
PERUTUSAN
KETUA
JABATAN

Assalamualaikum WBT dan Salam Sejahtera

Pertamanya, saya mengambil kesempatan ini untuk mengucapkan terima kasih kepada Sidang Pengarang
Buletin Jabatan Sejarah 2025 khususnya Ketua Editor, Dr. Siti Nor Aisyah Ngadiran dan serta semua ahli
jawatankuasa yang telah bertungkus lumus bagi memastikan buletin ini dapat diterbitkan pada masa yang
telah ditetapkan.

Ucapan tahniah ditujukan khas kepada barisan kepimpinan Persatuan Sejarah Universiti Malaya (PSUM),
Sesi 2024/2025 di bawah kepimpinan Yang Dipertua, Saudara Aizad Nabil Ikhwan dan semua ahli
jawatankuasa yang telah menganjurkan pelbagai aktiviti untuk pelajar Jabatan. Tidak dilupakan juga
ucapan sekalung tahniah buat barisan kepimpinan PSUM, Sesi 2025/2026. Semoga kepimpinan baru
PSUM ini dapat terus menganjurkan pelbagai aktiviti yang lebih bermanfaat pada masa akan datang. Pihak
Jabatan juga ingin mengucapkan jutaan terima kasih buat PSUM yang banyak membantu Jabatan dari segi
penganjuran program, dan menjadi tulang belakang Jabatan dalam pelbagai aktiviti anjuran Jabatan.

Tahun 2025 juga mencatatkan beberapa perubahan berkaitan staf akademik. Pada 16 September 2025,
Dr. Ahmad Kamal Ariffin Mohd Rus telah bersara setelah berkhidmat hampir 32 tahun (1993-2025).
Sekalung penghargaan khas buat Dr. Kamal atas segala sumbangan kepada Jabatan selama ini, dan
semoga terus diberikan kesihatan yang baik. Pada 1 Oktober 2025, Dr. Nur Dayana Mohamed Ariffin juga
telah meletakkan jawatan setelah berkhidmat hampir 6 tahun (2019-2025). Jabatan mengucapkan terima
kasih atas khidmat bakti beliau selama ini, dan juga ucapan selamat maju jaya buat Dr. Dayana di tempat
baru.

Staf pelaksana Jabatan, Puan Nur Elida Mohd Kamil juga telah ditukarkan ke Unit ljazah Tinggi, Fakulti
Sastera dan Sains Sosial, Universiti Malaya berkuatkuasa pada 25 Ogos 2025 setelah berkhidmat (hampir
3 tahun (2023-2025). Terima kasih atas segala khidmat bakti, dan selamat maju jayardiucapan kepada
Puan Elida di tempat baru. Tempat beliau digantikan dengan Puan Syarila Nurasma'\Ahmad dari \Unit
ljazah Dasar, Fakulti Sastera dan Sains Sosial, Universiti Malaya berkuatkuasa pada-tarikh yang sama:
Selamat datang dan selamat bertugas diucapkan buat Puan Syarila.

Tidak dilupakan ucapan terima kasih ditujukan buat semua staf akademik”danstaf-pelaksana\ Jabatan
kerana bukan sahaja membantu Jabatan dalam menunaikan semua tugas hakiki’ masing-masing,/tétapi
juga saling bekerjasama bagi meningkat kedudukan Jabatan, selain menyokong-segala-aktiviti (yang
dilaksanakan oleh Jabatan. Semoga kerjasama ini dapat terus dikekalkan dan dieratkan;




R ar
Vol. 16(C) BULETIN JABATAN SEJARAH

Ucapan ‘teristimewa juga ditujukan buat semua pelajar ljazah Dasar dan ljazah Tinggi yang turut
memberikan sumbangan penting dalam meningkat kedudukan Jabatan. Tahniah buat semua pelajar ljazah
Dasar yang mendapat Anugerah Dekan pada semester yang lepas, serta pelajar tahun akhir yang berjaya
menamatkan pengajian dengan ljazah Kelas Pertama. Tahun ini juga mencatatkan peningkatan dari segi
jumlah pelajar baru ljazah Tinggi, serta jumlah pelajar ljazah Tinggi yang bergraduat. Semoga para pelajar
Jabatan bukan sahaja cemerlang dari segi akademik, tetapi juga bakal memberikan sumbangan penting
kepada agama, bangsa dan negara apabila menamatkan pengajian kelak.

Akhir sekali, semoga penerbitan Buletin Jabatan Sejarah ini dapat menjadi platform untuk
mempromosikan Jabatan kepada umum. Pada masa yang sama, penerbitan buletin ini juga diharap dapat
menjadi platform untuk berkongsi pelbagai aktiviti yang telah dianjurkan oleh Jabatan. Paling penting,
penerbitan buletin ini juga diharap dapat menjadi platform yang mencatatkan semua aktiviti dan
pencapaian Jabatan untuk tatapan generasi akan datang.

Sekian, terima kasih.

PROFESOR MADYA DR. ABU HANIFAH HARIS
Ketua Jabatan Sejarah

DARI TINTA
KETUA
EDITOR

Assalamualaikum WBT dan Salam Sejahtera

Pertamanya, saya ingin merakamkan setinggi-tinggi penghargaan dan terima kasih kepada Ketua Jabatan
Sejarah atas kepercayaan dan sokongan yang diberikan dalam usaha menerbitkan Buletin pada tahun ini.
Ucapan terima kasih juga ditujukan kepada rakan-rakan pensyarah yang sentiasa membantu dan
menyokong, khususnya dengan sumbangan artikel, perkongsian cerita, serta pengalaman penyelidikan
yang begitu berharga. Komitmen dan dedikasi yang ditunjukkan oleh warga jabatan inilah yang
menjadikan penerbitan Buletin ini suatu realiti yang membanggakan.

Tahun 2025 juga mencatatkan satu pencapaian bersejarah apabila Buletin ini diterbitkan buat pertama
kalinya di bawah nama penerbit Jabatan Sejarah Universiti Malaya yang telah pun berdaftar secara rasmi
sebagai penerbit kategori IPTA. Langkah ini bukan sahaja mengangkat martabat jabatan dalam bidang
penerbitan ilmiah, malah memperkukuh kedudukan Buletin sebagai wadah pengetahuan yang lebih
berprestij, profesional, dan diiktiraf.

Bagi edisi kali ini, tema “Wanita dalam Sejarah” dipilih sebagai fokus utama, melambangkan tekad kita
untuk mengangkat peranan wanita yang sering kali dipinggirkan dalam naratif pensejarahan. Wanita
bukan sekadar pelengkap sejarah, tetapi merupakan nadi yang membentuk arah tuju bangsa. Dalam
konteks sejarah Melayu, wanita tampil sebagai srikandi, pemimpin, pendidik, diplomat, dan pejuang yang
menyumbang kepada kesinambungan tradisi serta kemajuan masyarakat.

Menghargai wanita dalam sejarah bermakna mengiktiraf sumbangan mereka dalam seluruh aspek
pembangunan politik, ekonomi, sosial, dan budaya. Sejarah membuktikan bahawa keberanian,
kebijaksanaan, dan keteguhan wanita telah menjadi sebahagian daripada asas kukuh pembinaan tamadun
bangsa. Justeru, penghayatan terhadap sejarah wanita bukan sahaja menuntut kita untuk menulis semula
naratif sejarah yang lebih inklusif, tetapi juga untuk mengambil iktibar dalam membentuk generasi baharu
yang lebih adil, seimbang, dan berdaya maju.

Tahun,iniZjuga menandakan peralihan penting apabila Buletin disokong oleh barisan tambahan Ahli
Jawatankuasa (AJK) baharu, yang membawa semangat segar untuk memperkukuh kualiti penerbitan.
Kehadiran—mereka diharap dapat memacu inovasi dalam gaya persembahan serta memperluas daya
tarikan-Buletin\ini sebagai platform yang dinanti-nantikan oleh warga akademik.

Akhir. kata—jataan terima kasih diucapkan kepada semua pihak yang telah terlibat secara langsung
mahupunztidak langsung dalam menjayakan penerbitan ini. Semoga Buletin Jabatan Sejarah 2025 menjadi
wahana ilmu-yang bukan sahaja menyebarkan pengetahuan, tetapi juga memperkukuh kesedaran tentang
pentingnya wanita dalam perjalanan sejarah bangsa.

Sekian;-selamat membaca dan semoga bermanfaat.

DR:SITI'NOR AISYAH NGADIRAN

Ketua Editer
Buletin Jabatan Sejarah 2025

SUMBER LAMAN

HARAPAN MADANI

Buat julung kali, Universiti Malaya (UM) mencatat rekod pencapaian terbaiknya apabila berjaya menduduki tempat ke-58
dunia dalam QS World University Rankings 2026. la mengatasi kedudukan ke-60 pada tahun lalu dan menandakan prestasi
terbaik pernah dicapai UM di persada global. UM memperoleh skor secara keseluruhan sebanyak 80.1 iaitu satu pencapaian
sangat baik dan diletakkan berdasarkan perbandingan dengan universiti terbaik dunia.

Berdasarkan laporan oleh QS World University Rankings 2026, Reputasi Majikan menunjukkan peratusan tertinggi diterima
UM dengan skor sebanyak 96.7. la diikuti Rangkaian Penyelidikan Antarabangsa (92.9); Reputasi Akademik (92.3);

Kepelbagaian Pelajar (87.3); Bilangan Pelajar Antarabangsa (86.8) dan Kelestarian (84.7). Ini bermakna, UM cemerlang dalam
reputasi dengan majikan dan bidang akademik serta berjaya menarik ramai pelajar antarabangsa. Kejayaan ini
mencerminkan usaha berterusan UM untuk memperkukuh kerjasama global, menarik kepakaran terkemuka, dan melahirkan
graduan yang bersedia untuk berjaya di pentas dunia.

CARTA ORGANISASI JABATAN SE
UNIVERSITIMALAYA SESI 2024/2025

Q Ketua Jabatan
= Profesor Madya Dr. Abu Hanifah Haris
=

- B.Ed (UPSI), Ph.D (Malaya)

Timbalan Ketua Jabatan
Profesor Madya Dr. Ho Hui Ling
B.A, M.A, Ph.D (Malaya)

/' PROF EMERITUS

Profesor Emeritus Profesor Emeritus
Datuk Wira Dr. Mohd Yusoff Hashim N Datuk Dr. Abdullah Zakaria Ghazali
B.A, M.A, Ph.D (Malaya) B.A, M.A, Ph.D (Malaya)

Profesor Emeritus
Dato Dr. Mohammad Ridzuan Othman
B.A (Malaya), M.A (SOAS), Ph.D (Edinburgh)
7

/E PROFESOR

Profesor
Datuk Dr. Danny Wong Tze Ken
B.A, M.A, Ph.D (Malaya)

PROF.MADYA /

Profesor Madya
Prof. Madya Dr. Arba'iyah Mohd Noor
B.HSc (IIlUM), M.A (Lancaster), Ph.D (Malaya)

Profesor Madya
Datuk Dr. Zulkanain Abdul Rahman
B.A (Malaya), M.A (Leeds), Ph.D (East Anglia)

PENSYARAH KANAN / !

Pensyarah Kanan
Dr. Ahmad Kamal Ariffin Mohd Rus
B.A, M.A, Ph.D (Malaya)

Pensyarah Kanan Pensyarah Kanan
Dr. Mardiana Nordin ) Dr. Azharudin Mohamed Dali
B.A, M.A, Ph.D (Malaya) B.A (Malaya), M.A, Ph.D (London)

Pensyarah Kanan
Dr. Noraini Mohamed Hassan
B.A, M.A, Ph.D (Malaya)

Pensyarah Kanan
Dr. Tan Miau Ing
B.Econ (UKM), M.A Econ (UKM), Ph.D (Malaya)

Pensyarah Kanan
Dr. Salina Zainol
B.A, M.A, Ph.D (Malaya)

Pensyarah Kanan

Dr. Nur Dayana Mohamed Arriffin Pensyaral? Kanan i Pensyarah Kanan )
B.HSc (IIUM), M.HSc (IIUM), Dr. Muhammad Nu’'man Mohd Nasir Dr. Mohamad Akmal Ibrahim
Ph.D (Edinburgh) BA, MA, Ph.D (UKM) \! -B.A, M.A (Malaya), Ph.D (UPSI)-

Pensyarah Kanan
Dr. Noor Ain Mat Noor
B.A, Ph.D (Malaya)

Pensyarah Kanan
Dr. Siti Nor Aisyah Ngadiran
-B.A, M.A (Malaya), Ph.D (UTM)-

KAKITANGAN PELAKSANA /

- Pembantu Tadbir Pembantu Tadbir
— Puan Syarila Nurasma Ahmad Puan Nor Hamizah Hamid

Pembantu Operasi
Encik Zainal Musa

CARTA ORGANISASI PERSATUAN SEJARAH
UNIVERSITIMALAYA SESI 2024/2025

DR. AKMAL
PENASIHAT PSUM

ALJA NATASYA HAZIM HAMBALI AIZAD NABIL AIMAN DANIAL NUR ADLEENA NURIN IZZATI
Timbalan Setiausaha Setiausaha Agung Yang Dipertua Naib Yang Dipertua Bendahari Kehormat Timbalan Bendahari
Agung Kehormat
ﬁ ‘
-y
AMIRUL DANIEL HANIS ZAKIRAH NUR FARWIZAH SYAHRIE SUBAGIO IRFAN NASIR SIM YI TIEN
Ketua Exco Multimedia Ketua Exco Ketua Exco Ketua Exco Sukan dan Ketua Exco Kebajikan Ketua Exco Akademik
dan Publisiti Perhubungan Luar Kenegaraan Rekreasi dan Kerohanian dan Intelektual

VISI Memupuk kesedaran terhadap sejarah dalam kalangan mahasiswa Universiti Malaya serta membina

1. Meningkatkan kesedaran dan apresiasi terhadap sejarah melalui program ilmiah dan akfivifi berteraskan
pendidikan.

2.Menyediakan platform untuk pelajar berkongsi pengetahuan, idea, dan kajian sejarah yang berkualiti.
( ISI ) 3. Menggalakkan penglibatan aktif dalam penyelidikan, perbincangan, dan penerokaan sejarah tempatan serta
antarabangsa.

4. Menjalinkan kerjasama dengan institusi sejarah, muzium, dan pihak berkepentingan bagi memperkasa usaha




() BULETIN JABATAN SEJARAH

AKTIVITI JABATAN



(}f/fbuu. gi“u.

Vol. 16C) BULETIN JABATAN SEJARAH

LAWATAN KOLE] VOKASIONAL
SULTAN ABDUL SAMAD

Jabatan Sejarah, Fakulti Sastera dan Sains Sosial telah menerima kunjungan daripada rombongan Kolej Vokasional
Sultan Abdul Samad pada 25 Februari 2025. Lawatan ini melibatkan sekumpulan pelajar dan tenaga pengajar kolej
tersebut yang hadir untuk mengenali dengan lebih dekat fungsi, peranan serta bidang kepakaran yang ditawarkan
di jabatan ini. Sepanjang sesi lawatan, para pelajar berpeluang mendengar taklimat ringkas mengenai struktur
program akademik, peluang kerjaya dalam bidang sejarah serta aktiviti penyelidikan yang sedang dijalankan oleh
pensyarah jabatan. Sesi turut diserikan dengan perkongsian pengalaman oleh beberapa ahli akademik yang
memberi gambaran tentang cabaran dan peluang dalam disiplin sejarah pada masa kini.ombongan juga dibawa
melawat kemudahan akademik seperti Bilik Sumber, bilik kuliah serta ruang kemudahan lain yang digunakan oleh
pelajar dan staf jabatan. Aktiviti ini memberi peluang kepada pelajar untuk melihat sendiri suasana pembelajaran di
universiti serta kemudahan yang menyokong aktiviti akademik.

Jabatan Sejarah mengucapkan penghargaan kepada Kolej Vokasional Sultan Abdul Samad atas kesudian
mengadakan lawatan ini, terutamanya kepada pensyarah pengiring Encik Muhammad Aiman Syafiq Sabri yang
juga merupakan Alumni Jabatan Sejarah. Kami berharap hubungan baik antara kedua-dua institusi dapat
diteruskan,khususnya dalam memupuk minat generasi muda terhadap bidang sejarah dan warisan negara.

MAJLIS PENYERAHAN BILIK
PROFESOR EMERITUS DATO' DR.
MOHAMMAD REDZUAN OTHMAN

berlangsung serentak iaitu Majlis Ambang Ramadan 2025 RAMAD HAN
dan Majlis Penyerahan Kunci Bilik Profesor Emeritus JABATAN SEJARAH 2025

Dato’ Dr. Mohamad Redzuan Othman.

Majlis dimulakan dengan ucapan pembukaan oleh Ketua
Jabatan, Dr. Abu Hanifah Haris yang menyampaikan kata-
kata penghargaan dan harapan menjelang Ramadan.
Seterusnya, Profesor Emeritus Dato’ Dr. Mohamad
Redzuan Othman menyampaikan ucapan ringkas namun
sarat dengan nilai pengalaman, perkongsian perjalanan
akademik serta penghargaan kepada semua yang telah
menjadi sebahagian daripada kisah beliau semasa di
universiti.

Acara diteruskan dengan sesi simbolik pemberian bunga
kepada Prof. Redzuan sebagai tanda penghormatan dan
kenangan. Semua hadirin kemudian bersama-sama
menuju ke bilik baharu beliau untuk sesi bergambar,
merakam momen mesra dan penuh makna. Majlis diakhiri
dengan jamuan makan tengah hari bersama,
menghidupkan lagi suasana kekeluargaan warga jabatan
sambil menyambut kedatangan Ramadan yang penuh
keberkatan.

LENSA RAYA 2025: SATU
JABATAN, SEJUTA KENANGAN

Menjelang sambutan  Aidilfitri, Jabatan
Sejarah, Fakulti Sastera dan Sains Sosial,
Universiti Malaya telah mengadakan sesi
bergambar khas bersama seluruh warga
jabatan. Sesi yang diadakan di perkarangan
jabatan ini menghimpunkan staf akademik,
staf pentadbiran dan seluruh warga Jabatan
Sejarah dalam suasana penuh kemesraan dan
keceriaan.

‘. PRE-RAYA 2025

“"{‘:,'i“ ;i::?’

Warna-warni busana raya yang dikenakan
menyerikan lagi suasana dengan senyuman
dan gelak tawa menjadi latar setiap rakaman
gambar. Bukan sekadar sesi bergambar, sesi
ini turut menjadi kesempatan untuk
mengeratkan silaturahim antara staf dan
warga jabatan sebelum masing-masing
bercuti untuk menyambut lebaran.

17 APRIL 2025:
MESYUARAT PERSEDIAAN BENGKEL

PEMANTAPAN PEDAGOGI SEJARAH

e Sk & JP g

Mesyuarat ini memperlihatkan suatu jalinan kerjasama di antara Jabatan Sejarah UM
dengan Jabatan Pendidikan Negeri Selangor bagi mengadakan seminar guru dan pelajar
Sejarah SPM di negeri. Kerjasama ini lahir daripada cetusan idea Dr. Rammani, Guru
Sejarah SMK USJ 8, Subang merangkap alumni Jabatan Sejarah UM, yang bimbang akan isu
mengenai ramai pelajar yang tidak lulus subjek Sejarah khususnya dalam peperiksaan SPM.
Susulan daripada perbincangan ini telah membawa kepada penganjuran seminar dan
bengkel pemantapan sejarah pada 6 dan 8 Mei 2025.

JABATAN SEJARAH

Pada 6 Mei 2025, Jabatan Sejarah, Fakulti Sastera dan Sains
Sosial, Universiti Malaya dengan kerjasama Jabatan
Pendidikan Negeri Selangor (JPNS) telah menganjurkan
Bengkel Pemantapan Pedagogi Sejarah bertempat di Dewan
Kuliah A, Fakulti Sastera dan Sains Sosial.

Bengkel ini bertujuan untuk meningkatkan keupayaan,
kepimpinan akademik dan kemahiran pengurusan Ketua
Panitia Sejarah dalam memperkukuh pengajaran mata
pelajaran Sejarah di sekolah menengah. Seramai 10 School
Improvement Specialist Coaches Plus (SISC+), 170 Ketua
Panitia Sejarah sekolah menengah dan 60 guru Sejarah
Prauniversiti telah mengambil bahagian dalam program ini.

Program dimulakan dengan pendaftaran peserta pada jam
8.00 pagi, diikuti taklimat penawaran program ljazah Tinggi di
Jabatan Sejarah oleh Prof. Madya Dr. Abu Hanifah Haris
(Ketua Jabatan Sejarah, FSSS UM). Sesi utama diisi dengan
slot “Pengajaran Terbeza” yang dikendalikan oleh Prof. Dr.
Zaharah Hussin dan Dr. Azni Yati Kamaruddin dari Fakulti
Pendidikan yang membincangkan strategi inovatif untuk
meningkatkan keberkesanan PdP Sejarah di bilik darjah. Para
peserta kemudiannya mengikuti slot “PdP Pendidikan Sejarah
Berkesan” yang disampaikan oleh Dr. Abd. Razak Zakaria,
Pensyarah dari Fakulti Pendidikan.

Maijlis penutup telah disempurnakan oleh Datuk Profesor Dr.
Danny Wong Tze Ken (Dekan Fakulti Sastera dan Sains
Sosial) dengan kehadiran Profesor Dr. Ahmad Zabidi Abdul
Razak (Dekan Fakulti Pendidikan), Pn. Hanisah Mohd Ali
(Timbalan Pengarah Sektor Pembelajaran JPNS) dan Profesor
Madya Datuk Dr. Zulkarnain Abdul Rahman (Timbalan Dekan,
FSSS UM).

Bengkel ini membuktikan kesungguhan Jabatan Sejarah dalam
memperkasa peranan guru sebagai pemimpin akademik yang
berkeupayaan tinggi. Usaha ini bukan sahaja memperkukuh
kedudukan mata pelajaran Sejarah di sekolah, malah turut
menjadi pemangkin kepada pembentukan generasi pelajar
yang berilmu, beridentiti nasional dan mampu menyumbang
kepada pembangunan negara.

12

Jabatan Sejarah, Fakulti Sastera dan Sains Sosial, Universiti Malaya dengan kerjasama Jabatan Pendidikan
Negeri Selangor (JPNS) telah menganjurkan Bengkel Pemantapan limu Sejarah Islam pada 8 Mei 2025,
bertempat di Dewan Kuliah A, Fakulti Sastera dan Sains Sosial. Bengkel ini telah disertai oleh 10 School
Improvement Specialist Coaches Plus (SISC+), 170 Ketua Panitia Sejarah sekolah menengah, 60 guru Sejarah
Prauniversiti serta 125 murid Tingkatan Enam.

Sebagai sebahagian daripada program jaringan strategik antara Universiti Malaya dan JPNS, bengkel ini
bertujuan memberikan bimbingan dalam teknik menjawab soalan Sejarah STPM selaras dengan kehendak
Maijlis Peperiksaan Malaysia, di samping meningkatkan kualiti pengajaran, keberkesanan pedagogi dan
pencapaian pelajar dalam mata pelajaran Sejarah di peringkat STPM.

..  BENGKEL PEMANTAPAN ILMU
Vi SE]ARAH ISLAM STPM

&WW JHy %W

Program bermula dengan pendaftaran peserta pada jam 8.00 pagi diikuti oleh taklimat berkaitan penawaran
program di Jabatan Sejarah. Slot istimewa diisi dengan “Bicara Bersama-sama Profesor Emeritus Jabatan
Sejarah UM” yang disampaikan oleh Prof. Emeritus Datuk Dr. Abdullah Zakaria Ghazali. Sesi akademik utama
menampilkan pembentangan bertemakan Sejarah Islam yang disampaikan oleh Prof. Madya Dr. Arba’iyah
Mohd Noor dan Prof. Madya Dr. Abu Hanifah Haris dengan Dr. Siti Nor Aisyah Ngadiran sebagai moderator.
Selepas rehat tengah hari, bengkel diteruskan dengan slot “Teknik Menjawab STPM” yang dikendalikan oleh
Pn. Suaina Mansor dari SMK Taman Selayang.

Secara keseluruhan, bengkel ini menekankan kepentingan Sejarah Islam sebagai wahana penting untuk
membina kefahaman sejarah yang menyeluruh serta nilai moral yang dapat diaplikasikan dalam kehidupan
seharian pelajar. la turut menjadi bukti komitmen Jabatan Sejarah dalam memperkukuh pendidikan Sejarah
melalui kolaborasi strategik bersama JPNS, demi melahirkan pelajar dan guru yang lebih berkemahiran,
berwawasan serta mampu mendepani cabaran pendidikan masa kini.

13

JABATAN SEJARAH

MA]JLIS MERAIKAN
KEBERANGKATAN ENCIK
ZAINAL MUSA KE TANAH SUCI

Pada 16 Mei 2025, Bilik Sumber Jabatan
Sejarah menjadi saksi kepada sebuah majlis
ringkas tetapi penuh makna bagi meraikan
En. Zainal Musa, staf Jabatan Sejarah yang
akan berangkat ke tanah suci bagi
menunaikan ibadah haji.

Majlis dimulakan dengan ucapan daripada
Ketua Jabatan Sejarah, Dr. Abu Hanifah
Haris yang menzahirkan rasa gembira dan
mendoakan agar perjalanan En. Zainal
dipermudahkan serta dikurniakan haji yang
mabrur.

En. Zainal Musa kemudiannya
menyampaikan sepatah dua kata dan
mengucapkan terima kasih kepada seluruh
warga jabatan atas sokongan serta doa
yang diberikan. Beliau turut berkongsi rasa
syukur kerana diberi kesempatan untuk
menunaikan rukun Islam kelima ini.

Maijlis berakhir dengan sesi ramah mesra
dan doa bersama, diiringi harapan agar En.
Zainal beroleh keselamatan, kesihatan dan
kelancaran sepanjang menunaikan ibadah
haji di tanah suci.

14

KUNJUNGAN DARI

Jabatan Sejarah, Fakulti Sastera dan Sains Sosial, Universiti Malaya telah
menerima kunjungan hormat daripada delegasi Universitas Surabaya yang
diwakili oleh Prof. Wisnu, M.Hum, Dr. Izzatul Fajriya dan Mohammad Refi Omar
Ar Razy, M.Hum bagi membincangkan potensi kerjasama akademik. Kunjungan
ini berlangsung pada 3 Jun 2025 dan disambut mesra oleh wakil jabatan, Dr.
Azharuddin Mohamed Dali dan Dr. Salina Zainol.

Dalam pertemuan tersebut, pihak Jabatan Sejarah berkongsi maklumat mengenai
sejarah penubuhan, struktur akademik dan aktiviti jabatan kepada para tetamu.
Para pensyarah dari Universitas Surabaya turut memperkenalkan kurikulum
mereka yang inovatif, termasuk inisiatif menghasilkan kandungan sejarah melalui
You Tube channel yang dibangunkan sendiri serta penghasilan bahan sejarah
dalam bentuk komik sebagai medium pembelajaran kreatif. Perkongsian ini
membuka ruang perbincangan yang konstruktif mengenai peluang kolaborasi
dalam bidang penyelidikan, pertukaran pelajar dan pembangunan program
akademik bersama.

Sesi diakhiri dengan penyerahan cenderahati sebagai tanda penghargaan kepada
pihak Universitas Surabaya. Pertemuan ini diharap menjadi permulaan kepada
hubungan akademik yang lebih erat dan bermanfaat antara kedua-dua institusi.

JABATAN SE{ARAL

¢ DEPARTIAENY

MAJLIS PENYERAHAN
PROJEK PENYELIDIKAN

2024/2025

Pada 16 Julai 2025, Jabatan Sejarah, Fakulti Sastera dan Sains
Sosial telah menganjurkan Majlis Penyerahan Projek Penyelidikan
oleh Pelajar Tahun 3, Sesi Akademik 2024/2025 di Dewan Kuliah
A. Majlis ini menjadi penutup rasmi bagi projek penyelidikan tahun

akhir, sekali gus mengiktiraf usaha dan ketekunan para pelajar
sepanjang tempoh pengajian.

Sejak di awal semester, para pelajar telah menempuh pelbagai
cabaran, bermula daripada proses merancang kajian, mengumpul
data dan sumber, menjalankan analisis sehinggalah menghasilkan
penulisan ilmiah yang lengkap. Penyerahan tesis kepada penyelia
bukan sekadar memenuhi syarat kursus, namun turut
mencerminkan pencapaian akademik yang dibina melalui disiplin,
komitmen dan kerja keras yang berterusan.

Majlis disertai oleh para pensyarah serta warga Jabatan Sejarah.
Sesi  penyerahan menjadi momen bermakna  yang
memperlihatkan pelajar dan penyelia menyulam rasa lega, syukur
dan kepuasan atas hasil kerja yang berjaya disempurnakan.

Jabatan Sejarah mengucapkan setinggi-tinggi tahniah kepada
semua pelajar yang telah berjaya menamatkan projek
penyelidikan. Pencapaian ini diharap menjadi asas yang kukuh
untuk para graduan melangkah ke alam kerjaya atau pengajian

lanjutan, selain  memperkukuh peranan mereka sebagai
penyumbang ilmu dan pemangkin pembangunan masyarakat.
Semoga kejayaan ini menjadi inspirasi untuk terus berusaha
mencapai kecemerlangan pada masa hadapan.

SIRI 1: DR LIANG XIN

URBAN EYES: HOW RURAL AREAS BECAME A
NATIONAL PROBLEM IN RURAL CHINA (1912-1949)
@ ]

Jabatan Sejarah, Fakulti Sastera dan Sains Sosial telah membuka
tirai tahun 2025 dengan penganjuran Seminar Jabatan Sejarah Siri
1/2025 di Bilik Sumber, Jabatan Sejarah pada 3 Januari 2025.
Seminar ini menampilkan Dr. Liang Xin, Assistant Professor dari
School of History and Cultural Heritage, Xiamen University, China
sebagai penceramah jemputan.

o Dttt SEMINAR JABATAN SEJARAH SIR1 172025

\ v),mno-y

URBAN
EYES:

HOW RURAL AREAS BECAME & MATIONAL
PROBLEM IN RURAL CHINA (1812-1948)

FRIDAY
3 January 2025
3.00 P.M.

Bilik Sumber
Department of History
Faculty of Arts and Social Sciences
Universiti Malaya

Dengan tajuk “Urban Eyes: How Rural Areas Became a National
Problem in Rural China (1912-1949)", Dr. Liang membawa audiens
menyelami perubahan pemikiran masyarakat China terhadap
kawasan luar bandar pada awal abad ke-20. Beliau mengupas
bagaimana peralihan kepada perspektif berorientasikan bandar
(urban eyes) mempengaruhi dasar pembangunan, penilaian semula
kehidupan desa serta persepsi umum terhadap komuniti luar
bandar.

Perbincangan turut menyorot paradoks dalam sejarah moden China
di mana kawasan luar bandar kekal sebagai simbol tradisi, namun
masa depannya sering dibayangkan dalam kerangka urbanisasi dan
perindustrian.

Melalui analisis terhadap wacana akhbar, jurnal dan perbahasan
intelektual pada era tersebut, Dr. Liang menerangkan bagaimana
naratif seperti ‘kebankrapan kampung’ dan ‘pembinaan semula luar
bandar’ membentuk arah pemikiran akademik dan dasar negara,
khususnya menjelang pertengahan abad ke-20.

Penganjuran seminar ini membuktikan komitmen Jabatan Sejarah
dalam memperkukuh wacana ilmiah dan pertukaran pandangan
akademik di peringkat antarabangsa. Perkongsian ini diharap dapat
memperluaskan lagi cakupan penyelidikan dan menggalakkan
wacana ilmiah yang lebih kritikal dalam bidang sejarah moden.

SIRI 2: DR WEN WEI

ANALYSIS OF INNOVATIONS WITHIN THE
TRADITIONAL CHINESE INDUSTRIES
BETWEEN MALAYSIA AND CHINA: FROM THE
PERSPECTIVES OF GOLD WARE
MANUFACTURING, TEA AND CERAMIC
INDUSTRIES”

Bilik Sumber Jabatan Sejarah, Fakulti Sastera
dan Sains Sosial, Universiti Malaya pada 7
Februari 2025 menjadi medan wacana ilmiah
apabila Dr. Wen Wei dari History Department,
School of Political Science and Law, Jiaying
University, China hadir membentangkan topik
bertajuk “Analysis of Innovations Within the
Traditional Chinese Industries between Malaysia
and China: From the Perspectives of Gold Ware
Manufacturing, Tea and Ceramic Industries”.

Dalam sesi yang berlangsung selama dua jam ini,
Dr. Wen Wei membawa hadirin menyelami
evolusi tiga industri tradisional iaitu pembuatan
barangan emas, teh dan seramik yang menjadi
nadi hubungan perdagangan antara Malaysia dan
China. Beliau berkongsi bagaimana perubahan
teknologi khususnya kemasukan mesin metalurgi
(mesin  pemprosesan logam) moden sejak
pertengahan abad ke-20 telah memperkayakan
lagi teknik pengeluaran dan membuka pasaran
baharu yang lebih luas.

Melalui kajian kes melibatkan perusahaan emas
di Kepong, Persatuan Peniaga Teh di Kuala
Lumpur dan industri seramik di Ayer Hitam,
Johor, Dr. Wen Wei menganalisis faktor
kejayaan yang mengekalkan daya saing ketiga-
tiga industri tersebut dalam jaringan
perdagangan Sino-Malaysia.

Seminar ini bukan sahaja memperkukuh
kefahaman terhadap sejarah industri tradisional
malah turut membuka perbincangan tentang
peluang penyelidikan bersama di masa hadapan.
Kehadiran pelajar, penyelidik dan warga
akademik telah memeriahkan suasana,
menjadikan  sesi ini satu lagi pencapaian
bermakna dalam kalender akademik Jabatan
Sejarah.

SIRI 3: PROF. DR. LEONARD ANDAYA

THE FOURTH EDITION OF THE HISTORY OF MALAYSIA:
THEMES FOR THE 2:1ST CENTURY

o— —o

¥ | son €
SEMINAR JABATAN SEJARAH SIRI 3/2025

The Fourth Edition of
the History of Malaysia:
Themes for the 21t

Professor Leonard Y Anda

Department of History,
Uniwersity of Hawail at Manoa, Honobuluw

Jabatan Sejarah, Fakulti Sastera dan Sains Sosial, Universiti Malaya telah menganjurkan Seminar Jabatan Sejarah Siri
3/2025 yang berlangsung di Dataran Sastera pada 11 April 2025. Seminar ini menampilkan ilmuwan terkemuka,
Profesor Leonard Y. Andaya dari University of Hawaii at Manoa, Honolulu yang terkenal dengan kepakaran dalam
sejarah Asia Tenggara dan kajian dunia Melayu.

Majlis turut berbesar hati menerima keberangkatan Kebawah Duli Paduka Baginda Tengku Ampuan Pahang, Tunku
Azizah Aminah Maimunah Iskandariah binti Almarhum Sultan Iskandar Al-Haj yang berkenan mencemar duli menghadiri
sesi berprestij ini. Kehadiran Baginda memberi makna istimewa kepada acara akademik tersebut.

Dalam pembentangan utama bertajuk “The Fourth Edition of the History of Malaysia: Themes for the 21st Century”,
Prof. Andaya memperkenalkan edisi baharu buku The History of Malaysia yang bakal diterbitkan pada tahun 2026, hasil
kerjasama beliau bersama Dr. Meredith Weiss dan Dr. Barbara Watson Andaya. Edisi keempat ini menekankan tema-
tema kontemporari seperti mobiliti, perubahan, diaspora Melayu, kesedaran alam sekitar dan hubungan gender yang
dirangka untuk menyesuaikan naratif sejarah Malaysia dengan cabaran abad ke-21.

Penganjuran seminar ini. memperlihatkan peranan Jabatan Sejarah UM sebagai pusaf wacana ilmiah yang
menghubungkan sarjana tempatan dan antarabangsa sekali gus memperkayakan pemahaman terhadap sejarah negara
dari perspektif moden.

SIRI 4: PROF DANIEL PERRET

KOTA CINA (LATE 11TH - EARLY 14TH C. CE):
A SETTLEMENT SITE IN THE HISTORY OF THE
STRAIT OF MALACCA AND BEYOND

Pada 16 Mei 2025, Bilik Sumber, Jabatan Sejarah
menjadi pentas ilmu bagi Seminar Jabatan Sejarah Siri
4/2025 anjuran Jabatan Sejarah, Fakulti Sastera dan
Sains Sosial, Universiti Malaya. Sesi kali ini menampilkan
Professor Daniel Perret dari Ecole francaise d’Extréme-
Orient (EFEO) yang juga Profesor Pelawat di Jabatan
Sejarah, Universiti Malaya.

Berbekalkan pengalaman luas dalam bidang arkeologi
dan sejarah Asia Tenggara, Professor Perret membawa
hadirin menelusuri kisah Kota Cina, sebuah tapak
penempatan bersejarah di tepi Selat Melaka
berhampiran Medan, Sumatera Utara. Penyelidikan
arkeologi pertama di sini bermula pada pertengahan
1970-an, menemukan pelbagai artifak bernilai seperti
imej Buddha dan Hindu, barangan logam serta sisa kapal.

Minat terhadap tapak ini kembali memuncak apabila
kajian arkeologi berskala besar dijalankan antara 2011
hingga 2016 di bawah Projek Arkeologi Perancis-
Indonesia. Penyelidikan tersebut mengesahkan bahawa
Kota Cina merupakan penempatan aktif antara akhir
abad ke-11 hingga awal abad ke-14 Masihi,
menjadikannya salah satu titik penting dalam memahami
jaringan perdagangan, politik, dan ekonomi di Selat
Melaka ketika itu. Lebih daripada sekadar tapak
arkeologi, Kota Cina membuka ruang untuk memahami
sejarah perdagangan antarabangsa dan warisan maritim
Asia Tenggara.

Haf ul i M

Seminar Jabatan Sejarah Siri 4/2025
y ., I‘hw‘——r-

Kota Cina (late 11th = early 14th c. CE):
A Settlement Site in the History of the Strait of Malacca and Beyond

STHA [N A5 Blvtak

Date: 16 May 2025 [Friday)
Timea: 3 pm
Venue: Bilik Sumber, Jabatan Sejarah, Universiti Malaya

Professor Daniel Perret
Eeole frangabe o Extrime- Orlent
Viiting Professor, Department of Iktary, Faculty
of Ay and Soclal Sthences, Untvorsity of Malaya

Daniel Peeret B 8 historion and  afch
specialiiing in the archaeckogy and hm-pdsmm
Agia. He holdi s PhD in History from the Scheol for
Advanced 5tudiet i the Social Sciences (EHESS) Paris,
and has been & researcher ot the Feole francabie
of Extribme-Orient (EFEO] vince 1954. He by served ot
Director. of the EFEQ Centres in Kuala Lumpur {1596
1999, and fince 2007) and Jakarta |2000-2002, 3005~
2006, He i curmantly alio a ViRing Profiessor at the
Univerity of Malaya, 0d e Lumpur.

i research foduses on proto-urhan and urban s o
Southeast Azia from the S5 to the early 20th century,
moluting location: fuch & Pattam, Barui, Padang
Lavwean, Wota Cing, Sanfubong, and Johar Bahn, He alio
Apeciatnel in the st dy of ancient Muthm funerary art
{l4th-18th century), the history of Socuth Aslan
communiSes in masitme Southeast Afia |13th-17th
carttury]. and the bistoniagraphy of epigraphic research
I the region.

Among his recent publications are Kota Cina: A
Seitlement in the Stron of Malecca (2024, co-edited
with Hetdy Surachman], “The Ongoing Sungal lsong
Archapdlogical  Project  [M01E-2034),  Sarawik,
Malaynia Freliminary. Result™ (Archipel 107, 20241
and feventonts Doning Epigrafl Nusontera Kuno (2011,
eo-edited) He s also the editor of Writng for Eternty:
A Survey of Eigrophy in Soudhecst Asg (A8 and
author of the sy "Ancient Tamil Presence in Nocth
Sumatra® (2019).

Seminar ini menjadi wadah untuk memperkaya
pengetahuan tentang sejarah maritim rantau ini, sambil
membuka ruang perbincangan yang merentas bidang
arkeologi, sejarah dan warisan budaya.

SIRI 5: PROF. EMERITUS DATO’ DR. MOHAMMAD REDZUAN OTHMAN

SYARAHAN PROFESOR EMERITUS DAN
FORUM KENEGARAAN

Fakulti Sastera dan Sains Sosial, Universiti Malaya telah
menganjurkan Syarahan Profesor Emeritus dan Forum
Kenegaraan pada 11 Jun 2025 di Dewan Kuliah A.
Mengangkat tema “Mencari Makna Kemanusiaan di
Sebalik Konflik Palestin: Krisis Kemanusiaan di Palestin -
Pengukuhan Kenegaraan Melalui Aspirasi Malaysia
Madani”, program berprestij ini menghimpunkan tokoh-
tokoh akademik dan kenegaraan terkemuka negara
dalam satu pentas perbincangan ilmiah yang sarat
dengan idea dan inspirasi.

Acara dimulakan dengan syarahan utama oleh YB Senator Profesor Emeritus Dato’ Dr. Mohammad Redzuan Othman,
Presiden dan Naib Canselor Universiti Selangor (UNISEL). Dalam ucapannya, beliau menekankan peranan ilmu dan
kepimpinan akademik dalam memahami serta mencari jalan penyelesaian terhadap krisis kemanusiaan global khususnya
konflik berlarutan di Palestin. Beliau turut mengupas peranan institusi pendidikan tinggi dan konsep Malaysia Madani
dalam memperkukuh solidariti serta nilai kemanusiaan sejagat.

Forum kenegaraanyang berlangsung selepas itu menampilkan tiga ahli panel yang berpengalaman iaitu:

e Dato’ Haji Roslan Hussin, Ketua Pengarah Akademi Kenegaraan Malaysia (AKM), Pejabat Perdana Menteri yang
menekankan kepentingan pembinaan jati diri nasional yang selaras dengan prinsip kemanusiaan sejagat.

e Profesor Madya Datuk Dr. Zulkanain Abdul Rahman, Timbalan Dekan Hal Ehwal Pelajar, Fakulti Sastera dan Sains
Sosial, UM yang mengupas peranan pendidikan sivik dan kesedaran politik dalam membentuk masyarakat prihatin
terhadap isu Palestin.

e Profesor Madya Dr. Abu Hanifah Haris, Ketua Jabatan Sejarah, Fakulti Sastera dan Sains Sosial, UM yang
membincangkan dimensi sejarah penjajahan serta kesannya terhadap identiti dan kelangsungan negara-bangsa.

Sesi forum berlangsung dalam suasana wacana kritis, disusuli sesi soal jawab interaktif daripada hadirin yang
melontarkan pandangan dan persoalan secara langsung kepada para panel. Program ini diharap menjadi landasan untuk
memperluas perbincangan dalam kalangan masyarakat akademik dan pembuat dasar demi memperjuangkan nilai
kemanusiaan, keadilan dan keamanan sejagat, selari dengan semangat Malaysia Madani.

Maijlis diakhiri dengan penyampaian cenderamata kepada para penceramah dan sesi fotografi kenang-kenangan sebagai
penutup sebuah acara penuh makna.

SEMINAR I[JAZAH TINGGI JABATAN SEJARAH 2025

Platform Perkongsian llmu Pasca Siswazah

Sepanjang tahun 2025, Jabatan Sejarah, Fakulti Sastera dan Sains Sosial, Universiti Malaya terus
komited menyediakan wadah ilmiah bagi pelajar pasca siswazah melalui penganjuran Seminar ljazah
Tinggi secara berkala di Bilik Sumber Jabatan Sejarah. Program ini memberi peluang kepada calon
sarjana dan doktor falsafah membentangkan dapatan penyelidikan mereka, sekali gus membuka ruang
perbincangan dan penambahbaikan bersama komuniti akademik.

POSTGRADUATE
THESIS SEMINAR

Department of History
Faculty of Arts and Social Sciences

gypalan

3 Crang My

Pl o Bangrok: Persts:

Tirhadap Isu dan Gerakar  Retalonges
Padagar, 19700 - 3020

17 JANUARY, 2025 | 9:30 AM - 12:30 PM
Bilik Sumber, Jabatan Sejarah

17 Januari 2025

Seminar pembuka tirai tahun ini
menampilkan tiga penyelidik:

Ahmad Khairol Shafizan bin Johari -
Sejarah Penghijrahan dan Pendidikan
Orang Melayu Patani di Bangkok:
Penelitian Terhadap Isu dan Gerakan
Pelajar, 1970-an-2020

Nicholas Yu Wei Cheng - Beyond
Magic and Phutthaphanit: A Cultural
History on Roles and Challenges of
Buddha Amulets in Central Thailand,
1950-2024

Tew Yen Hoong - Peranan Portugis di
Melaka dan Cabarannya, 1511-1641

POSTGRADUATE

The5|s S_eminar

Tha: Cxvigin and Cevafopmont of Kuih
Elabiar (n Moznkis Stake [E5T 2 2019)

18 April 2025

e Sesi kedua tahun ini
menampilkan empat
pembentangan:

e Roslinda Idayu - Peranan
Jabatan Agama Islam Pahang
(JAIP) dalam Membanteras

Ajaran Sesat di Pahang, 1950-
2013

Stephen Lawrence - The Origin
and Development of Kuih Bakar
in Melaka State (1511-2019)
Lim Ken - The Study of Sin Sze

Si Ya Temple Kuala Lumpur
(1864-1963): Symbolism and
Significance in the Chinese
Community

Ahmad Faiq - Dato’ Abdul
Rahman Mohamed Yassin:

Peranan dan Sumbangan dalam
Pentadbiran dan Politik Negeri
Johor, 1909-1970

FACULTY OF ARTS & -50CIAL SCIENGES
o~ ILIK SUMBEF

4/ pErARTMENT
OF HIETORY

w— E5L 10 MAY

M o Tl 10
2025 =AM PM

16 Mei 2025

Seminar diteruskan dengan pembentangan

daripada empat penyelidik:

e Syarifah Rumaizah - Ekonomi Indonesia
Era Perang Dunia Kedua: Suatu Kajian
Berdasarkan Akhbar Asia Raya, 1942-
1945

e Noor Syazwani - Sejarah Samsu di
Tanah Melayu, 1900-1941

e Ling Ching Ching - The History and
Social Development of the Hinhua
Settlements in Sibu, Sarawak Before
World War Il (1912-1941)

e Ezham Aliff Danial - Perkembangan
Kolej Islam Malaya, 1955-1970

Pada 12 dan 13 Ogos 2025, Jabatan Sejarah, Fakulti Sastera dan
Sains Sosial, Universiti Malaya telah turut serta dalam Open Day
Fakulti Sastera dan Sains Sosial 2025 yang berlangsung di Dataran
Sastera. Program yang bermula dari jam 9.30 pagi hingga 4.30
petang ini berjaya menarik penyertaan pelajar, ibu bapa, guru serta
orang awam yang ingin mengenali dengan lebih dekat bidang
kemanusiaan dan sains sosial khususnya pengajian sejarah.

Sepanjang dua hari penganjuran, ruang pameran Jabatan Sejarah
menjadi tumpuan pengunjung yang ingin mendapatkan maklumat
mengenai program akademik di peringkat ljazah Dasar dan ljazah
Tinggi, peluang penyelidikan serta prospek kerjaya dalam bidang
sejarah. Selain itu, booth Jabatan Sejarah turut mempamerkan
pelbagai bahan penerbitan terkini yang dihasilkan oleh pensyarah
dan penyelidik jabatan, termasuk buku ilmiah, jurnal akademik dan
bahan terbitan khas yang menarik minat pengunjung untuk meneliti
dan mendapatkan maklumat lanjut. Staff dan kakitangan akademik
turut hadir memberikan sesi konsultasi, menjawab soalan berkaitan
syarat kemasukan, laluan pengajian serta potensi penyelidikan yang
ditawarkan di jabatan.

Pengunjung juga berpeluang menyertai aktiviti interaktif selain
mendapatkan bahan bacaan sejarah serta terlibat dalam sesi bual
santai yang memaparkan pengalaman belajar di Jabatan Sejarah.
Suasana meriah turut diserikan dengan jualan buku dan makanan
yang menarik minat ramai.

Penyertaan Jabatan Sejarah dalam Open Day FSSS 2025 bukan
sahaja memperkenalkan bidang sejarah secara lebih meluas kepada
masyarakat, malah berjaya membuka ruang interaksi langsung
antara akademia dan orang awam, sekali gus mengukuhkan
peranan jabatan sebagai pusat penyelidikan dan pendidikan sejarah
yang relevan dengan keperluan semasa.

MAJLIS PERSARAAN
DR. AHMAD KAMAL

Selasa, 9 September 2025

MENGHARGAI PERJALANAN,
MERAI LEGASI

Dengan rasa penuh hormat dan kasih, kami
mengucapkan selamat bersara kepada yang
amat dihormati Dr. Ahmad Kamal Ariffin Mohd
Rus, seorang insan yang telah mencurahkan
bakti, ilmu, dan jiwa sepenuhnya kepada
jabatan ini.

Sepanjang tempoh perkhidmatan beliau, Dr.
Kamal bukan sahaja menjadi tonggak
kepakaran, tetapi juga sumber inspirasi kepada
ramai. Keperibadian beliau yang tenang,
bijaksana, dan sentiasa merendah diri telah
menyentuh hati setiap insan yang pernah
bekerjasama dengannya.

Persaraan ini bukan noktah, tetapi permulaan
kepada bab baharu dalam kehidupan. Kami
percaya, walau di mana pun Dr. Kamal
melangkah selepas ini, sinar pengaruh dan
kebaikan beliau akan terus menyubur.

Terima kasih atas segala jasa, ilmu, dan
kenangan yang  tidak  ternilai.Selamat
menikmati masa berkualiti bersama keluarga,
dan semoga hari-hari mendatang dipenubhi
kebahagiaan dan ketenangan.

Selamat Bersara, Dr. Kamal. Dr akan sentiasa
dalam ingatan dan kenangan.

Setinggi-tinggi tahniah dan
syabas

Profesor Madya

Datuk Dr. Zulkanain
Abdul Rahman

atas pelantikan ke jawatan
Pentadbiran sebagai Timbalan
Dekan (Hal Ehwal Pelajar)
berkuatkuasa pada 27 Januari 2025
hingga 01 Mac 2026.

Ikhlas daripada warga Jabatan Sejarah, Fakulti Sastera dan Sains Sosial,
Universiti Malaya

SEHALUNG

Jabatan Sejarah, Fakulti Sastera dan Sains Sosial, UniversitiMalaya merakamkan setinggi-tinggi
tahniah dan syabas kepada Profesor Madya Datuk Dr. Zulkanain Abdul Rahman atas
pelantikan beliau sebagai Timbalan Dekan (Hal Ehwal Pelajar), Fakulti Sastera dan Sains Sosial
berkuat kuasa mulai 27 Januari 2025 hingga 1 Mac 2026. Pelantikan ini mencerminkan
kepercayaan serta pengiktirafan universiti terhadap kepimpinan, dedikasi dan sumbangan
besar beliau dalam bidang akademik serta pengurusan hal ehwal pelajar.

Sekali lagi, setinggi-tinggi tahniah diucapkan kepada Profesor Madya Datuk Dr. Zulkanain
Abdul Rahman. Semoga terus cemerlang dalam melaksanakan amanah yang telah diberikan.

PENERIMA ANUGERAH PERKHIDMATAN
CEMERLANG 2024

Jabatan Sejarah, Fakulti Sastera dan Sains Sosial, Universiti Malaya dengan penuh sukacita merakamkan
setinggi-tinggi tahniah kepada warga jabatan yang telah menerima pengiktirafan dalam bentuk Anugerah
Perkhidmatan Cemerlang (APC) dan Sijil Perkhidmatan Cemerlang (SPC) pada April 2025 yang lalu.

Penerima APC (Anugerah Perkhidmatan Cemerlang)
e Prof. Madya Dr. Abu Hanifah Haris
e Dr. Nur Dayana Mohamed Ariffin

Penerima SPC (Sijil Perkhidmatan Cemerlang)
¢ Prof. Madya Dr. Arba'iyah Mohd Noor
¢ Encik Zainal bin Musa

Anugerah Perkhidmatan Setia 20 Tahun
e Dr. Noraini Mohamed Hassan

Pengiktirafan ini merupakan penghargaan universiti terhadap kecemerlangan, dedikasi serta komitmen tinggi
yang telah ditunjukkan oleh para penerima dalam bidang akademik, penyelidikan, pentadbiran, serta khidmat
bakti kepada jabatan dan fakulti.

Jabatan Sejarah percaya bahawa pencapaian ini akan menjadi sumber inspirasi kepada seluruh warga
akademik untuk terus berusaha memperkukuh budaya kerja cemerlang serta memberi sumbangan terbaik

demi kecemerlangan universiti.

Tahniah dan syabas diucapkan!

JABATAN SEJARAH (5)

ANUGERAH JABATAN DENGAN JUMLAN
PENERBITAN BUKU TERTINGE

Fahun 2024

0%

JABATAN SEJARAH TERIMA ANUGERAH
PENERBITAN BUKU TERTINGGI 2024

Jabatan Sejarah, Fakulti Sastera dan Sains Sosial, Universiti Malaya telah menerima Anugerah Jabatan dengan
Jumlah Penerbitan Buku Tertinggi bagi Tahun 2024. Pengiktirafan ini diberikan oleh Fakulti Sastera dan Sains
Sosial sebagai tanda penghargaan atas usaha berterusan dalam memperkukuh budaya penulisan dan
penerbitan ilmiah.

Sijil penghargaan ini disampaikan oleh Profesor Datuk Dr. Danny Wong Tze Ken, Dekan Fakulti Sastera dan
Sains Sosial sebagai simbol pengiktirafan rasmi terhadap kecemerlangan Jabatan Sejarah dalam penghasilan
karya ilmiah yang memberi sumbangan besar kepada dunia akademik.

Pencapaian ini mencerminkan komitmen tinggi pensyarah Jabatan Sejarah dalam memperkaya khazanah ilmu
melalui penerbitan buku-buku ilmiah yang berkualiti, sekali gus mengukuhkan reputasi Universiti Malaya
sebagai pusat kecemerlangan pendidikan dan penyelidikan.

Jabatan Sejarah bertekad untuk meneruskan kecemerlangan ini dengan melahirkan lebih banyak penerbitan
berkualiti tinggi pada masa hadapan, selaras dengan aspirasi universiti untuk menjadi rujukan utama dalam

bidang kemanusiaan dan sains sosial.

Tahniah diucapkan kepada seluruh warga Jabatan Sejarah atas kejayaan membanggakan ini.

SERALUNG

Jabatan Sejarah merakamkan ucapan setinggi-tinggi tahniah kepada Dr. Noraini
Mohamed Hassan atas penganugerahan Darjah Seri Melaka (D.S.M.) yang telah
disempurnakan pada 25 Ogos 2025 oleh Tuan Yang Terutama Yang di-Pertua
Negeri Melaka. Penganugerahan berprestij ini merupakan pengiktirafan terhadap
sumbangan besar beliau dalam bidang akademik serta khidmat bakti kepada
masyarakat. Seluruh warga fakulti amat berbangga dengan pencapaian ini dan
mendoakan agar Dr. Noraini terus cemerlang dalam menyumbang kepada
kecemerlangan universiti dan negara.

"MENYUMBANG KEPADA NARATIF BANGSA: AHLI
JABATAN SEJARAH DALAM MAIJLIS SEJARAWAN
NEGARA"

1"

MAJLIS PELUNCURAN, PEMYAMPAILAN WATIKAH DAKN MESYUARAT

MAJLIS SEJARAWAN NEGARA

0 B SEPTEMBER 2025 | ISNIN | 9.00 PAGI
n ¥ '{[‘ Iﬁﬁ!ﬂENE‘ﬂEH ANTARABANGSA PUTRAJAY A (PICC), PUTRAJAY A

Setinggi-tinggi tahniah kepada para pensyarah dan mantan pensyarah Jabatan
Sejarah atas pelantikan sebagai ahli Majlis Sejarawan Negara (MSN) yang baharu
sahaja ditubuhkan. Penubuhan MSN merupakan inisiatif strategik kerajaan bagi
memastikan aspek kajian, rujukan sumber, penulisan, penerbitan, pendidikan
serta advokasi sejarah negara dapat dikawal selia secara tersusun dan
berwibawa. Usaha ini juga selaras dengan agenda membangunkan identiti
nasional yang berpaksikan sejarah, menjamin ketepatan fakta dalam wacana
awam dan pendidikan serta menyediakan wadah profesional kepada para
sejarawan.

MAJLIS PELUNCURAN, PEH‘I".&HF‘.I'J.I#-F? \'JATIH#_HE'.&N MESYUARAT
MAJLIS SEJARAWAN NEGARA

armpaaraben ik

YAB DATO" SERI ANWAR EIN IBRAHIM
PERDAMA MENTER

Mailis ini dipengerusikan oleh Perdana Menteri, YAB Datuk Seri Anwar Ibrahim dengan
Menteri Perpaduan Negara, YB Datuk Aaron Ago Dagang sebagai Timbalan Pengerusi.
Keanggotaan MSN merangkumi 17 tokoh akademik dan pentadbir utama negara untuk
tempoh dua tahun bermula 1 Ogos 2025 hingga 31 Julai 2027. Pada 8 September
2025, Perdana Menteri telah menyampaikan watikah pelantikan kepada semua anggota
MSN dalam Mailis Peluncuran, Penyampaian Watikah dan Mesyuarat Pertama MSN di
Putrajaya.

Antara tokoh daripada Jabatan Sejarah yang menerima pelantikan ialah:

Prof. Emeritus Datuk Dr Abdullah Zakaria Ghazali
Prof. Emeritus Datuk Dr Mohammad Redzuan Othman
Prof. Datuk Dr Danny Wong Tze Ken

Prof. Dr. Sivachandralingam Sundara Raja

Dr Ahmad Kamal Ariffin Mohd Rus

Pelantikan ini mencerminkan pengiktirafan negara terhadap kepakaran sejarawan Universiti
Malaya dalam memartabatkan wacana sejarah serta menyumbang kepada pembangunan
naratif kebangsaan yang inklusif dan berlandaskan fakta.

Jabatan Sejarah mengucapkan setinggi-tinggi tahniah dan syabas kepada semua ahli yang
dilantik. Diharapkan pelantikan ini akan terus memperkukuh peranan sejarawan dalam

memelihara integriti sejarah negara, di samping memperkaya pendidikan serta kefahaman
generasi akan datang terhadap warisan nasional.

KEJAYAAN PELAJAR JABATAN SEJARAH
DALAM PEMBENTANGAN

o— —0

JABATAN SEJARAH, FAKULTI SASTERA DAN SAINS SOSIAL, UNIVERSITI MALAYA DENGAN
SUKACITANYA MERAKAMKAN SETINGGI-TINGGI TAHNIAH KEPADA PARA PELAJAR YANG TELAH
BERJAYA MERAIH KEJAYAAN DALAM UM UG IFEST 2025. PENCAPAIAN INI MEMBUKTIKAN
KECEMERLANGAN PELAJAR JABATAN SEJARAH DALAM MENONJOLKAN BAKAT, KREATIVITI SERTA
DAYA SAING DI PERINGKAT UNIVERSITI.

PENERIMA ANUGERAH
PLATINUM DAN EMAS

MUHAMMAD FAISAL BIN ZUBIR
(22003659/1) PLANTINIUM

THANUSHA A/P RAMES (22003713/1) PLANTINIUM

MUHAMAD FAIZ AZRIN BIN SAPUWAN

(22003609/1) B

MUHAMMAD NAUFAL BIN MOHAMAD

ROSLI (22003777/1) EMAS

MUHAMMAD NURHAKIM BIN MISKAM

(22003834/1) 2iias

NUR ALESA ALEYA BINTI MOHD RIZAL

(22003888/1) 2l

SITI SARAH BINTI AB AZIZ (22003715/1)

PENERIMA ANUGERAH
PERAK

AMANDA ANAK KELLEN (22003608/1)

ARIFF HAFIFFI BIN ABDL HALIM (22003775/1)

ATHIRAH HUSNA BINTI KAMARUZAMAN (22003661/1)

JENNIFER SIA (22003947/1)

MUHAMMAD FARIS ZIKRY BIN MUHAMAD FAIZA (22003885/1)

EIGERIE EEESSAIEEST 0025

MUHAMMAD ROZAIMIE BIN ROSLI (22003839/1)

MUHAMMAD SYARIFUDDIN BIN SULAIMAN (22003779/1)

NOOR ALIA FATIHAH BINTI RUKMAN (22003943/1)

NUR FATNIN HANISAH BINTI NAZRI (22003716/1)

NURUL SYAFIQAH BINTI MD ASFENDI (22003887/1)
RAIDAH AQILAH BINTI RISHAL AZMAL (22003604/1)
SITI NURUL BALQIS BINTI NORHALIM (22004014/1)

PENERIMA ANUGERAH
GANGSA

AINI HIZRIENA BINTI MOHD NOR (22003778/1)

ALIYANA IMANINA BINTI AFZAINIZI (22003944/1)

ANIS SAMSIAH BINTI CHE ABDULLAH (22003611/1)

CRISHA ANAK SINTAN (22004021/1)

FARAH NUR NABILA BINTI AFFENDY (S2119341/1)

FEIRON BIN UMPIL @ FELIX (22004015/1)

KANG HUI TENG (22003883/1)

LILIANA BINTI LATIPU (22003832/1)

MUHAMMAD ALIF HAIKAL BIN BAHARUDDIN (22004019/1)

MUHAMMAD FAIZ FAZRY BIN MOHD FISOL (22003836/1)

MUHAMMAD HAFIZ BIN AHMAD RAZLI (22003781/1)

MUHAMMAD HAZIQ BIN ABDULLAH (22003603/1)

MUHAMMAD IKMAL ISKANDAR BIN MOHD NAZRI (22003709/1)

MUHAMMAD RASUL BIN ZULKAFLI (22003605/1)

MUHAMMAD SHARUL RIDHWAN BIN SOFIAN (22003890/1)

MUHAMMAD SOLEHEN BIN AHMAD MUSA (22003602/1)

PENERIMA ANUGERAH
GANGSA

NADZIRAH BINTI RAZALI (22003610/1)

NIK PUTRI ALYA ADRIANA BINTI ZULKIFLI (22003945/1)

NOR SHAFIKA BINTI MOHD AZIMAN (22006444/1)

NORFARINIE BINTI MADSAIL (22003833/1)

NUR AINA HANANI BINTI SHAIFUL FAIRUZ (22003660/1)

NUR AINI NAZIFA BINTI MOHD NAZRI (22006457/1)

NUR ATIRAH BINTI MOHD SABRI (22006459/1) BUGTL, AR 558 1F 20 28

NUR FATIN AZIERA BINTI MANAF (22003606/1)

NUR HANIM IZATTY BINTI ISMAIL (22003940/1)

NUR HIDAYAT BINTI ZAKARIA (22003840/1)

NUR ILLYA NABILLA BINTI MOHD ZAINUDIN (22003841/1)

NUR SAKINAH BINTI SAMSUDIN (22003939/1) LY §

NUR ZAKIRAH BINTI MOHAMAD NORDIN (22003658/1) ! =
< B

NURAIN HUDA BINTI AEZADIN (22003712/1)

NURHIDAYATI BINTI ABDULLAH (22003942/1)

NURUL ALYA MAISARAH BINTI MOKHTAR (22003714/1)

PENERIMA ANUGERAH
GANGSA

NURUL ALYA NATASYA BINTI AZAHAR (22003941/1)

NURUL ATIRAH BINTI AZME (22003937/1)

NURUL IFTIKAAR PUTRI BINTI ROSLI (22003950/1)

QUSANDRIA BINTI WAHYU HIDAYAT (22003774/1)

RAJESWARI A/P RAMESH (22004017/1)

SITI AISYAH BINTI ABDUL MALEK (22003776/1)

SITI NUR WAHIDA BINTI ZULKORNAINI (22003612/1)

SITI NURWARDINA SAFIAH BINTI ROSDI (22004018/1)

TAN AIK KAI (22003711/1)

UJIKTHRANI A/P RAMASAMY (22003718/1)

ZULAIKHA ILAYANA BINTI SHAIFUL AZLI (22003710/1)

ZULAIKHA SYAZWINA BINTI MOHAMED SHAMSUDIN
(22003886/1)

JABATAN SEJARAH

TERIMA KASIH DR DAYANA ( wmiasr )

31 DISEMBER 2019 - 30 SEPTEMBER 2025

Dalam helaian waktu yang terus berlalu,
hadirnya seorang pendidik bukan sekadar
menyampaikan ilmu, tetapi menyentuh jiwa,
membina harapan, dan meninggalkan jejak
yang abadi. Hari ini, dengan hati yang berat
dan penuh hikmah, kami ingin merakamkan
penghargaan yang tidak terhingga kepada Dr
Nur Dayana Mohamed Ariffin, atas segala
jasa, bakti dan dedikasi yang telah dicurahkan
sepanjang perkhidmatan beliau di Jabatan.
Beliau bukan sekadar seorang pensyarah,
tetapi seorang pembimbing, seorang sahabat,
dan seorang insan yang sentiasa meletakkan
nilai manusiawi dan ilmuan dalam setiap
langkahnya. Pemergiannya meninggalkan
ruang yang sukar diisi, dan tidak keterlaluan
jika penulis katakan, beliau tiada galang
gantinya.

A life embraced by love,
peace and passion!!

Namun kami akur, setiap insan punya perjalanan yang tersendiri dalam mencari makna hidup. Meskipun pemergian
ini satu kehilangan besar buat kami, kami percaya bahawa langkah ini adalah permulaan kepada sesuatu yang lebih
indah. Kami doakan agar setiap langkah yang diambil selepas ini dipenuhi keberkatan, ketenangan dan Aafiyah
yang berpanjangan. Semoga segala impian dan harapan yang tersimpan akan menjadi nyata, dan semoga kenangan
bersama kami akan sentiasa mekar dalam kenangan dan menjadi sebahagian daripada perjalanan insan, kekal hidup
dalam sanubari terdalam. Jasamu tidak akan kami lupakan. Semoga Allah merahmati setiap detik perjuanganmu,
dan semoga kita dipertemukan lagi dalam ruang-ruang lain yang lebih bebas berfikir dan berkarya tanpa batasan
garis Tier, angka dan jalur birokrasi yang penuh sistemik.

TERIMA KASIH PUAN ELIDA C SAMPAI JUMPA LAGI )

JUN 2023 - OGOS 2025

Tempoh hanyalah sebuah angka yang
tidak mampu menukilkan panjang
pendek sebuah perjalanan. Dengan
rasa sayu dan sebak yang sukar
diungkap, kami ingin merakamkan
penghargaan yang tidak terhingga
kepada Puan Elida Kamil atas segala
jasa, dedikasi, dan keikhlasan yang
telah dicurahkan sepanjang
berkhidmat di Jabatan ini.

Setiap pagi yang dimulakan dengan senyuman beliau, setiap tugasan
yang disempurnakan dengan penuh tanggungjawab, dan setiap detik
kebersamaan yang membina kenangan indah — semuanya akan terus
hidup dalam ingatan kami. Perpindahan ini bukanlah satu perpisahan,
tetapi permulaan baharu untuk Puan Elida melakar kejayaan di tempat
yang baru. Terima kasih kerana pernah menjadi sebahagian daripada
keluarga Jabatan. Dari hati yang paling dalam, semoga terus mendaki
tangga kejayaan dalam dunia pentadbiran.

FAKULT! 51; s and Social S¢
IVERSITL
TALAYA
¥
i RN
§ 9
v §

SELAMAT DATANG PUAN C SELAMAT MELAKAR )
SYARILA SEPTEMBER 2025

KENANGAN

Warga Jabatan Sejarah  Fakulti
Sastera dan Sains Sosial dengan
penuh rasa gembira dan hormat
mengalu-alukan  kehadiran  Puan
Syarila Nurasma Ahmad, Pembantu
Tadbir yang telah mula bertugas di
jabatan ini sejak September 2025.

Berbekalkan pengalaman selama 21
tahun dalam perkhidmatan, Puan
Syarila bukanlah nama asing dalam
dunia pentadbiran universiti. Beliau
telah menabur bakti di pelbagai pusat
tanggungjawab, antaranya:

e

Bahagian Hal Ehwal Pelajar (2004-2016); Pusat Pembangunan dan Penambahbaikan Akademik (ADeC)
(2016-2023); Fakulti Sastera dan Sains Sosial - Pejabat Dekan (Mei 2023 - Ogos 2025). Puan Syarila
membawa bersama bukan sahaja kepakaran dan ketekunan, tetapi juga semangat kerja berpasukan yang
tinggi. Kami percaya kehadiran beliau akan menyuntik tenaga baharu dan memperkukuh lagi sistem
sokongan pentadbiran jabatan. Semoga Puan Syarila terus cemerlang dalam peranan baharu ini, dan
semoga segala usaha beliau diberkati serta memberi impak positif kepada seluruh warga jabatan.

BULETIN JABATAN SEJARAH

Vol. 160

PENERBITAN PENSYARAH JABATAN
SEJARAH 2025

Profesor Madya Dr. Abu
Hanifah Haris

-@

ARTIKEL

1.Abdullah R.A., Haris A.H., Rahman Z.A. (2025). Responses to the Announcement of King Hussein of
the Hejaz for the Caliphate in British and French Mandated Territories, 1924, Geopolitics
Quarterly. 21(2), 148-170. doi:10.22034/igq.2024.466183.1916

2.Haris, Abu Hanifah. "Responses to the Announcement of King Hussein of the Hejaz for the
Caliphate in British and French Mandated Territories, 1924." Geopolitics Quarterly (2024):
10.22034/igq.2024.466183.1916.

3.Haris, Abu Hanifah. "Isu Penindasan Rakyat Palestin dan Reaksi Orang Melayu, 1930-1970 (The
Palestinian Oppression Issues and the Malay Responses, 1930-1970)." Kajian Malaysia 43, no. 1
(2025): 325-347.

4.Haris, Abu Hanifah. "The Influence of al-Manar on Reformist Thought: Focus on the Requests for
Fatwas from the People of Malaya, 1905-1918." JEBAT-Malaysian Journal of History, Politics and
Strategic Studies (2025): 10.17576/jebat.2025.5201.03.

Profesor Madya Dr. Ho
Hui Ling

ARTIKEL

1.Ho Hui Ling. Pembangunan Sosial Kampung Baru di Selangor di bawah Dasar Ekonomi Baru (DEB),
1970-1990 (2025). PURBA.

2.Ho Hui Ling. "Pembangunan Kampung Baru di Selangor di bawah Dasar Ekonomi Baru (DEB), 1970-
1990." SEJARAH: Jurnal Jabatan Sejarah Universiti Malaya, 2025.

3.Ho Hui Ling. "Keadaan Infrastruktur Kampung Baru di Selangor, 1970-1990." Perspektif: Jurnal Sains
Sosial dan Kemanusiaan, 2025.

Vol. 160

Datuk Profesor Dr.
Danny Wong Tze Ken

ARTIKEL

1.Danny Wong Tze Ken. (2025). Donald Stephens and Sabah’s Response towards Singapore
Separation, Journal of the Malaysian Branch of the Royal Asiatic Society, Vol. 98, Part 1, No.
327:70-90. (Scopus)

2.Su Qiuyang, Danny Wong Tze Ken, Tan Miau Ing. (2025). Qing Imperial Physician Li Jun’s Lens:

Chinese Medicine in Late 19 Century Penang, Chinese Medicine and Culture, First online
publication: 25 August 2025 (Scopus) http://dx.doi.org/10.1097/MC9%.0000000000000161

3.Dunita Nabila A Rahimin & Danny Wong Tze Ken. (2025). “Malaysia’s Response to the
Cambodian Conflict, 1978-1991”, Jebat: Malaysian Journal of History, Politics & Strategic
Studies, 52(2): 256-276

4.Dunita Nabila A Rahimin & Danny Wong Tze Ken. (2025). “Thailand-Malaysia Border: A
Strategic Route for lllicit Drug Trade from the Golden Triangle”, Asian Journal of Environment,
History and Heritage. 9 (1), 59-76.

5.Eddie A. Julius dan Danny Wong Tze Ken. (2025). Hubungan Komuniti Murut di Borneo Utara
dengan Peribumi dari Wilayah Luar sebelum Tahun 1963, MANU, 36 (1): 84-111.

6.Li, Xiang, Siew Kian Ong, and Danny Tze Ken Wong. (2025). Mechanisms of Creativity:
Interpretive Malleability in Guan Di Worship on the West Coast of Peninsular Malaysia.
Religions, 16:1303. (WOS-SSCI Q1 & Scopus) https://doi.org/10.3390/ rel16101303

BAB DALAM BUKU

1.Danny Wong Tze Ken. (2025). Chapter 1: Singapore in the History of British North Borneo: An
Examination of Singapore as Centre to the Region, in Yow Chuen How, Liu Hong and Zhang
Huimei (eds), The Making of Singapore as an Asian Regional Corridor Historicity, Trade, and
Diaspora, (London: Routledge).

2.Danny Wong Tze Ken. (2025). Taking Stock of Ten Years of BRI Projects in Malaysia in Yos
Santasombat & Lee Kian Cheng (eds.) The Impact of China’s Belt and Road initiative in
Southeast Asia: Evaluating Risks and Benefits. (Singapore: Springer Nature), pp. 69-90.

3.Danny Wong Tze Ken, Making Sense of BRI in Malaysia: Negotiating Volatile Political
Situations, in Yos Santasombat. Lee Kian Cheng & DechaTangseefa (eds.), China’s BRI in
Southeast Asia: Concepts and Methodologies. (Kyoto: Kyoto University Press), 2025, pp. 51-
76.

Profesor Madya Dr.
Arbaiyah Mohd Noor

BUKU

1.Arba’'iyah Mohd Noor (editor), Pemerintahan dan Politik, Kuala Lumpur: Dewan Bahasa dan
Pustaka, 2025

2.Daniel Perret (penterjemah) & Arba’iyah Mohd Noor (penyelaras bahasa) (2025), Dari Langkawi
ke Sarawak: Lapan Sumber Perancis (1621-1899), Kuala Lumpur: Penerbit Universiti Malaya.

3.Mahdi Shuid, Arba’'iyah Mohd Noor, Sejarah Johor-Riau: Penziarahan Semula, MKE e-Solutions
Sdn Bhd. 2025.

ARTIKEL

1.Hong, Tew Yen, Arba’iyah Mohd Noor, and Siti Nor Aisyah Ngadiran. 2025. “Misi Penyebaran
Agama Kristian Terhadap Komuniti Islam Pada Era Penjajahan Portugis Di Melaka, 1511-1641 :
Christian Religious Mission towards the Muslim Community During the Portuguese Colonial
Era in Malacca, 1511-1641". Journal of  Al-Tamaddun 20 (1):227-43.
https://doi.org/10.22452/JAT.vol20no1.17.

2.Mohd Sharif, Mohd Shahrul Azha, Arba'iyah Mohd Noor, Mohd Firdaus Abdullah, Saifulazry
Mokhtar, and Norazilawati Abd Wahab. 2025. “From the Nadrah Tragedy to the Administration
of Muslim Law Act: A Discourse of Singapore Administration of Muslim Law Act 1950-1966".
Global Journal Al-Thagafah 15 (1):80-95. https://doi.org/10.7187/GJAT072025-6.

3.Muhammad Hafizi Rahmat & Arba’iyah Mohd Noor (2025), Cabaran dan Strategi Pembangunan
Tanaman Padi Di Melaka, 1971-1995, Akademika 95(2): 203-219

4.Shapiza Sharif, Arba’iyah Mohd Noor & Masitah Mohammad Yusof (2025), Raw Meat Business
Activities In Kuala Lumpur, 1884-1929, Jebat: Malaysian Journal Of History, Politics & Strategic
Studies, 52(3): 451-462

5.Ajid Hakim, Yan Nurcahya, M Kautsar Tharig Syah, Supi Septia Wahyuni, Arba'iyah Mohd Noor
(2025), Internal Conflict of Jama'ah Tabligh (2015-2023): A Case Study from Parongpong West
Bandung, el-Harakah:Jurnal Budaya Islam, Vol. 27. No. 1: 49

6.Ajid Hakim, Yan Nurcahya, M Kautsar Tharig Syah, Deri Sugiarto, Dandie Hambaliana, Arba’iyah
Mohd Noor (2025), Echoes of Spiritual Greatness: A Review of Managqib Sheikh Abdul Qadir al-
Jailani, International Journal of Nusantara Islam, Vol. 13, No. 1.

Vol. 16 )

Dr. Tan Miau Ing

ARTIKEL

1.Tan, Miau Ing. "A Bibliometric Analysis of Hakka Studies: Insights from WoS and CSSCI Data
Using CiteSpace." Multidisciplinary Reviews (2025).

BAB DALAM BUKU

1.Tan, Miau Ing. "A Preliminary Study of the Medicinal Divination Lots at the Sin Sze Si Ya
Temple as Yap Ah Loy Political Strategy.

Dr. Siti Nor Aisyah
Ngadiran

ARTIKEL

1.Hong, Tew Yen, Arba’iyah Mohd Noor, and Siti Nor Aisyah Ngadiran. 2025. “Misi Penyebaran
Agama Kristian Terhadap Komuniti Islam Pada Era Penjajahan Portugis Di Melaka, 1511-1641 :
Christian Religious Mission towards the Muslim Community During the Portuguese Colonial
Era in Malacca, 1511-1641". Journal of  Al-Tamaddun 20 (1):227-43.
https://doi.org/10.22452/JAT.vol20no1.17.

2.Abdul Salam, Norlida, Siti Nor Aisyah Ngadiran, Muhammad Redzuan Osman, and Nang
Naemah Nik Dahalan. 2025. “Kesedaran Sejarah Kepada Masyarakat: Kajian Terhadap
Penerbitan Bahagian Tawarikh Dalam Majalah Guru (1924-1929)". Journal of Islamic, Social,
Economics and Development 10 (74):201-15.
https://academicinspired.com/jised/article/view/3242.

Dr. Mohamad Akmal
Ibrahim
ARTIKEL

1.Mohamad Akmal Ibrahim & Mohd Amyrul Ashraf Sairan, Sejarah Dasar Luar Malaysia-Eropah
Timur 1957-1977 dalam Konteks Hubungan Ekonomi, Quantum Journal of Social Sciences and
Humanities, Vol. 6, No. 3 (2025): 96-113.

Dr. Mardiana
Nordin

ARTIKEL

1.Mardiana Binti Nordin. Sultan Ismail Muabiddin Riayat Shah
Sultan Perak Yang Ke-25, 1871-1874: Riwayat Seorang Raja
Melayu. 2025. PURBA.

2.Mardiana Binti Nordin. Autonomi Pendidikan di Sarawak
Pasca Pembentukan Malaysia: Ke Arah Pembangunan
Pendidikan Berterusan, 1963-1970. 2025. Malaysia and
International History Review.

BUKU

1. Hussiin, Hasnah dan Nordin, Mardiana. Pahang pada Era British: Perubahan Sosial dan Ekonomi,
1888-1957. Penerbit UMPSA, 2025.

Dr. Ahmad Kamal
Ariffin Bin Mohd Rus

ARTIKEL

1.Wan Nur Izzati Wan Bahari & Ahmad Kamal Ariffin Bin Mohd Rus. "The Experience of the
A(H1IN1) Influenza Pandemic in Malaysia, 2009-2010: Evaluating Threats and Government
Control Measures." Akademika, 2025. https://doi.org/10.17576/akad-2025-9501-14

2.Maryam Nur Izzah Abdul Aziz, Ahmad Kamal Ariffin Bin Mohd Rus & Nur Dayana Mohamed .
"Immigration Control in Malaya, 1874-1941." Jebat-Malaysian Journal of History, Politics, and
Strategic Studies, 2025. https://doi.org/10.17576/jebat.2025.5201.01

ENGAGING MINDS, SHAPING PERSPECTIVES

FAKULTAS ILMU PENGETAHUAN BUDAYA,
UNIVERSITAS INDONESIA

Datuk Profesor Dr. Danny Wong Tze Ken, Dekan
Fakulti Sastera dan Sains Sosial (Faculty of Arts
and Social Sciences, FSSS) merangkap pensyarah
dari _]abatan Sejarah, telah menyertai  Sesi
Perbincangan ~ Kumpulan  Fokus  mengenai
Instrumentalization of History in BRI yang
dianjurkan oleh Fakulti Ilmu Pengetahuan Budaya,
Universitas Indonesia (Faculty of Humanities,
Universitas Indonesia). Sesi tersebut telah
mencetuskan pertukaran akademik yang bernas
serta refleksi kritis tentang bagaimana sejarah
dibingkai dan digerakkan dalam inisiatif’ global
seperti BRI.

Lawatan ini turut mcrangkumi pertemuan
bermanfaat bersama Ketua Jabatan dan ahli
akademik dari Jabatan Sejarah dan Arkeologi
(Departments of History and Archaeology), sekali

gus membuka ruang kepada potensi kerjasama

antara disiplin pada masa hadapan.

STRENGTHENING ACADEMIC TIES AND

REGIONAL UNDERSTANDING

XIAMEN UNIVERSITY, CHINA

Datuk Profesor Dr. Danny Wong Tze Ken, Dekan
Fakulti Sastera dan Sains Sosial (FSSS) merangkap
pensyarah dari Jabatan Sejarah, telah menyampaikan
Syarahan Siri ke-70 mengenai Hal Ehwal Asia Tenggara
dan Perspektif Global, yang dianjurkan oleh Sekolah
Hubungan Antarabangsa (School of International
Relations) dan Sekolah Penyelidikan Pengajian Asia
Tenggara (Research School of Southeast Asian Studies),
Universiti Xiamen (Xiamen University), China. Syarahan
bertajuk "The Formation of Chinese Identity in
Malaysia: A Historical Perspective" itu membincangkan
dinamika sejarah yang kompleks dalam pembentukan
identiti masyarakat Cina di Malaysia.

Lawatan ini bertepatan dengan penganjuran Simposium
Antarabangsa pertama Institut Antarabangsa China-
Malaysia (China-Malaysia International Institute), yang
menandakan satu pencapaian penting dalam kerjasama
akademik serantau. Universiti Ma]aya turut berbangga
diwakili oleh delegasi yang diketuai oleh Timbalan Naib

Canselor baharu, Prof. Dr. Hasniza Zaman Huri.

First International Symposium of the China-Malaysia
International Institute for Advanced Studies

FIM L]

REVISITING MALACCA'’S
HISTORY THROUGH
COLONIAL CARTOGRAPHY

THE NATIONAL
ARCHIVE DEN HAGUE
& LEIDEN UNIVERSITY
LIBRARY NETHERLAND

Profesor Madya Dr. Arbaiyah Mohd Noor,
pensyarah dari Jabatan Sejarah, baru-baru
ini telah mengunjungi Arkib Negara di Den
Hague (The Hague, Netherlands) untuk
meneliti peta dan dokumen bersejarah yang
jarang ditemui berkaitan Melaka semasa

pemerintahan kolonial Belanda.

Penyelidikan beliau menelusuri bagaimana
Melaka digambarkan secara kartografi oleh
kuasa kolonial, sekali gus membuka
perspektif  baharu mengenai kawalan
Wilayah, sempadan pentadbiran, serta
naratif ruang yang berkembang dalam

empayar di Asia Tenggara.

Beliau juga telah melawat Perpustakaan
Universiti  Leiden  (Leiden University
Library), di mana beliau meneliti manuskrip
Asia Tenggara yang jarang ditemui. Hasil
penemuannya  memberikan  sumbangan
berharga terhadap pemahaman tentang
representasi awal Melaka dalam teks serta

sejarah serantau yang tersimpan dalam

koleksi Belanda.

NAVIGATING HISTORY

HET
SCHEEPVAARTMUSEUM
(NATIONAL MARITIME

MUSEUM), AMSTERDAM
&
NATIONAL MILITAIR
MUSEUM, SOESTERBERG

Profesor Madya Dr. Arbaiyah Mohd
Noor telah melawat Muzium Maritim
Negara di  Amsterdam  (National
Maritime Museum) dan Muzium Tentera
Negara di Soesterberg (National Militair
Museum), di mana beliau memperoleh
pemahaman baharu mengenai
perdagangan maritim Belanda serta

strategi ketenteraan yang membentuk

kehadiran mereka di Asia Tenggara.

VOYAGES AND MANUSCRIPTS: TRACING MAGELLAN'S

PASSAGE THROUGH SOUTHEAST ASIA

ARCHIEVO GENERAL DE INDIE (NATIONAL
ARCHIVE DE INDIAS), SEVILLE SEPANYOL

R

Semasa menjalankan penyelidikan arkib di
Archivo General de Indias, Seville, Profesor
Madya Dr. Arbaiyah Mohd Noor telah
menemukan manuskrip-manuskrip
Sepanyol yang merekodkan pelayaran
Magellan, termasuk catatan mengenai
persinggahannya di  Melaka dan  Asia
Tenggara. Bahan berharga ini memberikan
perspektif  penting tentang penerokaan
maritim Iberia serta pertemuan awal

masyarakat Eropah dengan rantau tersebut.

EXPLORING SOUTHEAST ASIA THROUGH SPANISH
MANUSCRIPTS AT MADRID'S NATIONAL LIBRARY

BIBLIOTECA NACIONAL DE ESPANA (NATIONAL
LIBRARY ESPANYOL), MADRID SEPANYOL

YA

i i . i

Di Biblioteca Nacional de Espania di
Madrid, Profesor Madya Dr. Arbaiyah
Mohd Noor telah menjalankan penelitian

terperinci terhadap beberapa manuskrip

e -

berbahasa Sepanyol yang berkaitan dengan
Melaka dan Asia Tenggara. Sumber primer
ini memberikan sumbangan yang amat
bernilai dalam kajian tentang penglibatan
maritim dan kolonial Iberia di rantau ini,
sckali gus memperkaya pemahaman kita
terhadap pertembungan silang budaya awal
serta proses penyebaran ilmu dalam rangka

jaringan empayar.

BRIDGING LANGUAGE, FAITH, AND HISTORY ACROSS
CONTINENTS

NATIONAL TSING HUA UNIVERSITY,
HSINCHU, TAIWAN

Datuk Profesor Dr. Danny Wong Tze Ken telah
menyampaikan ucaptama di 12th International
Conference on  Missionary  Linguistics:  Early
Encounters Between Europe and Asia, yang dianjurkan
oleh National Tsing Hua University, Hsinchu, Taiwan.
Ucapan utama beliau yang bertajuk "Christian Missionaries
and Their Roles as Translators and Interpreters in Shaping
the Nguyén Rule in Southern Vietnam (I7th—18th
Centuries)" meneliti pcrsilangan antara kCl‘i‘J misi, bahasa,
dan urus tadbir negara di Asia Tenggara awal moden.

Persidangan tersebut menyediakan ruang intelektual
yang kaya untuk para sarjana yang mengkaji linguistik
misi di seluruh Asia—terutamanya usaha menarik para
mubaligh awal menterjemahkan teks suci ke dalam
bahasa tempatan. Perbincangan yang rancak turut
tercetus berhubung istilah teologi penting—seperti bd
& (ling hun, “roh/jiwa”)—dan cabaran kompleks

dalam  menterjemahkan teks soal jawab agama

(catechism) mengikut konteks setempat.

ENGAGING ASIA-MIDDLE EAST RELATIONS: RESEARCH

AND COLLABORATION AT ZHENGZHOU UNIVERSITY

/ZHENGZHOU UNIVERSITY HENAN, CHINA

Profesor Madya Dr. Abu Hanifah Haris, Ketua
]abatan dan pensyarah dari ]abatan Scjarah, telah
diberi penghormatan untuk membentangkan
kertas kerja beliau di Universiti Zhengzhou,
Henan, China, bersama para delegasi dari Asia,
Eropah dan Afrika. Sepanjang lawatan selama
empat hari itu, beliau bekerjasama rapat dengan
Prof. Zhang Qianhong dari Jabatan Sejarah
Dunia, dalam usaha mengembangkan
penye]idikan mengenai hubungan sejarah antara

Asia dan Timur Tengah.

Pcngalaman berharga ini telah memberikan
baharu

melangkaui naratif popular di media sosial, sekali

perspcktif‘ tentang China yang
gus memperdalam pemahaman beliau terhadap
sejarah kompleks dan realiti kontemporari negara
tersebut. Lawatan ini juga telah membuka ruang
kepada kesinambungan pertukaran akademik

serta kerjasama penyelidikan pada masa hadapan

= Malaysia anc
and develop:

= Since the offi
Malaysia anc
cooperation .

P EE R .

GERAN PENYELIDIKAN SEJARAH MODEN PAHANG

PERKAMPUNGAN KRAF DIRAJA TUNKU AZIZAH
PULAU KELADI

Pembentangan Kluster Sosial oleh Prof Madya Dr Arba’iyah Mohd Noor menyorot draf
buku 13 bab yang mengupas perkembangan sosial dan kebudayaan negeri Pahang. Antara
cadangan penambahbaikan termasuk penulisan mengenai kuil masyarakat Hindu di
Maran, TVET, serta budaya merantau masyarakat Melayu. Kluster Infrasosial dan
Ekonomi turut membentangkan draf masing-masing, dengan bab tambahan hasil projek
pelajar tahun akhir.

Geran penyelidikan yang dijadual tamatc pada 14 September 2025 dicadangkan untuk
dilanjutkan hingga 30 Jun 2026 bagi melancarkan proses tuntutan dan penerbitan empat
buah buku. Buku-buku ini akan dipamer dan dijual sempena Seminar Pahang 200 Tahun
yang dirancang berlangsung pada 18-19 Mei 2026 bersempena Hari Muzium Antarabangsa.
Seminar bertemakan “Pahang 200 Tahun” ini bakal dirasmikan oleh DYMM Sultan Pahang
dan menghimpunkan pembentang dari Universiti Malaya, Muzium Pahang, tokoh
akademik seperti Prof Andaya, serta wakil luar. Pihak UM akan menyediakan bajet
penginapan dan honorarium pembentang, dengan Prof Madya Dr Abu Hanifah Haris dan
Ustaz Anas sebagai ketua urus setia.Turut dicadangkan: pertandingan penulisan esei
daerah-daerah di Pahang dan pertandingan poster bertemakan negeri Pahang, dengan
pemenang diumumkan semasa seminar. Pihak Muzium Pahang juga diminta menyediakan
surat penghargaan kepada penyelidik yang akan membentang pada 1-2 Julai, serta setiap

kluster diminta menyumbang artikel untuk majalah Al-Ansar.




ENGAGING PEOPLE PLACE AND
MEMORY FIELDWORK INSIGHTS

FROM THE

KUNDASANG, SABAH

HEART OF SABAH

Dari 8-13 Julai 2025, Dr Nur Dayana Mohamed Ariffin
dan Dr Tan Miau Ing dari _]abatan Sejarah, diketuai Dr
Vilashini Somiah dari Rancangan Pengajian Gender
Sabah. Mereka adalah
sebahagian dari kumpulan penyelidik jaringan Southeast

Asia  Neighbourhood Network atau SEANNET, dan

menjejakkan kaki ke bumi

mewakili kluster Malaysia yang terdiri dari Kuala Lumpur
dan Kundasang. SEANNET merupakan satu jaringan
pcnyclidikan penempatan, urbanisasi, dan pcmbangunan
di Asia Tenggara, memfokuskan kcpada kes-kes terpilih
dari pelbagai bandar di rantau ini, termasuk Surabaya,
Chiang Mai, Bangkok, Phnom Penh, Dili, Jayapura dan
Mandalay. Ahli penyelidik terdiri daripada ahli akademik,
aktivis, dan penggerak seni dari pelbagai negara, antaranya
Thailand, Brunei Darussalam,

Indonesia, Singapura,

Amerika Syarikat, Perancis dan Belanda.

Setiap tahun sekumpulan penyelidik ini akan melawarti
kawasan pcnyclidikan di bawah tajaan SEANNET, dan
pada tahun 2025, Malaysia, khususnya Kundasang mcnjadi
destinasi. Antara aktiviti lawatan adalah menziarahi dan
beramah mesra dengan penduduk kampung, bergotong-
royong, melibatkan diri dalam bengkel penyelidikan secara
berkumpulan dan  membuat pembentangan  untuk
penduduk kampung yang ingin mendapat maklum balas

dari orang luar mengenai keadaan di kampung mereka.

MENELITI JEJAK-JEJAK

PENGUNDURAN SULTAN
MAHMUD SELEPAS SERANGAN
PORTUGIS DAN PERJUANGAN

BAGINDA, 1511-1528

PULAU BINTAN &
KAMPAR, INDONESIA

untuk melihat tinggalan tapak kubu pertahanan Kota

Kara dan tapak istana Nuyung Kopak di Pulau Bintan

Pada 25 September hingga 1 Oktober 2025, Dr.
Mardiana Nordin bersama ahli penyelidik dari
Universiti Teknologi Mara (UiTM), Universiti
Pendidikan Sultan Idris (UPSI), Universiti Islam
Melaka (UNIMEL) dan Universiti Poly-Tech
Malaysia (UPTM), di bawah tajaan Insticut Tun
Perak (ITP), Melaka, telah menja]ankan
penyelidikan di Pulau Bintan dan Kampar,
Indonesia. Penyelidikan ini adalah di bawah tajuk,
‘Meneliti Jejak-Jejak Pengunduran Sultan Mahmud
Selepas Serangan Portugis dan Perjuangan Baginda,
1511-1528".  Sepanjang tujuh  hari penyelidikan
tersebut, kumpulan ini cuba mengenal pasti laluan
yang digunakan oleh Sultan Melaka dalam
pengunduran mereka, lokasi-lokasi kubu pertahanan
(Kota Kara, Tebing Tinggi, Bukit Batu, Pulau
Pengujan, Gisi, Kopak dan Kampar) juga makam-
makam pejuang Melaka, kerabat diraja dan sultan
sepanjang tempoh tersebut. Hasil penyelidikan ini
bertujuan untuk menyediakan sebuah dokumentari
dan juga sebuah buku terbitan ITP bersama pihak

universiti yang akan dikenal pasti kelak.

Para penyelidik menaiki bot menyusuri Sg. Bintan

Penulis

Prof. Madya Dr. Arba’iyah Mohd
Noor

Secara umumnya, wanita pada zaman
silam dalam pelbagai tamadun dipandang
sebagai kaum yang rendah kedudukannya
dan hal ini tidak terkecuali wanita di rantau
Alam Melayu. Jika dilihat melalui karya-
karya pensejarahan Melayu, peranan
wanita Melayu pada zaman silam tidak
banyak ditonjolkan berbanding peranan
kaum lelaki. Peranan wanita yang
ditonjolkan adalah sebagai pasangan (isteri)
kepada suami, gundik raja, puteri raja,
dayang istana dan sering menjadi mangsa
keadaan atau pihak tertentu. Namun,
dalam beberapa keadaan lain, wanita turut
berperanan dalam pelbagai aspek seperti
menjadi pembakar semangat, penentu
bakal raja, ketua negara atau sultanah dan
juga pengarang.

PENSEJARAHAN MELAYU TRADISIONAL

Kebanyakan karya pensejarahan Melayu
tradisional menggambarkan wanita adalah
isteri atau puteri raja yang menjadi
penyokong kepada suaminya atau kepada
raja. Mereka diasuh menjadi wanita yang
taat, pengasih dan pergaulannya agak
terbatas serta tidak bebas. Apabila
meningkat dewasa, mereka akan dipingit
untuk dijadikan isteri kepada lelaki yang
telah ditentukan jodoh oleh keluarganya.
Dalam konteks wanita elit-istana, mereka
sering digambarkan sebagai wanita cantik
yang kemudiannya menjadi isteri kepada
raja. Misalnya Sejarah Melayu menyebut
Tun Ratna Wati anak Seri Nara Diraja
(Mani  Purindan) telah dikahwinkan
dengan Sultan Muhammad Shah dan
memperoleh Raja Kassim yang
kemudiannya bergelar Sultan Muzaffar
Shah.

Di samping itu, terdapat juga sesetengah
wanita menjadi isteri kepada raja atau
sultan setelah ditawan dalam peperangan.
Misalnya Puteri Kamaliah, salah seorang
puteri Pahang telah ditawan bersama Raja
Ahmad dan puteranya iaitu Raja Mughal
serta rakyat Pahang. Mereka yang ditawan
telah dibawa ke Acheh selepas serangan ke
atas Pahang pada 1617.

Puteri Kamaliah atau Putrou Phang
kemudiannya telah diperisterikan oleh
Sultan Iskandar Muda Mahkota Alam.
Memandangkan Puteri Kamaliah selalu
teringatkan negeri Pahang dan rasa cinta
Sultan Iskandar Muda terhadapnya, baginda
telah mendirikan sebuah gunungan yang
dikenali sebagai Gunongan (Taman Putroe
Phang) dan Pintu Khob (tempat
permandian). Selain menjadi isteri kepada
sultan, Puteri Kamaliah juga menjadi
penasihat kepada raja selain berpengaruh
dalam menggubal undang-undang Acheh
ketika itu.

Gunongan /Taman Putroe Phang

o

Selain itu, wanita juga sering menjadi
mangsa keadaan termasuk dilibatkan
dalam wurusan politik untuk mengekang
berlakunya perbalahan yang lebih besar.
Misalnya Sejarah Melayu memaparkan
perceraian Tun Kudu kerana perbalahan di
antara Tun Perak dengan Seri Nara Diraja
Tun Ali ketika Tun Perak hendak dilantik
sebagai Orang Besar Melaka. Perbalahan
ini telah menyebabkan wujudnya dua
kumpulan di antara puak Seri Nara Diraja
Tun Ali bin Mani Purindan dengan puak
Tun Perak dan menggusarkan Sultan
Muzaffar Shah (1446-1456). Demi menjaga
perpaduan rakyat, Sultan Muzaffar Shah
telah menawarkan beberapa wanita untuk
dijadikan isteri Seri Nara Diraja supaya
jawatan Bendahara Paduka Raja
diserahkan kepada Tun Perak. Namun
kesemuanya ditolak kecuali tawaran
memperisterikan Tun Kudu (kakak Tun
Perak) yang merupakan isteri baginda.
Akhirnya baginda sanggup menceraikan
Tun Kudu semata-mata mahu
menyelamatkan keadaan dan kedua-dua
puak ini telah bermuafakat semula.

Pada masa yang sama Sejarah Melayu

juga memperlihatkan kurang upayanya
wanita dalam menentukan nasib diri
mereka sendiri. Misalnya Tun Fatimah,

anak Bendahara Tun Mutahir terpaksa
berkahwin dengan Sultan Mahmud Shah
setelah suaminya, Tun Ali dan seluruh
keluarganya kecuali Tun Hamzah dihukum
bunuh tanpa usul periksa. Ini adalah
disebabkan fitnah yang telah dilakukan
oleh Si Kitul dan Raja Mendaliar selain
dendam Sultan Mahmud terhadap Tun
Mutahir yang mengahwinkan Tun Fatimah
dengan Tun Ali tanpa terlebih dahulu
ditunjukkan kepada baginda.

Seri Nara Diraja Tun Ali

"

Dalam keadaan yang serba tidak
boleh  dan

dengan

wanita

terkongkong,
caranya  tetap  berfungsi
dalam keluarga dan masyarakat.
Daripada segi edaran hayat, peranan
wanita paling utama ialah selepas
berkahwin. Dengan tugasnya sebagai
isteri kepada suaminya, ibu kepada
anak-anaknya, anak yang meme-
lihara ibu bapa/mertua yang telah
tua dan ahli komuniti
memperlihatkan lingkup

aktivitinya yang terhad dalam alam

ruang

rumah tangga.

"

Selain itu, wanita juga sering menjadi
mangsa keadaan termasuk dilibatkan dalam
urusan politik untuk mengekang berlakunya
perbalahan yang lebih besar. Misalnya
Sejarah Melayu memaparkan perceraian
Tun Kudu kerana perbalahan di antara Tun
Perak dengan Seri Nara Diraja Tun Ali
ketika Tun Perak hendak dilantik sebagai
Orang Besar Melaka. Perbalahan ini telah
menyebabkan wujudnya dua kumpulan di
antara puak Seri Nara Diraja Tun Ali bin
Mani Purindan dengan puak Tun Perak dan
menggusarkan  Sultan Muzaffar Shah
(1446-1456). Demi menjaga perpaduan
rakyat, Sultan Muzaffar Shah telah
menawarkan beberapa wanita untuk
dijadikan isteri Seri Nara Diraja supaya
jawatan Bendahara Paduka Raja diserahkan
kepada Tun Perak. Namun kesemuanya
ditolak kecuali tawaran memperisterikan
Tun Kudu (kakak Tun Perak) vyang
merupakan isteri baginda. Akhirnya baginda
sanggup menceraikan Tun Kudu semata-
mata mahu menyelamatkan keadaan dan
kedua-dua puak ini telah bermuafakat
semula.

Pada masa yang sama Sejarah Melayu juga
memperlihatkan kurang upayanya wanita

dalam menentukan nasib diri mereka
sendiri. Misalnya Tun Fatimah, anak
Bendahara Tun Mutahir terpaksa

berkahwin dengan Sultan Mahmud Shah
setelah suaminya, Tun Ali dan seluruh
keluarganya kecuali Tun Hamzah dihukum
bunuh tanpa usul periksa. Ini adalah
disebabkan fitnah yang telah dilakukan oleh
Si Kitul dan Raja Mendaliar selain dendam
Sultan Mahmud terhadap Tun Mutahir
yang mengahwinkan Tun Fatimah dengan
Tun Ali tanpa terlebih dahulu ditunjukkan
kepada baginda.

Wanita juga sering digambarkan sebagai
mangsa keadaan dan terpaksa memenuhi
kehendak pihak tertentu. Tuhfat al-Nafis
meriwayatkan tentang wanita yang
menjadi  mangsa  kekejaman  Sultan
Mahmud Shah, Johor iaitu Dang Anum
yang merupakan isteri kepada Megat Seri
Rama. Baginda telah bersikap kejam
dengan membelah perut isteri Megat Seri
Rama yang sedang hamil disebabkan telah
memakan seulas nangka yang hendak
dibawa ke istana.

Sesetengah wanita pula dijadikan sebagai
hadiah bagi mengenang jasa seseorang.
Misalnya Sejarah Melayu memperlihatkan
kisah Tun Bija Wangsa dan Tun Rakna yang
dititahkan oleh Sultan Mansur Shah untuk
bertanyakan tentang satu masalah agama
di Pasai iaitu sama ada segala isi syurga
kekal di syurga dan isi neraka akan terus
kekal di neraka. Sultan Pasai telah meminta
Makhdum Mua memberi penjelasan
mengenai  masalah  tersebut. Demi
mengenang jasa Makhdum Mua yang telah
berjaya menjelaskan masalah tersebut,
maka beliau dihadiahkan tujuh tahil emas
urai serta dua orang perempuan bernama
Dang Bunga dan Dang Bibah yang dibawa
bersama oleh utusan dari Melaka. Dang
Bibah ini kemudian dinamakan sebagai
Dang Lela Bendahari oleh Makhdum Mua.

Secara umumnya kelihatan wanita-wanita
ini menjadi mangsa akibat keadaan yang
berlaku pada ketika itu, malah mereka
terpaksa menerima sesuatu keputusan
tanpa bantahan. Namun dalam situasi lain,
wanita juga menjadi pembakar semangat
kepada kaum lelaki selain turut mempunyai
pengaruh yang besar dalam pemerintahan.

Pensejarahan Melayu menggambarkan wanita
sebagai pembakar semangat kepada tentera di medan
peperangan. Misalnya Tuhfat al-Nafis
menggambarkan peranan Tengku Tengah vyang
menjadi pembakar semangat kepada abangnya, Raja
Sulaiman dan Opu-opu Bugis Lima Bersaudara dalam
menyerang Raja Kechil. Ketika ayahandanya, Sultan
Abdul Jalil IV diturunkan daripada takhta dan dihina
selain diputuskan pertunangannya oleh Raja Kechil,
Tengku Tengah telah bersepakat dengan Raja
Sulaiman untuk membalas dendam terhadap tindakan
Raja Kechil. Mereka telah meminta pertolongan
daripada Opu Bugis Lima Bersaudara dengan
beberapa perjanjian iaitu memberi jawatan Yang
Dipertuan Muda selain bersetuju berkahwin dengan
Daeng Parani.

Penglibatan wanita elit dalam arena politik tradisional dapat dilihat walaupun terselindung
di sebalik tabir. Kewujudan wanita yang mencampuri urusan politik dan pemerintahan
yang diurus oleh golongan lelaki boleh menggugat setiap keputusan yang dibuat. Banyak
peristiwa yang boleh dijadikan pengajaran apabila penglibatan wanita boleh merubah
rentak sejarah sesuatu zaman. Misalnya urusan politik dan pemerintahan zaman tradisional
yang sering dipengaruhi oleh bayangan wanita adalah dalam soal pemilihan bakal raja
muda sebagai pengganti sultan. Sejarah Melayu memaparkan peranan Tun Fatimah dalam
menentukan hak dan jaminan anak yang dikandungnya itu akan menaiki takhta kerajaan.
Dengan persetujuan Sultan Mahmud Shah, Tun Fatimah tidak lagi menggugurkan
kandungannya dan anak hasil perkahwinannya dengan Sultan Mahmud bernama Raja Ali
telah ditabal sebagai sultan Johor dengan gelaran Sultan Alauddin Riayat Shah | (1528-
1564) menggantikan ayahandanya yang mangkat di Kampar. Keadaan ini menyebabkan
Raja Muzaffar, putera sulung Sultan tMahmud telah menyisihkan diri lalu membawa diri
bersama keluarganya ke Kelang lalu dibawa ke Perak oleh orang Manjong menjadi sultan
pertama Perak bergelar Sultan Muzaffar Shah.

Selain wanita digambarkan sebagai insan
yang lemah, pasif, pemberi semangat dan
berperanan di sebalik tabir, segolongan

wanita juga diangkat sebagai ketua
kerajaan. Ini membuktikan bahawa peranan
wanita sebagai ketua kerajaan tidak

dikesampingkan oleh para pengarang karya
pensejarahan. Hal ini dapat dilihat sebelum
kewujudan Melaka, terdapat beberapa
orang pemerintah dalam kalangan wanita di
beberapa buah kerajaan di Alam Melayu.
Misalnya Negarakertagama menceritakan
Sri Sanggramawijaya Dharmaprasada
Uttungga Dewi iaitu puteri Raja Erlangga
menjadi Raja Erlangga pada 1021-1035.
Adik Dyah Hayam Wuruk iaitu Sri
Surawardhani pernah memerintah
Pawanuhan (pupuh 3), manakala anak
perempuan Hayam Wuruk iaitu
Kusumavardhani menggantikan ayahnya
menjadi raja Majapahit pada 1389 selain
Ratu Suhita mengantikan ayahnya, Raja
Vikramavardhanavijaya pada 1429.

Selain Majapahit, Patani juga pernah
diperintah oleh empat orang raja dalam
kalangan wanita pada abad ke-16 dan ke-
17. Hikayat Patani menyebut pemerintah
wanita di Patani ialah Raja Hijau (1584-
1616), Raja Biru (1616-1624), Raja Ungu
(1624-1635) dan Raja Kuning (1635-1686)
dan Raja Mas Jayam (1707-1710 dan
1724-1726). Sepanjang pemerintahan
mereka, Patani dikatakan telah
berkembang maju terutama dalam urusan
perdagangan dengan Belanda dan saudagar
Eropah. Semasa pemerintahan Raja Hijau,
Patani pernah menjalankan hubungan
diplomasi dengan Jepun. I\‘/‘Ialah,
rombongan dari Jepun telah tiba di Patani
dan kemudiannya Patani membalas lawatan
tersebut antara tahun 1597 dan 1606

Di samping itu, Bustan al-Salatin turut
mencatat tentang pemerintahan Ratu atau
Sultana Tajul Alam Safiyatuddin (1641-
1675) selepas kemangkatan suaminya,
Sultan Iskandar Thani (1636-1641).

Kemasyhuran negeri Aceh di bawah
pemerintahan baginda dilakarkan begitu
hebat dalam naskhah agung ini yang
menjadi saksi keagungan empayar Acheh
sekitar abad ke-17. Baginda dikatakan
seorang Yyang berakhlak mulia, hormat
kepada ulama, pengasih dan pemurah
terhadap rakyatnya, adil dan bijaksana
serta menjalankan hukum dan syariat Islam.
Baginda juga digambarkan sebagai seorang
sultanah yang rajin beribadat, bertilawah
Quran, berzikir serta menyuruh orang
melakukan  kebajikan serta melarang
kejahatan sehingga ramai rakyat Acheh
yang rajin beribadat dan menuntut ilmu
pengetahuan. Baginda juga telah

mempersiapkan tiga orang wanita sebagai
bakal penggantinya iaitu Sultan Nurul Alam
Nakiyatuddin Shah Berdaulat (1675-1678),
Sultan Inayat Zakiatuddin Shah Berdaulat
ibn Sultan Muhammad Shah (1678-1688)
dan Seri Ratu Kamalatuddin Inayat Shah
(1688- 1699).

Manakala dalam aspek sosial pula, terdapat
dalam kalangan wanita istana yang turut
menjadi  pengarang. Misalnya Tengku
Ampuan Mariam binti Sultan Ahmad,
permaisuri kepada Sultan Sulaiman Badrul
Alam Shah (1918-1942) telah menghasilkan
beberapa buah naskhah sama ada berbentuk
prosa riwayat ataupun syair tentang kisah
yang berlaku pada zaman pemerintahan
suaminya seperti Salasilah Sultan Omar, Syair
Pelayaran Sultan Sulaiman Badrul Alam Shah
ke Tanah Jawa, Syair Pelayaran Sultan
Sulaiman Badrul Alam ke Tanah Jawa, Syair
Sultan Sultan Sulaiman Badrul Alam ke Siam,
Syair pelayaran Sultan Sulaiman Badrul Alam
ke Medan Deli-Brastagi dan lain-lain lagi.

Selain itu, Tengku Dalam Kalthum, puteri
kepada Tengku Wok Khazaki@Khajaki dan
cucu kepada Sultan Zainal Abidin I,
Terengganu juga adalah pengarang istana.
Antara karyanya ialah Kobat Syahar Zaman,
Cik Siti Lela, Syamsul Anwar, Tawarikh Sultan
Zainal Abidin Il dan lain-lain lagi. Tawarikh
Sultan Zainal Abidin Il merupakan syair
sejarah terpanjang kerana mengandungi 3084
rangkap.

z2 .L’h‘f!”f"@

§

Tengku Ampuan Mariam binti Sultan Ahmad

Kesimpulannya, peranan wanita dalam
lanskap pensejarahan Melayu tidak hanya
menunjukkan kelemahan dan kepasifan
semata-mata sehingga wanita menjadi
mangsa keadaan tetapi peranan sesetengah
mereka cukup penting dalam sisi lain seperti
pembakar semangat, penentu bakal raja,
sebagai ketua negara dan pengarang.
Penglibatan mereka dalam urusan politik,
pentadbiran dan pemerintahan kerajaan
Melayu tradisional dilihat sebagai satu asas
utama dalam menaikkan semangat wanita
Melayu yang akhirnya membawa kepada
kebangkitan wanita-wanita Melayu abad ke-
19 dan ke-20 dalam mewarnai sosio politik

tanah air bersama kaum lelaki.

Tengku Dalam Kalthum binti Wok

Khazaki@Khajaki

Tengku

Penulis
Noorilham Ismail

WAJAH

DI TANAH

MELAYU

Singapore.  Malay woman,

Rumah tiap-tiap seorang itu ialah sekolah yang pertama bagi anak-anaknya.
Dan ibunya itu ialah sebesar-besar guru yang sangat berkuasa di dalamnya
pada menyemaikan benih tiap-tiap kebajikan kehidupan yang sempurna di

dalam dada anaknya itu.

ltulah kata-kata yang tercoret dari pena Syed
Syeikh Al-Hadi yang termuat dalam majalah
AL-IKHWAN, Penggal 1, Jilid 1 hampir 100
tahun dahulu. Untaian kata berkenaan turut
memberi gambaran betapa sesiapa yang kita
gelar ibu, emak, umi atau mama ialah mereka
yang datang dari golongan wanita dan
peranannya begitu besar dalam satu ruang

bernama rumah tangga. Hanya dengan
kehadiran wanita berkualiti dan berilmu
sahajalah dapat menjadikan ™ institusi

kekeluargaan dan organisasi masyarakat lebih
teratur dari segi adab dan budi.

Menjangkau era darurat di Tanah

Melayu dari 1948-1960,
sumbangan golongan wanita
berterusan penting dari segi

pergerakan politik, seruan kepada
hak asasi manusia di samping
peranan dalam pendidikan. Dari
sinilah hadir nama-nama srikandi
yang memainkan peranan sama ada
dalam menongkah arus mahupun
melalui pendekatan lembut untuk
nama sebuah kebebasan.

KEHADIRAN DALAM
GERAKAN POLITIK

Darurat yang diisytiharkan pada 16 Jun
1948 sememangnya menjadi perdebatan
sehingga kini tentang faktor penyebabnya
yang masih menjadi pertikaian dalam
kalangan pengkaji. Goncangan
perbincangannya bukan sahaja
menggegarkan wacana sejarah di bumi
Malaysia, tetapi selepas 77 tahun
peristiwa itu, perbahasan mengenainya
turut berlegar-legar di dunia Barat. Namun
demikian, realiti yang tersurat tidak dapat
menafikan darurat itu berlaku sejurus
peristiwa  pembunuhan tiga orang
pengurus berbangsa Eropah di Estet

Sungai Siput, Perak yang diisytiharkan
oleh Pesuruhjaya
Edward Gent.

Tinggi British, Sir

Di sebalik kekalutan
muncullah  watak-watak wanita
terlibat sama ada secara langsung atau
tidak langsung. Ada di antara mereka yang
menggunakan saluran berbentuk gerakan

yang berlaku,
yang

bersenjata bahkan ada juga vyang
menggunakan saluran berbentuk seruan
kebangkitan terhadap kesedaran politik.
Dari perspektif British, perkara ini dilihat
sebagai satu pertentangan dan dilihat
sebagai gerakan kiri untuk menggugat
kedudukannya di Tanah Melayu pada
waktu itu yang sememangnya
bermotifkan pengekalan terhadap
penguasaan ekonomi.

Mereka yang bergerak secara bersenjata
hadir dalam Rejimen ke-10 iaitu sayap
Melayu Parti Komunis Malaya (PKM)
seperti Suriani Abdullah dan Shamsiah
Fakeh serta Xiulan dari cabang rejimen
lain. Mereka terlibat dengan kegiatan
gerila di dalam hutan untuk melakukan
serangan ke atas pihak British dengan
strategi-strategi serangan hendap dari
Pahang hingga ke Perak. Suriani Abdullah
sendiri disifatkan oleh Abdullah C. D.
sebagai “tangan kanan” untuk gerakan
PKM waktu itu atas sumbangannya yang
amat penting dari segi taktikal mahupun
praktikal.

Shamsiah Fakeh pula terpaksa memilih
PKM untuk meneruskan perjuangannya
meskipun pada waktu itu beliau terpaksa
menghadapi peristiwa menyayat hati
dengan kematian bayi tersayang. Wanita
yang perlu berhadapan dengan konflik
dalaman PKM itu sendiri turut tidak boleh
dinafikan dalam catatan sejarah
sebagaimana nasib yang dilalui oleh Xiulan
menghadapi tekanan dan kesukaran
sepanjang bergerila. Sarjana tanah air
Mohamed Salleh Lamry turut mengangkat
watak Norkiah dalam bukunya, Siti
Norkiah Mahmud: Srikandi dari Pahang
Utara sebagai gerila secara bersendirian
yang sekali lagi membuktikan golongan
wanita mempunyai kedudukan dan
peranan tersendiri sewaktu darurat.

Di satu sudut, terdapat juga para wanita
yang berjuang dengan cara menghidupkan
Pertubuhan Politik seperti United Malay
National Organisation (UMNO) dengan
cara tersendiri. Khatijah Sidek misalnya
merupakan individu yang sememangnya
mengangkat soal emansipasi wanita dalam
dunia politik seperti yang dituliskan pada
halaman 100 dalam memoir karangan

beliau. Kelantangan  beliau  untuk
mengangkat golongan wanita
sememangnya tidak disukai hingga

mengakibatkan beliau tersingkir dari peta
kemajuan UMNO berbanding dengan
peranan oleh Aishah Ghani. Aishah Ghani
telah menyertai UMNO dengan
pendekatan yang bersederhana tetapi
sumbangannya tidak boleh dinafikan
kerana beliau mampu meraih sokongan
wanita ke arah keteguhan UMNO.

Sl

Biar kita ketahui sedikit sebanyak jatuh
bangun golongan srikandi ini dalam hasil
tulisan mereka seperti; Memoir Suriani
Abdullah: Setengah Abad dalam
Perjuangan; Memoir Shamsiah Fakeh: Dari
AWAS ke Rejimen Ke-10; Aku Ingin
Hidup!; Memoir Khatijah Sidek: Puteri
Kesateria Bangsa; dan Aishah Ghani:
Memoir Seorang Pejuang.

N
corang Pejua

Sayang seribu kali sayang, rayuan dalam surat
berkenaan tidak berjaya untuk memperoleh
hasilnya kerana tiada sebarang tindakan olch
pihak berkenaan. Ahmad Boestamam sebaliknya
telah ditahan selama tujuh tahun yang hanya
dibebaskan 1955. Walau

bagaimanapun, naskhah surat yang tersimpan di

pada  tahun
Arkib Negara Malaysia ini menjadi  bukei
sezaman bahawa hadirnya seorang ibu yang ingin
membela anaknya dari angkara pihak British
waktu itu yang hanya ingin mempertahankan

penjajahannya di Tanah Melayu di sebalik tirai

darurat.

Biarpun hanya selembar surat, tetapi ia
menjadi saksi bahawa kasih sayang seorang
ibu tidak sanggup melihat anaknya ditahan
tanpa bukti bersalah sedangkan darurat itu
sendiri merupakan agenda pihak imperialis.
Hakikatnya, kita sendiri pada hari  ini
telahpun dapac memahami seorang yang
bernama Ahmad Boestamam itu merupakan
seorang nasionalis yang jasanya bukan sekadar
di medan perjuangan tetapi turut meluas ke
lapangan penulisan termasuk usaha untuk
menjadikan masyarakat celik sejarah melalui
karya ~ William  R.  Roff,

terjemahan

Nasionalisma Melayu.

SRIKANDI UNTUK
MEREKA YANG TIDAK
MELIHAT DUNIA™™ ..
Dari sisi lain ataupun sudut yang tidak
pernahpun difikirkan, golongan wanita semasa
darurat turut berjasa dalam membangunkan
kehidupan individu kurang upaya khususnya

upaya
penglihatan yang lazimnya kita sebutkan buta.

mereka dari golongan kurang

Secara tawarikhnya, individu yang tidak boleh

melihat  dunia  ini  sudahpun mendapat
perhatian British dalam tempoh daruratc dari
segi hak mereka dalam pendidikan. Tindakan
dan

penyelarasan kod tulisan braille iaitu aksara

ini  terbukti menerusi kemaskini
dengan enam titik timbul pada kertas untuk
Bahasa Melayu, Bahasa Inggeris, Bahasa Cina
dan Bahasa Tamil.

Arkib Negara Malaysia menunjukkan betapa

Dokumen-dokumen di

isu ini tidak dipinggirkan oleh pihak British
dari tahun 1947 hingga 1949 termasuklah
pembukaan St. Nicholas’s Home di Pulau
Pinang scbagai tempat pembelajaran mercka

yang kurang upaya penglihatan.

Masa berganti masa, British kemudiannya
telah memilih tenaga pengajar yang terdiri
dari golongan wanita di Tanah Melayu untuk
dihantar ke London bagi mengikuti kursus
berkaitan tulisan braille dan pedagogi untuk

golongan itu.

Cik Ann Majeed merupakan individu yang
dihantar ke England pada tahun 1949 untuk
mengikuti kursus berkenaan sebelum pulang
semula ke Tanah Melayu untuk menabur
baktinya. Perkara-perkara berkaitan
pendidikan bahasa, ilmu hisab dan hal ehwal

kemasyarakatan telahpun diajarkan supaya

beliau dapat menambah baik corak pendidikan
masyarakat buta di Tanah Melayu. Pihak

.. . p . . o[ . . o 1 " L * l s
British tidak memberi justifikasi ke atas = SHPE PRINCESS BT AR

LORONG 5, JALAN NONG CHIK,
80100 JOHOR BAMRU, JOHOR

pemilihan wanita dalam projek pendidikan ini.
Akan tetapi, kita dapat memberi sebab secara
logik kerana naluri dan personaliti keibuan
yang ada pada diri seorang wanita mampu
untuk  merealisasikan  misi  pendidikan

tersebut.

Keterangan ini bukan retorik semata-mata kerana kewujudan sckolah pendidikan khas cacat
penglihatan pertama di Tanah Melayu bertitik-tolak dari peranan wanita sekitar tahun 1950-an.
Buktinya, Sekolah Kebangsaan Pendidikan Khas Princess Elizabeth di Johor Bahru telah dibina pada
tahun 1953 di atas bukit Jalan Nong Chik yang pada mulanya digerakkan oleh beberapa tenaga pengajar

wanita tidak rasmi di pusat kebajikan masyarakat di Skudai.

Keberadaan sekolah ini dan peranan wanita di sebaliknya begitu penting schingga mendapat liputan
bukan sahaja di akhbar-akhbar tempatan malahan dalam ruangan akhbar Amerika Syarikac. Hal ini
demikian kerana, tidak ramai yang mempunyai simpati dan empati terhadap golongan yang tidak
mampu melihat, tetapi golongan wanita ketika itu celik mata hati dan zahirnya untuk membantu
golongan tersebut. Peri pentingnya perkara ini untuk diberi perhatian kerana individu yang dilihat
sebagai buta itu mampu untuk menghadirkan impak tersendiri dalam soal kemandirian hidup tidak
kira dalam konteks kerjaya acaupun lapangan akademik selagi mana mereka mampu memaksimumkan
akal pemberian Tuhan dengan asbab bantuan oleh manusia di sekelilingnya. Sebagai satu pembuktian,
Profesor Datuk Dr. Ismail Salleh (pakar ekonomi) pernah dilantik sebagai Senator di Dewan Negara
ketika pentadbiran Tun Abdullah Ahmad Badawi lalu menjadi contoh modal insan berkualiti dari
SKPK Princess Elizabeth ini yang dari segi sejarahnya telah dibangunkan oleh tenaga dan keringat

golongan wanita.

Sebagai rumus bicara, kehadiran wanita dalam
catatan secjarah semasa darurat di Tanah
Melayu boleh dikatakan sebagai berdiri sama
tinggi, duduk sama rendah dengan golongan
lelaki. Tidak terbatas kepada perjuangan
politik dan gerakan bersenjata, lapangan
pendidikan turut menjadi gelanggang kepada
bakti serta jasa para srikandi ini demi
kepentingan masyarakat  schingga darurat
tamat pada 31 Julai 1960. Tidak dapat
dinafikan, sekecil-kecil usaha untuk membela
seorang anak atas sebuah warkah turut menjadi
bukti perjuangan seorang ibu semasa darurat
berlaku. Inilah catatan sejarah yang wajar
dibaca ulang dan difikirkan kembali olch
generasi kini sebagai satu perkara yang
mencetus getaran fikiran tatkala Malaysia telah
mengecapi  kemerdekaan.  Biarpun  berbeza
citarasa akademik dan selera politik, wajarlah
sekiranya kita merenung peranan watak-watak
srikandi ini dengan kacamata retrospektif yang
objektif dalam satu wacana lebih terbuka.
Setidak-tidaknya  kita  tidak  sewenang-
wenangnya menafikan keberadaan wajah-wajah
srikandi berkenaan di sebalik tirai besi darurat
yang pastinya telah memainkan adegan penting
dengan cerminan pahit dan manis sejarah

tanah air.

Tdak dinafikan, golongan wanita telah
mendapat tempat di dalam pembangunan
negara hari ini. Di negeri Kedah, golongan
wanita juga mempunyai keistimewaan
dan nilai tersendiri khususnya dalam
aspek sosioekonomi. Mereka bukan
sahaja menyerlah di dalam negeri, tetapi
juga di dalam negara malah di peringkat
antarabangsa. Antara tokoh yang boleh
diketengahkan adalah  Profesor Dr.
Asmah Haji Omar, Profesor Dr. Siti Hawa
Salleh, Datuk Dr. Zurinah Hassan, Datin
Paduka Marina Mahathir, Datuk Maznah
Hamid, Tan Sri Dr. Salma Ismail dan ramai

lagi. i

WANITA KEDAH DALAM
KEPERCAYAAN TRADISI

Dalam kepercayaan masyarakat Kedah,
terdapat dua watak yang sering disebut
dan dijadikan analogi dalam nasihat iaitu
Puteri Lindungan Bulan dan Mahsuri.
Kisah Puteri Lindungan Bulan dan
Mahsuri ini, mengandungi hasrat, sindiran
dan tujuan yang tersendiri. (Siti Hawa
Salleh, 2009, 336)

Kisah lagenda Puteri Lindungan Bulan
berlaku pada pertengahan abad ke-16 di
zaman pemerintahan Sultan Sulaiman
Syah, Kedah vyang berpusat di Kota
Seputeh. Baginda dikatakan mempunyai
seorang puteri berdarah putih, digelar
Puteri Zaleha di samping puteri yang lain
iaitu Puteri Mariam. Pada era tersebut,
Kerajaan Aceh merupakan kuasa besar di
perairan Selat Melaka. Sultan Iskandar
Muda Mahkota Alam lalu menghantar
rombongan meminang Puteri Zaleha.
Namun, Sultan Sulaiman yang khuatir
akan keselamatan Puteri Zaleha, telah

menukarkannya dengan Puteri Mariam
secara rahsia. Akan tetapi, rahsia
terbongkar setelah berkahwin, apabila

Puteri Mariam terluka dan mengeluarkan
darah merah. Sultan Iskandar Muda
kemudian menyerang negeri Kedah.

Sultan Sulaiman lalu membina sebuah
kubu untuk menyembunyikan Puteri
Zaleha. Baginda juga bersumpah “bukan
sahaja unggas yang terbang tidak melintas
di kubunya, malah bulan pun tidak akan
menyinarkan cahayanya ke atas makam
Puteri Lindungan Bulan itu” (Siti Hawa
Salleh, 2009, 337). Justeru, dikatakan
sewaktu tentera Acheh tiba untuk
mencari puteri tersebut, walaupun bulan
mengambang terang, tetapi pintu masuk
kubu tersebut tetap menjadi gelap
menyebabkan tentera Aceh gagal mencari
Puteri Zaleha. Dalam tempoh itu juga
Puteri Zaleha vyang Dbegitu lama
ditinggalkan di dalam kubu, juga mangkat.

Dalam kisah ini, pengarang menggunakan
wanita sebagai simbol kekuatan dan maruah

kerajaan. Nama Kota Seputih diambil
sempena darah putih Puteri Zaleha.
Sementara Lindungan Bulan  diambil
sempena tempat penyembunyian dan

pengebumian puteri tersebut. Hingga kini
tempat itu dikenali sebagai Kota Seputih
Lindungan Bulan, pernah menjadi pusat
pemerintahan kerajaan Kedah, 1323 - 1626.
Wanita juga dijadikan perlambangan dalam
memberi tafsiran hubungan Kedah - Aceh.
Biarpun pencipta legenda ini sedar tentang
kehebatan Aceh, namun pengarang
menggunakan wanita sebagai benteng

untuk mempamerkan kehebatan Kedah
sekaligus ‘memperkecilkan’ Aceh.

Sebuah lagi cerita legenda yang masyhur adalah Mahsuri iaitu kisah seorang gadis cantik
berdarah putih yang berasal dari Langkawi. Ketika suaminya dihantar berperang, Mahsuri
telah diganggu oleh Derahman yang kecewa kerana pinangannya yang ditolak sebelum itu.
Derahman telah membuat fithah dengan menyatakan Mahsuri berkehendak dengannya. Para
pembesar yang percaya dengan cerita tersebut telah menghukum bunuh Mahsuri. Sebelum
dibunuh, Mahsuri bersumpah bahawa tidak akan mengizinkan setitik pun darahnya mengalir
ke bumi Langkawi dan tanah itu akan ditimpa kecelakaan selama tujuh keturunan.

Kisah Mahsuri juga mempunyai kepentingan yang tersendiri. Watak wanita diangkat dalam
memerihalkan kepincangan masyarakat yang penuh dengan hasad dengki dan cemburu pada
waktu itu. Darah putih adalah simbol kesucian manakala pembesar yang menjatuhkan
hukuman adalah lambang sifat membuta tuli para pemimpin.

Di Kedah, terdapat wanita yang memiliki
simbol kuasa atau penentu kepada
kekuasaan  seseorang tokoh. Lihat
misalnya kedudukan Wan Mat Saman bin
Wan Ismail, Perdana Menteri Kedah
(1870-1898) yang memiliki kelebihan
secara tidak langsung kerana hubungan
kekeluargaannya dengan Wan Hajar. Wan
Hajar adalah permaisuri Sultan Ahmad
Tajuddin 11l (1854-1879) yang juga bonda
kepada Sultan Abdul Hamid. Menurut
Mahani, situasi ini memberi ruang yang
luas kepada golongan ‘Wan’ menikmati
faedah sebagai pembesar negeri yang
lazimnya disandang oleh kerabat diraja.
(Mahani Musa, 2005, 33)

Selain itu, golongan wanita menjadi
penghubung pertalian kekeluargaan dalam
dunia politik Kedah. Sultan Dhiauddin
Mukkaram Shah |l (1789-1804) telah
mengahwinkan puterinya Tengku Safiah
dengan seorang peranakan Arab bernama
Syed Harun Jamalullail. Maka keturunan
Arab ini kemudian mendapat pusaka turun
temurun ke atas Arau. Sultan Kedah juga
mengahwini wanita-wanita Siam bagi
mengeratkan hubungan politik sekaligus
memelihara keamanan Kedah. Sqltan
Ahmad Tajuddin Il (1854-1879), telah
mengahwini Wan Jah bin Luang Nik
Abidin, puteri Patani pada tahun 1855.

Sultan Abdul Hamid Halim Shah pula
memperisterikan wanita Siam yang paling
dihormati iaitu Che Manjalara, anak Pegawai
Daerah di Nonthaburi.

Che Manjalara merupakan salah seorang
isteri  kesayangan sultan  sehinggakan
hukuman bunuh yang dijatuhkan kepada
pemegang cop mohor sultan dan keluarganya,
ditarik balik atas helah yang dibuat oleh
beliau (1902). Beliau diakui seorang wanita
pintar yang menggunakan kedudukannya
sebagai isteri sultan untuk mengumpul
kekayaan. Che Manjalara memiliki sebuah
rumah di Bangkok, tanah dan rumah di Alor
Setar juga memiliki rumah-rumah sewa selain
berniaga. Beliau juga kemudian membina
jalan di beberapa tanah miliknya di Alor Setar
yang kemudian dinamakan Jalan Baharu. Che
Manjalara juga mendirikan  bangunan
perniagaan di kawasan tersebut termasuk
sebuah pasar di bandar Alor Setar. Malah
kemudian petak-petak di kawasan pasar
tersebut disewakan dan beliau mengutip
sendiri sewanya setiap bulan. (Mahani Musa,
2005, 42)

Terdapat juga wanita dalam kalangan orang
awam yang memainkan peranan dalam
perniagaan. Antara nama awal wanita Kedah
yang dicatat menjadi pedagang berurusan
dengan Francis Light dan James Scott pada
abad ke-18 adalah Siti Sabariah Cahaya Alam
dan Long Fatimah. Siti Sabariah memiliki cop
kepala surat sendiri, memiliki perahu dagang
dan nakhoda yang dipercayai
bertanggungjawab menguruskan
perdagangan beliau. (Mahani Musa, 2005, 22)

Memasuki dekad baru terutama selepas merdeka, maka lahir ramai tokoh wanita Kedah dari
pelbagai bidang. Berikut antaranya yang dapat disenaraikan;

Profesor Emeritus Dato’ Dr Asmah Haji
Omar

Asmah Haji Omar, tokoh akademik dan
ahli bahasa yang dihormati. Lahir pada 5
Mac 1940, memperoleh ljazah Sarjana
Muda Kesusasteraan, Universitas
Indonesia, Jakarta, 1961 dan ljazah
Sarjana (Bahasa dan Sastera Indonesia) di
universiti yang sama. Memperoleh ljazah
Doktor Falsafah (Linguistik), 1969 dari
Universiti of London. Dilantik sebagai
Profesor Linguistik Melayu di Jabatan
Pengajian Melayu, UM, 1995 “dan
Profesor Emeritus, 2000.

Sumbangan Asmah dalam bidang Bahasa
Melayu dan bahasa-bahasa Bumiputera Sabah
dan Sarawak sangat luas. Beliau menghurai
sebanyak 25 bahasa yang terdapat di Sabah
dan Sarawak dalam bukunya The Malay
Peoples of Malaysia and Their Languages
(1983). Beliau turut menjalankan kajian ke atas
Bahasa Kentakbong (bahasa orang asli) di
Baling, Kedah.

Di peringkat antarabangsa, Asmah
menganggotai sidang pengarang di beberapa
buah jurnal seperti International Journal of the
Sociologi of Language (1994-1995), dan
Intercultural Communication sejak tahun 2003.
Beliau juga turut dilantik sebagai pensyarah
jemputan di pelbagai universiti seperti di
Center for Southeast Asia Languages and
Cultures di Mahidol University, Bangkok, di
Rancangan SEASSI (Southeast Asian Studies
Summer Institute) di Northen lllinois University
(1987) dan di Jabatan Linguistik, Universiti
Gothenberg, Sweden (1989).

Atas segala sumbangan, beliau dikurniakan
dengan beberapa anugerah. Antaranya, Orde
des Palmes Academique dari Menteri Pelajaran
Perancis, 1989 dan Grata Home Nagem oleh
Portuguese Do Orionte, 1990. Menerima
Anugerah Bahasa Raja Nazrin Shah, 1996,
Anugerah Women of the Year oleh American
Biographical Institute, 1998, anugerah 20th
CAA Silver Medal daripada International
Biographical Centre, 1999, diangkat sebagai
Tokoh limuan Bahasa oleh Dewan Bahasa dan
Pustaka, 2001 dan dianugerahkan sebagai
Tokoh MABBIM pada tahun 2003.

Profesor Dato’ Dr Sharifah Hapsah bin Syed
Hasan Shahabudin

Sharifah  Hapsah, tokoh akademik
dilahirkan pada 16 Ogos 1947 di Alor
Setar, Kedah. Memperoleh ljazah Sarjana
Perubatan di University of New South
Wales, 1982 dan lulus ljazah Kedoktoran
dari UM, 1992. Kerjayanya bermula di
Hospital UM (kini - Pusat Perubatan
Universiti Malaya). Kemudian dilantik
sebagai pensyarah di Jabatan Fisiologi,
Universiti Kebangsaan Malaysia (UKM),
sebagai Profesor Madya, 1981 dan Ketua
Jabatan Pendidikan Perubatan di Fakulti
Perubatan, UKM. Seterusnya dilantik
sebagai Profesor  dan Pengarang
Perhubungan Antarabangsa di UKM
(1996 - 1998) dan Pengarah Pusat
Pembangunan Akademi UKM (1998 -
2001). Beliau juga pernah dilantik sebagai
Timbalan Pengarah Bahagian Jaminan
Kualiti, di Kementerian Pendidikan
Malaysia.

Sharifah Hapsah adalah antara Pengasas dan
Timbalan Presiden Majlis AIDS Malaysia
(1992-1994). Dilantik sebagai Timbalan
Pengerusi untuk Persidangan Antarabangasa
AIDS Asia Pasifik, 1999 dan Pengerusi
Suruhanjaya Kesihatan NCWO. Beliau aktif
dalam program pencegahan dan kawalan
AIDS peringkat kebangsaan dan
antarabangsa.

Dalam aspek pentadbiran, Sharifah Hapsah
dilantik sebagai perwakilan kerajaan Malaysia
ke Persidangan PBB Keempat di Beijing,
1995, anggota Majllis Penasihat Wanita
Negara (1998-2003), Ahli Maijlis Teknologi
Maklumat Negara (1998-2004) dan ahli
MAPEN (2000-2001). Beliau juga tokoh
dalam penggubalan Dasar Wanita Negara
yang memberi  sumbangan  terhadap
penghapusan diskriminasi wanita. Antara
buku vyang ditulisnya adalah Career in
Medicine (1989), juga penulisan bab di dalam
buku Women and Development in Malaysia -
Implications of Planning and Population
Dynamics (1990) dan International Hadbook
of Medical Education (1993).

Atas segala sumbang baktinya, beliau
dianugerahkan Ahli Mahkota Kedah, 1990,
pingat Fred Katz Memorial Medal of
Excellence oleh Australian and New Zealand
Association for Medical Education, 1994,
Anugerah Khas Cemerlang untuk pendidikan
jarak jauh oleh Commenwealth of Learning
International Council for Distance, 1995,
Bintang Johor Setia Mahkota, 1996 dan
Bintang Dato’ Setia Diraja Kedah, 2001.

Datuk Dr Zurinah Hassan

Zurinah Hassan seorang ahli akademik
yang juga Sasterawan Negara. Dilahirkan
pada 13 Jun 1949, memperoleh ljazah
Sarjana Sastera, 2000 dari Fakulti Bahasa
Moden dan Komunikasi, Universiti Putra
Malaysia (UPM) dan ljazah Doktor
Falsafah pada tahun 2008 dari Universiti
Malaya. Pernah  menjadi  Pegawai
Penerangan antara tahun 1982-1996.

Zurinah mempamerkan ketokohan dalam
bidang penulisan sejak usianya 12 tahun.
Karyanya yang terawal berjudul Tujuh
Gunung Tak Terdaki diterbitkan di d&lam
Warta Mingguan Pulau Pinang. Sejak itu,
banyak lagi karya beliau yang diterbitkan

seperti Sesayup Jalan (antologi puisi) (1974),
Di Sini Tiada Perhentian (antologi puisi)
(1976), Meneruskan Perjalanan (antologi
cerpen) (1986), Hatimu Aishah (novel)
(1991), Kajian Sasterawan Negara-Usman
Awang (1991), Pujangga Tidak Bernama
(antologi puisi) (1994) dan banyak lagi.

Zurinah pernah memenangi Hadiah Karya
Sastera dan Hadiah Sastera Malaysia
misalnya bagi sajak beliau bertajuk, Bahawa
Aku Pernah Hidup (1971), Senja di
Pelabuhan (1974), Apabila Kata-kata Menjadi
Sebuah Dosa (1974), Satu Kebetulan (1976),
Salam Perempuan dari Penjara (1976) dan
Kita Perlu Bersuara Setelah Diam yang Lama
(1976). Beliau pernah mendapat tempat
pertama bagi Peraduan Menulis Cerpen
Berunsur Islam anjuran Jabatan Perdana
Menteri, 1984 dan menggondol Hadiah
Penulis Rencana Terbaik, Anugerah Seri
Angkasa pada tahun yang sama. Antologi
sajaknya yang berjudul Keberangkatan pula
telah  dianugerahkan Hadiah Utama
Sayembara Puisi Putera I, 1985. Selain itu,

buku-buku Zurinah memenangi Hadiah
Sastera Perdana bagi Pujangga Tidak
Bernama  (1994/1995), Hadiah  Buku

Perpustakaan Negara dan Hadiah Sastera
Perdana bagi buku Memoir Zurinah Hassan
Menjejak Puisi (2002/2003).

Zurinah telah dianugerahkan bintang Ahli
Mangku Negara, 1991, bintang Kesatria
Mangku Negara, 2000 dan Anugerah
Penulisan Asia Tenggara (SEA Award), 2004.
Beliau juga dianugerahkan Bintang Darjah
Setia Diraja Kedah, 2014 dan Anugerah
Tokoh Sasterawan Negara, 2015.

Profesor Dato' Dr Siti Hawa Salleh

Siti Hawa Salleh adalah tokoh akademik
dalam bidang sastera. Dilahirkan pada 1
Mei 1940 di Alor Setar, Kedah dan
meninggal dunia pada 16 Julai 2015.
Menyambung pengajian sarjana dalam
bidang Pengajian Melayu di Universiti
Malaya (UM), 1966 dan memperoleh
ljazah Kedoktoran dalam bidang
Kesusasteraan Melayu Tradisional dari
Universiti Kebangsaan Malaysia (UKM),
1994.

Beliau menjadi pensyarah di UKM pada
tahun 1975, dan kemudian méhjadi
Profesor Madya Institut Bahasa,
Kesusasteraan dan Kebudayaan Melayu,

UKM sebelum diangkat sebagai Profesor
Kesusasteraan Melayu Tradisional UKM,
1994. Kepakaran yang dimiliki menjadikan
beliau sentiasa dijemput untuk
menganggotai  jawatankuasa  tertentu
seperti AJK Istilah Kesusasteraan, Bahagian
Istilah Dewan Bahasa dan Pustaka (1966-
1971), Panel Anugerah Sastera Negara
Malaysia (1971-1973), dan AJK Pakar
Perunding  Ensiklopedia Sejarah dan
Kebudayaan Melayu Bahagian Ensiklopedia,
Dewan Bahasa dan Pustaka (1989-1996).

Beliau meninggalkan jasa yang besar dalam
menyusun, mentransliterasi dan
menyelenggara beberapa buah manuskrip
Melayu. Karyanya yang popular adalah
Hikayat Merong Mahawangsa selain karya
lain antaranya Hikayat Patani, Hikayat Gul
Bakawali, Hikayat Hang Tuah, Bustanul
Salatin dan Hikayat Banjar. Selain itu,
penulisannya terus menjadi rujukan seperti
Kesusasteraan Melayu Abad Kesembilan,
Kelopak Pemikiran Sastera Melayu dan
Sebutir Pasir.

Atas segala jasa dan sumbangannya, Siti
Hawa telah dianugerahkan Hadiah Sastera
Malaysia dalam bidang akademik bagi
bukunya, Hikayat Merong Mahawangsa:
Antara Mitos dan Realiti, 1988/1989. Selain
itu, buku Kesusasteraan Melayu Abad
Kesembilan Belas dianugerahkan Hadiah
Bahasa untuk kategori Buku Ilmiah
Pengajian Tinggi. Kemuncak jasanya, Siti
Hawa dianugerahkan Dato’ Setia Diraja
Kedah.

Profesor Dr. Asma bin Ismail

Asma bin Ismail tokoh akademik yang
dilahirkan di Jitra pada 15 Jun 1958. Asma
memperoleh  Sarjana dalam bidang
Mikrobiologi pada tahun 1983. 1986,
beliau memperoleh ljazah Doktor Falsafah
dari Sekolah Perubatan University of
Nevada, Reno. Kajian PhDnya telah
membawa kepada penemuan pertama
Sideropohre dan peranannya dalam
pathogenesis yis, Candida albicans.

Pada tahun 1986, Asma berkhidmat
sebagai pensyarah di Jabatan Mikrobiologi

dan  Parasitologi  Perubatan, Pusat
Pengajian  Sains  Perubatan  (PPSP),
Universiti  Sains  Malaysia.  Semasa
berkhidmat sebagai Timbalan Dekan

Pentadbiran, beliau menghasilkan dua kit
diagnos penyakit tifoid. Penemuan tahun
1996, mampu mendiagnos penyakit dalam
masa 3 jam, manakala tahun 1998,

menemukan kit yang boleh mendiagnos
dalam tempoh masa 1 jam.

Asma juga diberi kepercayaan untuk
meneraju beberapa institusi seperti Ketua
Jabatan Il Jabatan Mikrobiologi dan
Parasitologi Perubatan PPSP, Timbalan
Dekan (Pentadbiran) PPSP sehingga 2000
juga menjadi Timbalan Dekan
(Penyelidikan) di institusi yang sama,
2000-2001, Pengarah Pusat Inovasi dan
Pembangunan  Teknologi  Perubatan,
Universiti Sains Malaysia dan sebagai
Profesor oleh Universiti Sains Malaysia,
2001.

Sepanjang penyelidikan dan sumbangan,
Asma telah menerima Anugerah Saintis
Muda Negara dalam bidang perubatan,
1991, Pereka Cipta Wanita Malaysia
1995, Anugerah Tan Sri Fatimah - Avon,
bagi kategori Wanita Cemerlang Malaysia
dalam bidang Sains dan Perubatan 1996,
Wanita Cemerlang Kelantan 2002 dan
Anugerah MAMPU bagi Inovasi
Penyelidikan Bersama antara sektor awam
dan swasta 2002.

Tan Sri Dato’ Dr Salma bin Ismail

Beliau adalah doktor wanita pertama di
Malaysia. Tan Sri Dato’ Dr Salma bin
Ismail dilahirkan di Alor Setar, Kedah pada
19 Disember 1918. Beliau lulus Senior

Cambridge pada tahun 1935 dan
merupakan satu-satunya pelajar
perempuan yang lulus peperiksaan

tersebut di negeri Kedah. Salma kemudian
menyambung pengajian ke King Edward
VIl College of Medicine di Singapura
tamat pengajian pada tahun 1949. Beliau
merupakan wanita Melayu pertama di
Malaysia yang lulus dalam bidang
perubatan dan memperloleh Licentiate of
Medicine and Surgery.

Minatnya dalam bidang perubatan
berterusan menyebabkan beliau
memperoleh  pula  Diploma  dalam

Gynaecology dan Midwifery daripada
Dublin, Ireland pada tahun 1965.

Sebagai seorang doktor perubatan, beliau
mula berkhidmat di Hospital Besar Alor
Setar pada tahun 1950. Pada tahun 1960,
beliau bertukar ke Kuala Lumpur dan
berkhidmat di Hospital Tanglin sehingga
tahun 1967. Selepas bersara, beliau mula
membuka klinik persendirian.

Sebagai seorang wanita, Salma berjaya
lulus dalam bidang perubatan pada ketika
yang mencabar. Beliau berjaya
membuktikan bahawa golongan wanita
juga mampu bersaing dan berkhidmat
dalam dunia perubatan pada ketika bidang
tersebut dikuasai oleh lelaki. Tidak
menghairankan beliau pernah dilantik
sebagai Presiden Persatuan Doktor-
doktor Swasta Selangor pada tahun 1976
dan juga menjadi presiden PPSEAWA.

Sebagai mengenang jasa dan juga
penghormatan terhadap pencapaiannya,
Salma telah dkurniakan bintang
Perkhidmatan Cemerlang Negeri Kedah
(BCK) pada tahun 1955, bintang Dato’
Paduka Mahkota Kedah (DPMK) oleh
Sultan Kedah pada tahun 1995 dan darjah
Panglima Setia Mahkota (PSM) pada tahun
1997 dari Yang Di-Pertuan Agong.

Datuk Maznah binti Abdul Hamid

Maznah binti Abdul Hamid, tokoh
korporat dan tokoh politik yang disegani.
Dilahirkan pada 18 April 1955 di Ayer
Hitam, Jerlun Kedah. Beliau berkelulusan
Diploma Administration Business
Executive (ABE).

Maznah dikenali sebagai tokoh korporat
apabila menjadi Pengerusi Eksekutif
Kumpulan Securiforce. Securiforce adalah
syarikat kawalan keselamatan yang
terbesar di Malaysia menyaingi lebih 400
buah  syarikat lain  seumpamanya.
Mempunyai lebih 65 buah cawangan
dengan lebih 6,000 kakitangan dan
dikelilingi dengan ratusan senjata api dan
puluhan van kalis peluru. Mempunyai
beberapa buah anak syarikat antaranya
Danau Lumayan, pemaju hartanah di
Bandar Tun Razak. Securiforce juga
melebarkan sayap ke peringkat
antarabangsa dengan menubuhkan
Securiforce Logistik (agen penghantgran
darat, laut dan udara). Syarikat ini memiliki
cawangan di Singapura, Bangkok, China,
Korea, Turki dan Jerman.

Selain itu, Maznah juga memegang beberapa
jawatan korporat misalnya sebagai Ahli
Lembaga Pengarah Perbadanan Usawahawan
Nasional Berhad (PUNB), 1992-2002, Ahli
Lembaga Pengarah Golden Hope Plantations
Berhad dari tahun 1995, Ahli Lembaga
Pengarah  Tabung Haji, 1997-2001,
Pengerusi Tabung Haji Travel Industries Sdn.
Bhd., 1997-1998, Ahli Lembaga Pengarah
Yayasan Sultanah Bahiyah Negeri Kedah
sejak tahun 1997 dan Presiden Persatuan
Usahawan Wanita Bumiputera Wilayah
Utara (USAHAWATI) dari tahun 1997.

Maznah turut menyumbang dalam bidang
politik tanah air. Di peringkat negeri, Maznah
pernah dilantik Bendahari Pergerakan Wanita
UMNO negeri Kedah, Pengerusi Biro
Pembangunan Ekonomi dan Usahawan
Pergerakan Wanita UMNO Negeri Kedah
dan Pengerusi Biro Pembangunan Tenaga
Wanita Pergerakan Wanita UMNO Negeri
Kedah. Di peringkat kebangsaan, merupakan
EXCO Pergerakan Wanita UMNO Malaysia
dan Pengerusi Biro Pembangunan Tenaga
Wanita sejak tahun 2002.

Maznah menerima Anugerah Usahawan
Cemerlang dari Dewan Perniagaan dan
Perusahaan Melayu Malaysia (DPMM),
Anugerah Wanita Cemerlang Tan Sri Fatimah
Hashim - Avon, Anugerah Wanita Kehormat
dari Universiti Putra Malaysia dan Anugerah
Entrepreneur Appreciation dari Personal
Development Leadership Centre. Selain itu,
Maznah telah dikurniakan pingat Ahli
Mahkota Kedah, 1991, Bintang Dato’ Setia
Diraja Kedah, 2001, Bintang Kesatria
Mangku Negara, 1993 dan bintang Panglima
Jasa Negara, 1996.

Datuk Zakiah Hanum
Zakiah Hanum dilahirkan di Alor Setar

Kedah pada 15 September 1937.
Merupakan tokoh pentadbir yang
menerajui Arkib Negara Malaysia. Beliau
memperoleh ljazah Sarjana Muda dalam
bidang Pengajian Melayu pada tahun
1957.

Zakiah mula berkhidmat di Pejabat Rekod
Awam (kini - Arkib Negara), 1961 sebagai
Pegawai Arkib. Ketika menjadi Pembantu
Penyimpan Arkib, beliau juga berpeluang
mendapat latihan ikhtisas di Arkib Negara
New Delhi dan juga mendapat Diploma in
Archives Keeping. Sekembalinya dari
India, dilantik sebagai Pengarah Arkib
Negara dan memegang jawatan ini selama
17 tahun (1977 - 1994). Beliau
merupakan  wanita pertama  yang
mengetuai sebuah jabatan kerajaan pada
waktu itu. Beliau meluaskan perkhidmatan
arkib dengan penubuhan Memorial Tunku

Abdul Rahman, Memorial Tun Abdul Razak
dan Memorial P. Ramlee.

Zakiah juga aktif dalam dunia akademik
misalnya menjadi ahli Majlis Universiti
Malaya dan Majlis Universiti Kebangsaan
Malaysia. Di peringkat antarabangsa beliau
menganggotai Maijlis Arkib Antarabangsa dan
Southeast Asia Regional Branch of the
International Council of Archives (SARBICA)
dan pernah menjadi Pengerusi Association of
Commanwealth  Archivist and Records
Managers (ACARM) dan merupakan orang
Asia pertama diberi peluang menerajui
pertubuhan tersebut.

Zakiah turut aktif menghasilkan penulisan.
Antaranya adalah Sembang Mak Alang buku
himpunan makalah tulisan beliau yang
pernah diterbitkan di dalam Berita Minggu,
1983-1984, Senda Sindir Sengat (1989),
Kuih-muih Utara (1992), Family Delights of
the North (1993), Suk Sik Anak Teruna
(1995), Beringin Songsang (1995), Senandika
Tok Wa (1996), Masa Berganti Masa (1997),
Tercabarnya Maruah Bangsa (1997), Maka
Merdekakah Kita (1997), Sekolahku Indah
Bermutu (1998) dan Kamus Bahasa Kedah
(1999).

Zakiah telah dianugerahkan bintang Johan
Setia Mahkota oleh YDPA, 1976, Bintang
Setia Mahkota Selangor, 1981, Bintang Dato’
Setia Diraja Kedah, Dato’ Paduka Mahkota
Selangor, 1990 dan bintang Panglima Jasa
Negara, 1997. Selain itu, Zakiah juga pernah
dianugerahkan Magsaysay Award dari
Kerajaan Filiphina, 1989 dan penerima
Pingat Emas Tun Fatimah dari NCWO, 1994.

Datin Paduka Marina Mahathir

Seorang tokoh wanita yang terkenal dari

Kedah adalah Datin Paduka Marina
Mahathir yang bukanlah terkenal kerana
merupakan anak kepada tokoh negarawan
(Tun Dr. Mahathir), namun terkenal
sebagai seorang aktivis dan pembela
golongan wanita. Dilahirkan pada 9 Jun
1957 dan mendapat pendidikan dalam
bidang perhubungan antarabangsa dari
University of Sussex, Brighton pada tahun
1979. Memulakan kerja sebagai seorang
wartawan dan penulis bagi majalah Her
World dari tahun 1980-1984. Marina
merupakan pengasas dan pengarah
kepada Mosaique Communicatios Sdn
Bhd. Syarikat ini bertanggung jawab
menerbitkan buku-buku coffee tjble
mengenai Malaysia dan negara ASEAN
disamping menganjurkan pameran
fotografi.

Gelaran aktivis diberikan kepada beliau
lantaran penglibatan aktifnya dalam
memerangi AIDS. Pada tahun 1993,
Marina dilantik sebgai Pengerusi Lembaga
Pemegang Amanah Yayasan AIDS
Malaysia manakala pada tahun 1994
beliau menjadi Pengerusi Majlis AIDS
Malaysia. Maijlis ini merupakan sebuah
organisasi yang menghimpunkan lebih 40
badan bukan kerajaan yang terlibat
dengan isu HIV/AIDS di Malaysia dan
memegang jawatan ini dari tahun 1993-
2005. Pada tahun 1999 pula, beliau
mempengerusikan Kongres AIDS
Antarabangsa di Asia dan Pasifik yang
Kelima dan pada tahun 2001, mewakili
badan bukan kerajaan Malaysia ke Sesi
Khas Perhimpunan Agung Bangsa-bangsa
Bersatu mengenai HIV/AIDS. Marina juga
pernah dilantik sebagai Naib Presiden
AIDS Sociey of Asia and the Pasific
(ASAP) dan WAO.

Marina telah dianugerahkan Anugerah
Wanita Cemerlang Tan Sri Fatimah -
Avon pada tahun 1995. Beliau juga diberi
anugerah bintang Dato’ Paduka Mahkota

Selangor (DPMS) selain pernah
dianugerahkan ljazah Sarjana Kehormat
(Sastera) daripada  Universiti  Sains
Malaysia. Pada 5 Oktober 2010,

Pertubuhan Bangsa-bangsa Bersatu (PBB)
menganugerahkan gelaran "Tokoh
Sepanjang Tahun 2010" kepada beliau
atas kegigihannya memperjuangkan hak
kaum wanita, dan sentiasa lantang dalam
kempennya berkaitan kesedaran terhadap
HIV dan AIDS.

Kenangan di hari perkahwinan bersamaisteri

MENUNTUN PERJALANAN
SEBUAH REHIDUPAN DI
SEBALIK TONGRAT LIPAT:

DR AHMAD RAMAL ARIFFIN

MOHD RUS

Penulis: Wan Nur Izzati Wan Bahari

tercinta

Hakikat insan adalah untuk mencari makna
dan tujuan hidup agar di kehidupan abadi
lebih

berhasil menemui tujuannya dari awal dan

kelak, jalannya lapang. Ada vyang
ada juga yang barangkali tidak akan pernah
temui hakikat kehidupan sehingga ke akhir
hayat. Begitulah perjalanan hidup setiap di
antara kita. Di coretan kali ini, kita tampilkan
pengalaman seorang sosok yang tidak asing
lagi di Jabatan Sejarah, Universiti Malaya.
Dr. Ahmad Kamal Ariffin Mohd Rus,
dilahirkan di Pengkalan Chepa, Kelantan,
pada 16 September 1965.

Perjalanan  kehidupan beliau sentiasa
ditemani isteri tercinta Puan Nur Hannah
binti Ahmad Zainy, semenjak 29 Mei 1994
dan dikurniakan seorang cahaya mata, Sarah
Khadeeja. Di usia muda Dr Kamal, beliau
bersekolah di Sekolah King Edward VII,
Taiping sebelum kemudiannya dihantar ke

sekolah khas untuk orang buta di St

Nicholas’, Home for the Blind di Pulau Pinang

pada tahun 1974 pada usianya lapan tahun

apabila  beliau  mengalami  kecacatan

penglihatan sepenuhnya.

Di St
segenap aspek kehidupan, sama ada dari

Nicholas’s, beliau dilatih dalam
segi akademik, sosialisasi, sukan mahupun
seni. Beliau mula mahir bermain piano, gitar
dan lain-lain instrumen sejak dari bangku
sekolah sehingga membolehkan beliau
menyertai kumpulan-kumpulan muzik dan
membuat persembahan di hadapan Sultan
Kedah. Selain daripada itu, beliau turut
terlibat aktif dalam kelab dan badan

beruniform.

Gambar Bersama Kontingen Malaysia Ketika Mewakili Malaysia Dalam Sukan Para Fespic
Game di Beijing, Sukan ‘Goalball 1994.

Semasa bersekolah di sekolah menengah beliau terpilih menyertai Kolej Sultan Abdul Hamid dan hanya orang-
orang cacat penglihatan yang tertentu sahaja dipilih menjadi sebahagian daripada pelajar sekolah ini dan
diletakkan bersama dengan pelajar-pelajar lain yang sempurna fizikal, kesihatan dan akalnya. Kolej Sultan Abdul
Hamid adalah sekolah harian integrasi yang ternama di Kedah yang telah melahirkan tokoh-tokoh negara
seperti Tunku Abdul Rahman dan Tun Dr. Mahathir Mohamad. Meskipun bergelut dengan cabaran
penglihatan, beliau membuktikan ketabahan dan kebolehan bersaing dengan pelajar normal lain.

Kejayaan beliau dalam peperiksaan Sijil Rendah Pelajaran (SRP) dengan agregat 6 menjadi bukti kukuh bahawa

potensi insan tidak boleh diukur hanya dari sudut fizikal. Beliau kemudian melanjutkan pengajian di Universiti
Malaya pada tahun 1986 dalam jurusan Ekonomi, namun atas sebab kesukaran menyesuaikan diri dan
kekangan sokongan pembelajaran pada waktu itu, beliau memilih untuk berpindah ke Fakulti Sastera. Beliau
cemerlang dalam pengajian tahun pertama dan akhirnya memilih untuk memfokuskan dalam bidang Sejarah
sebagai jurusan utama. Setelah menamatkan pengajian ljazah Sarjana Muda pada tahun 1989, beliau
meneruskan pengajian ke peringkat Sarjana (MA) dan berjaya menamatkannya pada tahun 1993. Kejayaan ini

melayakkan beliau dilantik sebagai tutor dan seterusnya pensyarah sepenuh masa pada tahun 1995.

- Gambar Tingkatan 6 Atas 1995, lihat baris 2 p: ngka'n

Dengan semangat ilmu yang tidak pernah luntur, Dr. Kamal memulakan pengajian doktor f
pada tahun 1999 dan dengan penuh dedikasi, beliau berjaya menamatkannya pada tahun 2005. Perjalanan
akademik beliau merupakan kisah ketekunan, kecekalan dan cita-cita tinggi yang wajar dijadikan inspirasi
oleh semua lapisan masyarakat. Tokoh ini bukan sekadar penyumbang besar kepada dunia akademik, malah
menjadi simbol harapan dan bukti nyata bahawa kesungguhan dan keazaman mampu mengatasi segala
kekangan dan cabaran. Pemilihan kerjaya sebagai pensyarah lahir daripada satu kesedaran yang mendalam
terhadap potensi diri serta hasrat untuk memberi nilai tambah kepada masyarakat melalui ilmu. Beliau
menyedari sejak awal bahawa kepuasan hidup tidak terletak pada kerjaya yang popular semata-mata, tetapi
pada kemampuan untuk menyumbang dalam bidang yang benar-benar bersesuaian dengan bakat dan
kekuatan peribadi.

Dengan kebolehan berfikir secara kritikal, minat membaca dan
mengkaji, serta kebolehan menyampaikan pandangan dengan
jelas dan bernas, beliau mendapati bahawa dunia akademik
merupakan medan yang paling sesuai untuk beliau menyinar.
Selain memiliki minat yang mendalam terhadap pengajaran, Dr.
Kamal turut tertarik kepada aspek penyelidikan, penulisan
ilmiah dan perbahasan intelektual. Beliau menikmati proses
menajamkan fikiran dan berdiskusi secara terbuka, bukan
sekadar menyampaikan pengetahuan secara satu hala.

Walaupun minat terhadap pendidikan telah lama wujud, beliau

tidak memilih profesion perguruan di peringkat sekolah kerana

menurutnya, ruang intelektual di institusi pengajian tinggi lebih
luas dan mencabar.

Baginya, menjadi seorang pensyarah bukan sekadar mengajar, tetapi juga mencipta dan mengembangkan
ilmu baharu yang dapat dimanfaatkan oleh masyarakat. Kerjaya ini membolehkan beliau menulis, menyelidik
dan menyampaikan ilmu dalam bentuk vyang lebih mendalam dan signifikan. Justeru, dengan segala
kelebihan dan kecenderungan yang dimiliki, Dr. Kamal melihat profesion pensyarah sebagai jalan yang paling
tepat dan bermakna dalam mengisi kehidupannya, sambil memberi sumbangan jangka panjang kepada dunia
ilmu dan pembangunan masyarakat.

Dalam menelusuri perjalanan akademiknya yang panjang dan penuh cabaran, Dr. Kamal berpegang teguh
kepada satu falsafah asas yang membentuk seluruh pendekatan beliau terhadap ilmu dan kehidupan |,
bahawa ilmu adalah harta paling bernilai yang boleh diwarisi oleh manusia. Baginya, ilmu bukan sahaja alat
pemberdayaan, tetapi juga perisai maruah dan bukti keupayaan sebenar seseorang insan, khususnya
golongan kurang upaya.Mempunyai gelaran Ph.D adalah pencapaian yang tidak boleh dinilai dengan harta
benda semata-mata, malah beliau menyifatkannya sebagai satu pelaburan jangka panjang yang lebih
berharga daripada kekayaan material.

Seterusnya, soal integriti dalam dunia akademik, menurutnya integriti bukan sekadar soal etika fo atau
pematuhan kepada garis panduan profesion, tetapi merupakan tanggungjawab moral dan keikhlasan hati
dalam menunaikan amanah ilmu. Nilai teras yang paling penting dalam membina integriti seorang ahli
akademik, menurut beliau, ialah keikhlasan dan kejujuran dalam menyampaikan ilmu, serta komitmen
berterusan untuk membangunkan diri sebagai pendidik dan penyelidik. Seorang pensyarah yang berintegriti,
mesti memahami secara jelas peranan yang dipikulnya, bukan sahaja sebagai tenaga pengajar, tetapi juga

sebagai penyumbang ilmu melalui penulisan, penyelidikan, penerbitan, pandangan ilmiah dan perundingan

profesional.

Dalam pada itu, profesion pensyarah bukanlah satu
kerjaya yang terbatas kepada aktiviti pengajaran dalam
bilik kuliah semata-mata. Sebaliknya, ia merupakan satu
medan kepimpinan intelektual dan khidmat kepada
masyarakat, yang menuntut komitmen tinggi dalam
melahirkan generasi ilmuwan baharu, memperluas kesan
ilmu kepada komuniti, serta menyumbang kepada
pembangunan negara melalui kepakaran yang dimiliki.
Seorang pensyarah, tegas beliau, mesti berusaha
“‘menduplikasi” keupayaan dirinya melalui  proses
bimbingan pelajar pascasiswazah, khususnya pelajar
Sarjana dan Doktor Falsafah (PhD).

Sepanjang lebih tiga dekad perkhidmatannya, beliau telah melahirkan lebih 17 orang pelajar PhD danuleb‘ih
40 pelajar Sarjana, majoritinya melalui mod penyelidikan sepenuhnya. Bagi beliau, inilah sumber kepuasan
tertinggi dalam kerjaya akademik, iaitu apabila seseorang pensyarah dapat melihat anak didiknya berdiri di
pentas konvokesyen sebagai seorang ilmuwan muda yang sedang mendaki puncak kesarjanaan. Kepuasan
ini, jelas beliau, tidak boleh dibeli dengan wang ringgit. Produk akhir ini lahir daripada proses mendidik,

membimbing dan menyemai nilai ilmu sepanjang tempoh pengajian yang mencabar.

Seterusnya, dalam membina budaya akademik yang lestari dan progresif pula tidaklah semudah merancang
program atau merangka polisi. Cabaran utama yang beliau hadapi sebagai pemimpin akademik terletak pada
jurang antara tafsiran ideal budaya kecemerlangan dengan sistem penilaian institusi yang kaku dan
berangka. Dalam sistem universiti moden hari ini, kecemerlangan akademik sering diukur berdasarkan
kuantiti penerbitan di jurnal berindeks tinggi seperti Scopus dan Web of Science (WoS). Namun, beliau
mempersoalkan: adakah kecemerlangan sebenar seseorang sarjana hanya boleh diukur melalui angka-angka
ini  semata-mata? Menurut beliau, sistem tersebut kadangkala gagal menangkap nilai sebenar
intelektualisme, khususnya dalam bidang-bidang seperti sejarah, yang pengaruh dan impaknya lebih bersifat
jangka panjang dan tidak selalu diterbitkan dalam jurnal antarabangsa. Beliau memetik contoh sarjana
terdahulu seperti Khoo Kay Kim, J.M. Gullick yang walaupun tidak menulis dalam jurnal ISI, karya-karya
mereka kekal dirujuk hingga ke hari ini. Ini menunjukkan bahawa kecemerlangan ilmiah bukanlah sekadar
soal indeks dan sitasi, tetapi soal ketulenan idea, keaslian sumbangan, dan kesan intelektual kepada
masyarakat.

Cabaran kedua yang dibangkitkan
Dr. Kamal ialah soal keterbatasan
dana penvyelidikan, terutamanya bagi
bidang kemanusiaan seperti sejarah.
Penyelidikan sejarah yang bermutu
memerlukan kos yang besar, seperti
perbelanjaan perjalanan ke luar
negara, akses kepada arkib dan
bahan primer, pembelian dokumen
asal, serta masa yang panjang untuk
proses triangulasi dan penulisan.
Malangnya, dalam konteks Malaysia,
bidang sejarah sering dianggap

— g

sebagai  tidak  memberi  impak

ekonomi langsung, lalu disisihkan
daripada keutamaan geran
penyelidikan.

Beliau menegaskan bahawa ini adalah satu kekeliruan besar, kerana ilmu sejarah bukan bersifat "applied"
dalam bentuk teknologi, tetapi "applied" dalam membentuk jati diri, semangat nasionalisme dan kesedaran
kolektif masyarakat. Lebih besar lagi, cabaran ketiga menurut beliau ialah pandangan kerajaan dan
masyarakat yang kurang menghargai disiplin sejarah dan bidang-bidang ilmu kemanusiaan. Walaupun
sejarah telah dijadikan mata pelajaran teras di sekolah, penghayatannya masih cetek, sekadar untuk lulus
peperiksaan. Di peringkat pengajian tinggi pula, sejarah jarang dilihat sebagai laluan kerjaya yang “bernilai
tinggi” dalam pasaran kerja. Akibatnya, generasi muda makin menjauh daripada sejarah, dan masyarakat
pula kehilangan sambungan emosi dan intelektual terhadap akar budaya dan identiti kebangsaan.

Beliau berpandangan bahawa negara yang benar-benar maju ialah negara yang tidak meninggalkan unsur
kejiwaan, budaya dan intelektualisme dalam membina masyarakatnya. Sains dan teknologi memang penting,
tetapi pembangunan manusia yang utuh memerlukan juga sentimen cinta negara, nilai sejarah, seni dan

budaya. Mengabaikan aspek ini, kata beliau, umpama manusia yang memotong jari kelingkingnya, mungkin

masih boleh berfungsi, tetapi tidak lagi sempurna.

Dalam bidang pentadbiran pula, beliau menyatakan penglibatannya lebih bersifat keperluan institusi seperti
penyertaan dalam mesyuarat dan jawatankuasa. Ini membolehkan beliau mengekalkan fokus kepada
pengajaran dan penyelidikan, dengan gaya kerja yang fleksibel tetapi berdisiplin. Pendekatan Dr. Kamal
memperlihatkan kebijaksanaan dalam mengurus masa, menyeimbangkan pelbagai peranan akademik, serta
menggunakan teknologi secara produktif. Ini membolehkan beliau mengekalkan prestasi cemerlang
sepanjang lebih tiga dekad dalam dunia akademik, tanpa terjejas oleh keletihan kerjaya.

"'!lll'\.l)lﬁuq bi [ptlB Dussar -~ :-,

Menjadi penerima Darjah Kebesaran Ahli Mahkota Kedah daripada
Almarhum Tuanku Abdul Halim Mu'adzam Shah 2016

Dari aspek penerokaan penyelidikan dalam bidang sejarah dan kemanusiaan pula baginya ia tidak akan
pernah selesai atau tepu kerana ilmu sentiasa berkembang mengikut perubahan zaman dan masyarakat.
Setiap era membawa cabaran dan persoalan baharu yang memerlukan tafsiran segar, termasuk dalam
bidang yang dikatakan telah banyak diteroka seperti politik atau sosial. Justeru, kekosongan ilmu (vacuum)
sentiasa wujud dan menuntut pengisian berterusan oleh penyelidik. Namun menurut beliau, cabaran
sebenar bukan kekurangan isu, tetapi keupayaan penyelidik untuk menjadikan hasil penyelidikan mereka
relevan dan mudah sampai kepada masyarakat.

Beliau menolak kebergantungan mutlak kepada jurnal akademik semata-mata, sebaliknya menekankan
pentingnya penyampaian melalui medium yang mesra awam seperti media sosial, dokumentari, program
komuniti, atau artikel popular. Bagi memastikan ilmu memberi impak, penyelidik perlu menterjemah
penulisan agar mudah difahami, tanpa dibebani jargon akademik yang menyukarkan khalayak. Pada masa
yang sama, beliau menasihati agar penyelidik tidak terperangkap dalam keangkuhan akademik, sebaliknya
menghormati kepelbagaian pandangan dan sentiasa bersikap terbuka terhadap wacana baharu.

Penyelidikan perlu dilakukan dengan intelektualisme yang tajam, kesedaran sosial, dan strategi komunikasi
yang efektif. [Imu mesti dikongsi melampaui tembok universiti, kerana hanya dengan itu, penyelidikan benar-
benar dapat memberi makna kepada masyarakat. Dalam kerjaya akademik yang panjang dan sarat

pengalaman, tidak semua cabaran datang dalam bentuk tekanan atau kesulitan; ada yang hadir dalam bentuk

keseronokan yang mencabar keupayaan diri dan melahirkan keberanian baharu.

Salah satu detik paling bermakna yang mengubah cara beliau melihat peranannya sebagai pendidik dan
iimuwan ialah apabila beliau dijemput oleh sekumpulan sejarawan antarabangsa untuk menvyertai sebuah
persidangan elit yang dianjurkan oleh Hamburg University dan diadakan di Tsinghua University, Beijing —
salah satu universiti paling berprestij di China. Dalam persidangan yang menghimpunkan 16 ahli sejarah dari
seluruh dunia, Dr. Kamal merupakan satu-satunya wakil dari Malaysia. Beliau menvyifatkan pengalaman itu

ual. Ketika itu, beliau

(3 pelbagai negara

Topik yang diminta untuk beliau bentangkan ialah mengenai pengalaman penjajah' itish di Tanah

bukan sekadar satu pengiktirafan, tetapi juga ujian keilmuan dan ketahanan intel
hanya bergelar "Dr." manakala peserta lain rata-ratanya merupakan professor-profeso
seperti Amerika Syarikat, Jerman, Perancis, China dan beberapa negara besarﬁb‘ff‘w.

Melayu, satu topik yang memerlukan keberanian, ketelitian akademik dan kejelasan s clektual dari

membawa kemajuan, seperti naratif kolonial yang selalu didoktrinkan. Pem pEEREEaBEDE:KahataneBukase ek ")

perspektif baharu kepada mereka — satu pemikiran kritikal yang lahir ada pene'é"aﬂaman, sejarah

tempatan, dan renungan mendalam terhadap warisan penjajahan.

Jemputan daripada penyelidik dari Universiti Hamburg, Jerman untuk membentang kertas penyelidikan semasa bengkel mereka
di Unversiti Tsinghua. (Gambar bersama wakil pembentang negara lain, menjadi satu-satunya wakil Malaysia)

Dalam dunia pendidikan tinggi yang sentiasa berubah-ubah, memahami generasi pelajar masa kini bukan
sekadar satu cabaran, malah satu keperluan ilmiah dan kemanusiaan. Baginya, adalah tidak wajar untuk
menilai generasi baharu menggunakan ukuran lama atau membandingkan mereka secara mutlak dengan
generasi terdahulu. Jurang antara generasi akan sentiasa wujud, dan perbezaan tersebut perlu difahami
dengan empati, bukan dengan prejudis.

Dalam pemerhatian beliau, generasi pelajar hari ini hadir dengan aspirasi, nilai, dan corak pemikiran yang

sangat berbeza. Jika dahulu kejayaan dinilai melalui pencapaian akademik dan laluan kerjaya konvensional,

pelajar masa kini pula cenderung melihat kejayaan sebagai kebebasan ekspresi, kreativiti, dan pencapaian
kendiri, misalnya melalui kerjaya sebagai content creator, usahawan digital, atau pempengaruh media sosial.
Bagi mereka, kejayaan bukan semestinya perlu diperoleh melalui laluan formal seperti SPM, universiti, atau
kerjaya kerajaan. Fenomena pelajar meninggalkan sistem pendidikan tradisional, menurut Dr. Kamal, bukan
sesuatu yang boleh dihukum secara simplistik. Pemikiran mereka lahir daripada logik zaman mereka, di mana
peluang ekonomi dan mobiliti sosial tidak lagi hanya bergantung kepada pencapaian akademik. Maka,
persoalan utama bukanlah sama ada pemikiran itu betul atau salah, tetapi bagaimana sistem pendidikan dan
masyarakat dapat menyesuaikan diri untuk memahami dan membimbing generasi ini dengan realiti baharu

dunia mereka.

Sebagai seorang ahli sejarah, Dr. Kamal membawa pendekatan reflektif yang sangat berharga, iaitu untuk
memahami sesuatu generasi, kita perlu masuk ke dalam dunia mereka, menyelami latar sosial dan budaya
mereka, dan menilai mereka berdasarkan realiti zaman mereka sendiri. Beliau mengingatkan bahawa intipati
pendidikan bukan untuk melahirkan replika masa lalu, tetapi untuk membimbing generasi baharu
menghadapi masa depan mereka sendiri.

IUNINOOG JUIOf PUR IAMLAIAF ~ w
Menunggu giliran untuk pembentangan di ICAS 6, Daejon, Korea

Membuat kajian di National Archieves London pada Tahun 2009, ditaja
penuh oleh pihak Universiti Malaya selama 1 bulan.

Bagi seorang tokoh akademik berwibawa seperti Dr. Kamal, harapan terhadap masa depan Jabatan Sejarah
bukanlah sekadar melahirkan graduan berkualiti, tetapi membina satu landskap keilmuan yang kukuh dan
berpengaruh dalam dunia intelektual, nasional dan antarabangsa. Aspirasi beliau jelas dan jitu iaitu
menjadikan jabatan ini sebagai Pusat Sejarah Malaysia yang unggul, tempat rujukan dan tumpuan sarjana

dalam dan luar negara untuk menggali dan memahami sejarah tanah air. Pertama, Dr. Kamal menekankan

keperluan melahirkan pelapis baharu dalam kalangan pensyarah dan penyelidik sejarah dengan segera dan

tersusun.

Dalam konteks kepimpinan akademik yang mampan, pelapis ini bukan sekadar pewaris tugas, tetapi pewaris
idealisme, kepakaran dan keupayaan menjulang nama jabatan dalam pelbagai medan. Kedua, beliau melihat
bahawa niche sebenar jabatan ini adalah sejarah Malaysia. “Orang datang ke Malaysia untuk belajar sejarah
Malaysia, bukan sejarah Amerika atau China,” tegas beliau. Ini bukan meremehkan bidang lain, tetapi
menegaskan keperluan untuk memfokus dan memperkukuh kekuatan sendiri, iaitu bidang yang paling ramai
sarjana kita kuasai secara mendalam. Jika sejarah Eropah lebih baik dipelajari di Eropah, maka sejarah
Malaysia juga harus dipelajari daripada kita, sarjana tempatan yang hidup dalam konteksnya. Ketiga, beliau
mencadangkan agar Jabatan Sejarah ini diangkat menjadi "Pusat Kajian Malaysia" yang sah dan berwibawa,
bukan sekadar beroperasi sebagai jabatan akademik biasa. Untuk itu, satu blueprint hala tuju perlu
diwujudkan, dengan strategi konkrit untuk meletakkan jabatan ini sebagai pusat pemikiran sejarah nasional.

Hal ini bukan sahaja penting untuk kelestarian jabatan, tetapi juga demi kelangsungan disiplin sejarah itu

sendiri dalam arus pengajian tinggi yang kian tertekan oleh keutamaan terhadap bidang-bidang berasaskan

sains dan teknologi. Akhir sekali, Dr. Kamal menegaskan bahawa sejarah sebagai bidang ilmu memerlukan
"nama-nama besar", bukan semata-mata dari segi gelaran profesor, tetapi dari segi pengaruh dan
kemampuan menyampaikan wacana sejarah kepada khalayak umum. Nama-nama ini akan menjadi duta
disiplin sejarah, membina kesedaran awam, dan mengangkat maruah jabatan dan universiti itu sendiri. Tanpa
usaha aktif seperti ini, disiplin sejarah akan terus menyepi, terpinggir, dan akhirnya hilang daripada radar

kepentingan negara.

Setelah lebih tiga dekad mencurah bakti dalam dunia akademik, Dr. Kamal menyimpulkan perjalanan panjang
ini dengan satu pesanan yang sangat mendalam maknanya: “Dalam hidup ini, jadilah manusia yang dihargai
dan jangan jadi manusia yang tiada harga diri.”. Ungkapan ini bukan sekadar petikan kata, tetapi sebuah
falsafah hidup yang menggambarkan keyakinan beliau bahawa kemuliaan seorang insan tidak hanya
ditentukan oleh pencapaian akademik, jawatan, atau pengiktirafan formal, tetapi oleh sejauh mana dia
dihargai kerana keikhlasan, perjuangan dan sumbangannya kepada masyarakat. Harga diri adalah nilai
tertinggi yang harus dipelihara oleh setiap warga akademik dan pelajar kerana tanpa harga diri, hilanglah

makna sebenar iimu.

NUNINOOC] JUIO[ PUR ILALIAF ~ w

Pada 18 Disember 2024, Persatuan Sejarah
Universiti  Malaya (PSUM)  mengambil
peluang keemasan untuk menonjolkan diri
dalam Hari Terbuka Jabatan Fakulti Sastera
dan Sains Sosial (FSSS). Acara ini bukan
sahaja menarik perhatian pelajar sejarah,
malah berjaya memikat minat pelajar bukan
sejarah serta pelajar baharu yang ingin

mendekati dunia sejarah dengan lebih dekat.
Melalui booth pameran yang penuh dengan
informasi dan hasil kerja pelajar, PSUM
membuktikan bahawa sejarah bukan sekadar
masa lalu tetapi sebuah warisan hidup yang
perlu dihargai dan terus disemarakkan.

Penglibatan PSUM di Dataran Sastera itu lebih
dari sekadar pameran; ia menjadi pentas untuk
menarik penyertaan ahli baru sambil menonjolkan
kejayaan dan projek yang telah dicapai. Dengan
sokongan daripada Exco Kenegaraan dan Majlis

Tertinggi PSUM, persatuan ini mengukuhkan
imejnya sebagai komuniti mahasiswa yang aktif,
berintelek dan berdedikasi terhadap pemeliharaan
sejarah. Hari Terbuka tersebut membuka ruang
bagi masyarakat kampus untuk memahami betapa
pentingnya sejarah dalam membentuk jati diri
generasi muda hari ini.

HARI INTERAKSI

Hari Interaksi Jabatan Sejarah Universiti Malaya (PSUM)
yang diadakan pada 21 Disember 2024 di Samali Tree
House, Tasik Varsiti berlangsung dengan penuh
semangat dan keakraban. Acara yang dianjurkan oleh
Exco Sukan dan Rekreasi PSUM ini bukan sahaja menjadi
detik penting untuk mengukuhkan hubungan sosial dan
profesional dalam kalangan ahli persatuan, malah
mencerminkan komitmen PSUM dalam menyemai nilai
berpersatuan serta mempererat ukhuwah di kalangan
pelajar yang berkongsi kecintaan terhadap sejarah.

Sepanjang acara, ahli baharu diberikan peluang berharga
untuk mengenali misi, visi dan peranan PSUM secara
lebih  mendalam. Suasana mesra dan interaktif
memudahkan mereka memahami bagaimana persatuan
ini berfungsi sebagai sebuah badan mahasiswa yang aktif
dan berwibawa. Lebih daripada itu, Hari Interaksi juga
menjadi pengingat tentang peranan penting sejarah
dalam membentuk masyarakat moden yang harmoni,
berpandangan jauh dan berakar umbi pada warisan
bangsa.

Hari itu turut mengukuhkan harapan semua peserta agar
nilai sejarah terus menjadi teras perjuangan PSUM. Acara
ini bukan sahaja berjaya mengeratkan silaturahim antara
ahli tetapi juga menyemarakkan semangat untuk terus
mempertahankan dan memartabatkan warisan budaya
dan pengetahuan sejarah. Dengan semangat vyang
berkobar, PSUM bertekad untuk terus menjadi pusat
inspirasi dan kebanggaan dalam kalangan mahasiswa
sejarah.

pSUM 214/ 2025
=E

JUALAN PASAR
LABU LABI

Program Jualan Pasar Labu Labi bermula
sebagai idea kreatif yang dicetuskan oleh
ahli Persatuan Sejarah Universiti Malaya
(PSUM) dengan tujuan menjana dana dan
memupuk semangat keusahawanan dalam
kalangan pelajar. Mereka memilih untuk
menjalankan jualan produk makanan dan
minuman menjadikan program ini sebagai
ruang praktikal untuk menggabungkan
elemen kerjasama dan keusahawanan serta
menyerlahkan keunikan warisan budaya
makanan tempatan.

Pada 28 Disember 2024, program ini
berlangsung di Akademi Pengajian Melayu,
Universiti - Malaya vyang dianjurkan oleh
Kesatuan  Mahasiswa  Universiti ~ Malaya
Akademi Pengajian Melayu (KMUM APM) sesi
2024/2025. Suasana jual beli yang meriah
bukan sahaja dapat menjana dana bagi
menyokong pelbagai aktiviti dan program
PSUM sepanjang semester, tetapi juga
menjadi medium santai dan berkesan untuk
ahli persatuan meneroka dunia
keusahawanan.

Selain daripada kegiatan jualan, Pasar Labu
Labi turut memperkenalkan serta
mempromosikan makanan tradisional yang
sarat dengan nilai sejarah. Usaha ini bertujuan
memperkukuh pemeliharaan identiti budaya
dalam kalangan generasi muda. Program ini
akhirnya menjadi platform interaksi yang
menghidupkan lagi semangat kebersamaan
warga kampus melalui  gabungan budaya,
keusahawanan dan kerjasama.

Peperiksaan akhir bagi kursus ljazah Sarjana Muda Sastera Sejarah amat penting dalam
menetukan keputusan peperiksaan pelajar kerana ia menyumbang sehingga 60% daripada
keseluruhan penilaian. Kesedaran akan kepentingan ini mendorong Exco Akademik dan
Intelektual Persatuan Sejarah Universiti Malaya (PSUM) untuk menganjurkan Bengkel
Teknik Menjawab Peperiksaan Akhir Semester 1 khas untuk pelajar Tahun Pertama.
Bengkel ini dirancang dengan teliti bagi memberikan panduan sistematik dan praktikal
tentang cara menjawab soalan dengan tepat dan teratur, sekaligus mengurangkan
kesilapan biasa yang kerap berlaku ketika peperiksaan.

Selain menekankan teknik menjawab soalan, bengkel tersebut turut bertujuan
mengukuhkan keyakinan diri pelajar melalui sesi simulasi dan bimbingan langsung daripada
tenaga pengajar yang berpengalaman. Program yang berlangsung secara atas talian
menggunakan platform Microsoft Teams pada 18 Januari 2025 ini diharapkan mampu
membekalkan pelajar dengan strategi berkesan dan keyakinan tinggi untuk menghadapi
peperiksaan. Dengan sokongan PSUM, pelajar disemai dengan semangat untuk menempuh
peperiksaan penuh cabaran itu dengan ilmu dan keyakinan yang mantap.

BENGKEL TEKNIK
MENJAWAB SEM 1

BILIRE WA NI PO sl i AL FOEATT A AL LA Y FRAM

» @ ©® FRV @

i
P15

-

1.6

ISHRAL RADIN

Y A

W1 TIEM 5584 Tiwahs Youm Yian IMTAM MURATSYA Ahenad MudTagim HANLS FAKIRAH .

e
Dﬁa[ﬂ »



Vol. 16C) BULETIN JABATAN SEJARAH

BACAAN YASIN

Pada minggu peperiksaan, Persatuan Sejarah Universiti Malaya (PSUM) mengambil inisiatif
menganjurkan Bacaan Yasin sebagai usaha untuk memberi sokongan moral dan spiritual kepada
mahasiswa yang akan menempuh peperiksaan akhir. Program ini bukan sahaja bertujuan membawa
ketenangan rohani tetapi juga memperkukuh semangat para pelajar menghadapi detik penting
dalam perjalanan akademik mereka. Dengan suasana yang tenang dan penuh keberkatan, Bacaan
Yasin menjadi detik bermakna yang menyemai kekuatan dalaman serta keyakinan dalam diri setiap
peserta.

Lebih daripada sekadar sesi membaca, Bacaan Yasin ini
menjadi platform untuk ahli PSUM mempererat ukhuwah
dan menanamkan nilai kebersamaan yang mendalam.
Program vyang dijalankan secara atas talian melalui
Microsoft Teams pada 23 Januari dan 3 Julai 2025 ini telah
berjaya mewujudkan suasana harmonis di mana setiap
individu saling mendoakan dan menyokong antara satu
sama lain. Dengan penganjuran oleh Exco Kebajikan dan
Kerohanian PSUM, Bacaan Yasin bukan sahaja menjadi
sumber kekuatan rohani tetapi juga simbol semangat
kekeluargaan yang kukuh di kalangan warga persatuan.

HARI TRADISIONAL
PSUM

Pada 15 April yang lalu, Jabatan
Sejarah telah menganjurkan Hari
Tradisional PSUM dengan penuh
meriah. Program ini menggalakkan
semua pelajar dan staf untuk
mengenakan pakaian tradisional
masing-masing sepanjang hari.
Suasana kampus dipenuhi dengan
keindahan pelbagai busana warisan
yang mencerminkan kepelbagaian
budaya serta identiti bangsa di
Malaysia.

Hari Tradisional PSUM menjadi platform
memperkukuh semangat kebersamaan dalam
kalangan pelajar di Jabatan Sejarah dan
mengajak mereka untuk secara aktif menyertai
aktiviti yang menzahirkan nilai warisan dan
kebudayaan itu. Dengan penglibatan semua
pihak, Hari Tradisional PSUM bukan sahaja
menjadi acara yang dinantikan tetapi juga
simbol kecintaan dan penghormatan terhadap
sejarah dan budaya tanah air.

Secara keseluruhannya, Hari Tradisional PSUM
berjaya mencapai matlamatnya dalam
menghidupkan kembali semangat kecintaan
terhadap budaya tradisional dan meletakkannya
sebagai asas identiti bersama warga Jabatan
Sejarah.

RUMAH TERBUKA AIDILFITIRI

PSUM

Penganjuran oleh Exco Kenegaraan serta Exco
Kebajikan dan Kerohanian PSUM turut
meningkatkan penyertaan komuniti dalam aktiviti
kemasyarakatan menjadikan Aidilfitri sebagai
medium penyatuan hati dan jiwa yang tulus.
Kehadiran semua menjadikan sambutan ini bukan
sahaja meriah tetapi juga penuh makna dalam
memperkukuh ukhuwah di kalangan warga
Universiti Malaya

= @

Setiap tahun, Persatuan Sejarah
Universiti Malaya (PSUM)
menganjurkan Rumah Terbuka Aidilfitri
yang  diraikan dengan penuh
kemeriahan bersama ahli persatuan
dan warga kampus. Pada 25 April
2025, suasana di Foyer Jabatan Sejarah
dipenuhi keceriaan dan kehangatan
apabila  pelajar dan  pensyarah
berkumpul dalam suasana akrab penuh
muhibah. Acara ini bukan sahaja
merayakan kegembiraan Syawal tetapi
juga mengeratkan silaturahim serta
mengukuhkan semangat kebersamaan
antara generasi pendidik dan anak
didik.

Lebih daripada sekadar tradisi rumah
terbuka, program ini mencerminkan
perpaduan masyarakat majmuk Malaysia
dengan menghimpunkan pelajar dari
pelbagai latar belakang dalam suasana
harmoni dan toleransi.

aktiviti - riadah,

Selain
membawa makna yang lebih mendalam apabila ia
berperanan mengukuhkan semangat kerjasama,
jati diri dan kebersamaan ahli persatuan. Para
peserta berpeluang meneroka dan menghargai

sebagai Hiking PSUM

keindahan alam semula jadi yang merupakan
warisan geografi dan sejarah tempatan. Dikelilingi
suasana segar dan kehijauan, aktiviti ini mencipta
kenangan indah sambil menyemai kesedaran
pentingnya menjaga kesihatan tubuh dan
memelihara alam sekitar sebagai nikmat yang
wajib dipelihara bersama.

iy

BERSAMA PSUM§gah

Pada 27 April 2025, Persatuan Sejarah Universiti
Malaya (PSUM) melalui Exco Sukan dan Rekreasi
telah mengadakan aktiviti Hiking PSUM di
Taman Rimba Bukit Kerinchi, Kuala Lumpur.
Aktiviti hiking ini semakin digemari ramai kerana
ia bukan sahaja menyihatkan badan malah dapat
melepaskan tekanan sambil menikmati
keindahan alam sekitar. Sesuai untuk semua

peringkat umur, hiking menjadi pilihan utama
untuk menggalakkan gaya hidup sihat dan lebih
aktif dalam kalangan peserta.

(01)
FRONT OF THE SHIRT

(02)

BACK OF THE SHIRT

(03)

EFFORTLESS STYLE WITH THESE
BASIC MINIMALIST SHIRTS

JUALAN BAJU PSUM

Penjualan baju rasmi Persatuan Sejarah Universiti
Malaya (PSUM) merupakan satu inisiatif penting
untuk membina identiti kukuh serta menyemai
semangat kebersamaan dalam kalangan ahli. Baju
yang direka khas dengan elemen sejarah dan imej
PSUM ini lebih daripada sekadar pakaian biasa; ia
melambangkan kebanggaan dan penyatuan seluruh
warga persatuan. Melalui pengenalan baju rasmi ini,
PSUM berusaha memperkukuh semangat kekitaan
dalam kalangan ahli sambil menjadikannya medium
promosi yang efektif kepada masyarakat kampus.

Agihan baju rasmi bermula pada 30 Mei 2025
dengan sambutan luar biasa apabila jumlah
tempahan mencecah 142 helai. Kejayaan ini
membuktikan betapa baju rasmi ini menjadi simbol
kebanggaan bersama, sekaligus mengukuhkan imej
PSUM sebagai wadah perjuangan generasi muda
yang mencintai sejarah dan warisan bangsa. Selain
itu, penjualan baju juga berperanan menjana dana
tambahan yang bakal menyokong kelangsungan
pelbagai aktiviti persatuan pada masa hadapan.

Pada 31 Mei hingga 1 Jun 2025, Persatuan Sejarah I<EMBARA ILMU LEMBAH

Universiti Malaya dengan kerjasama Muzium Arkeologi
Lembah Bujang telah menganjurkan Lawatan Eksplorasi BUJANG
Sejarah Lembah Bujang. Program dua hari ini berlangsung
di Muzium Arkeologi Lembah Bujang dan Kem Merbok
Indah, memberikan peluang kepada peserta untuk merasai
pembelajaran di luar kampus yang bukan sahaja berilmiah

tetapi juga menyeronokkan.

Tujuan utama lawatan ini adalah untuk memberikan
pendedahan mendalam kepada peserta tentang sejarah dan
perkembangan tamadun awal di Malaysia. Selain itu,
mereka dididik tentang kepentingan memelihara warisan
negara sebagai aset yang tidak ternilai. Lawatan ini juga g El”nlmg-'
membolehkan peserta  merasai sendiri pengalaman '

pembelajaran interakeif yang sukar diperoleh di bilik
kuliah.

Sepanjang program tersebut, peserta dapat menelusuri
tapak arkeologi yang sebenar dan menyaksikan sendiri
tinggalan sejarah  yang masih  kukuh. Mereka juga
mendapat penerangan daripada pihak muzium yang
berpengetahuan luas mengenai peranan Lembah Bujang
dalam pembentukan tamadun serantau. Aktiviti santai dan
pengisian di Kem Merbok Indah turut mengeratkan
kefahaman peserta serta menanamkan nilai kecintaan

terhadap warisan negara.

Pada 13 hingga 15 Jun 2025, PBM Bubuhan
Sumbasar bersama Jabatan Kebudayaan dan

Kesenian Negara (JKKN) Selangor serta
Persatuan Sejarah Universiti Malaya (PSUM)
telah mengadakan Minggu Tradisional Banjar
di Galeri Merah Teratak Anak Amas. Acara ini
dianjurkan untuk mengangkat dan
memperkenalkan khazanah budaya Banjar
kepada masyarakat umum.

IUYw
nal Baniar __ «

s*g
)7\

Tujuan utama penganjuran ini adalah untuk menghidupkan
serta memperkembangkan kebudayaan etnik Banjar,
mengeratkan silaturahim antara masyarakat Banjar di
Sungai Besar dengan ahli Persatuan Sejarah Universiti
Malaya dan memperkenalkan etnik Banjar sebagai salah
satu elemen penting yang membentuk identiti Malaysia.
Program ini bukan sahaja memberikan pengalaman budaya
yang autentik tetapi juga menanamkan rasa cinta dan
penghargaan terhadap kepelbagaian budaya negara.

MINGGU _g
TRADISIONAL

Sepanjang tiga hari program berlangsung,
pelbagai aktiviti menarik telah dijalankan untuk
menonjolkan adat resam dan kesenian orang
Banjar. Peserta dihidangkan dengan
persembahan seni budaya, pameran warisan,
demonstrasi masakan tradisional, serta ruang
interaktif  yang memudahkan mereka

mengenali sejarah dan kehidupan masyarakat
Banjar dengan leboh dekat.

GALER MERK: | "*RATAI
|

PENUBUHAN KELAB
BADMINTON PSUM

Kelab Badminton PSUM bermula sebagai usaha ahli
Persatuan  Sejarah Universiti Malaya untuk
mengamalkan gaya hidup sihat sambil mengeratkan
silaturahim melalui aktiviti fizikal. Sukan badminton
dipilih kerana sifatnya yang santai tetapi masih
kompetitif yang sesuai untuk semua tahap kebolehan.
Kelab ini bukan sahaja menjadi tempat beriadah malah
mendorong nilai  kesihatan  jasmani, semangat
kesukanan serta kerjasama dan disiplin dalam kalangan
ahli.

Kini, dengan penyertaan sebanyak 21 ahli dan diuruskan
oleh Exco Sukan dan Rekreasi PSUM, Kelab Badminton
PSUM terus berkembang sebagai platform utama untuk
sukan santai yang menyeronokkan. Setiap sesi permainan
membawa keseronokan dan mewujudkan suasana harmoni
menjadikan kelab ini sebagai satu komuniti yang erat

JABATAN SEJARAH

RELAR sAonINTON

PERSATUAN SEJARAH UNIVERSITI MALAYA

D Timiiie | @) rraeien

Program Bicara llmu dikendalikan oleh
Unit  Akademik  dan Intelektual
Persatuan Sejarah Universiti Malaya
(PSUM) sebagai satu sesi perkongsian
ilmiah secara dalam talian melalui
platform  Instagram.  Program ini
menampilkan  perbincangan ringkas
tentang topik-topik sejarah dengan gaya
penulisan yang mudah difahami,
menjadikannya satu medium santai
namun penuh nilai ilmu. Inisiatif ini
bukan sahaja menyediakan ruang
pengetahuan yang mudah diakses untuk
mahasiswa, malah turut membuka
peluang kepada masyarakat umum yang
berminat mendalami sejarah.
Penyampaian yang ringkas dan mesra
pembaca diharapkan mampu menarik
minat generasi muda serta
meningkatkan kesedaran mereka
terhadap kepentingan sejarah dalam
kehidupan seharian.

Selain memperkaya ilmu, program ini
juga memperkukuh imej PSUM sebagai
persatuan yang aktif menggerakkan
diskusi intelektual dalam kalangan
warga kampus. Sepanjang Semester 1
dan Semester 2, program ini telah
menghasilkan empat artikel menarik
yang dimuat naik di Instagram PSUM
menjadikan ia sumber ilmu yang segar
dan relevan. Melalui Bicara llmu, PSUM
membuktikan bahawa sejarah bukan
sekadar catatan masa lalu, tetapi sebuah
khazanah ilmu yang harus dikongsi
secara kreatif agar terus hidup dan
bermakna dalam masyarakat masa kini.

Terima Kasih kerana menjawab!
Berapa soalan yang anda dapat
jawab dengan tepat?

SEPANJANG SEMESTER 1 DAN 2,
KUIZ MINGGU INI BERJAYA MENARIK
PERHATIAN RAMAI DENGAN
SEMBILAN SIRI YANG MENDAPAT
SAMBUTAN HANGAT DARIPADA
PENGIKUT INSTAGRAM PSUM.
KEJAYAAN INI MENUNJUKKAN
BAHAWA PENDEKATAN KREATIF
DALAM PEMBELAJARAN SEJARAH
MAMPU MENJADIKAN ILMU WARISAN
SILAM LEBIH RELEVAN DAN MUDAH
DIAKSES TANPA MENGIKAT PELAJAR
PADA KAEDAH TRADISIONAL YANG
MEMBOSANKAN. IA MEMBUKA RUANG
PEMBELAJARAN YANG LEBIH
FLEKSIBEL DAN BERSEMANGAT DI
KALANGAN MAHASISWA.

KUIZ MINGGU INI YANG DITERAJUI
OLEH EXCO AKADEMIK DAN
INTELEKTUAL PERSATUAN SEJARAH
UNIVERSITI MALAYA (PSUM)
MELALUI INSTAGRAM STORY TELAH
MENJADI SATU INISIATIF MENARIK
BAGI MENGUJI PENGETAHUAN
SEJARAH WARGA KAMPUS SECARA
SANTAI DAN INTERAKTIF. DENGAN
FORMAT SOAL JAWAB YANG
RINGKAS TETAPI BERMAKNA, KUIZ
INI BUKAN SAHAJA MENGASAH
MINDA MALAH MEMBANGKITKAN
SEMANGAT PELAJAR UNTUK
MENGENALI SEJARAH DENGAN
CARA YANG MENYERONOKKAN.

Terima Kasih kerana menjawab!
Berapa soalan yang anda dapat
jawab dengan tepat?

e T ]

DENGAN KEBERHASILAN INISIATIF
INI, PSUM TERUS MEMPAMERKAN
WAJAH PERSATUAN YANG DINAMIK
DAN INOVATIF DALAM
MENYAMPAIKAN ILMU SEJARAH.
KUIZ INI BUKAN SEKADAR ALAT
PEMBELAJARAN TETAPI JUGA
JAMBATAN YANG MENGHUBUNGKAN
PELAJAR DENGAN SEJARAH SECARA
LEBIH DEKAT DAN BERMAKNA
MENJADIKAN PEMBELAJARAN
SEJARAH SESUATU YANG MENARIK,
RELEVAN DAN SENTIASA DINANTI-
NANTIKAN OLEH GENERASI MUDA
MASA KINI.

U
I
/

PersatuanSejarahUM |
@persatuansejarahum
3 40 13
Following Followers Likes

o, P, At
xR

By

PENUBUHAN AKAUN
RASMI TIKTOK PSUM

Dalam era media sosial yang
serba pantas, Persatuan
Sejarah  Universiti  Malaya
(PSUM) mengambil inisiatif
segar dengan menubuhkan
akaun rasmi di TikTok sebagai

medium kreatif untuk
menyampaikan sejarah dan
mempromosikan aktiviti
persatuan secara lebih

menarik dan relevan kepada
generasi muda. Melalui video
pendek yang interaktif, PSUM
berjaya menghubungkan ilmu
sejarah dengan dunia digital,
menarik minat mahasiswa
yang akrab dengan platform
ini dan sekaligus
mengukuhkan lagi imej
persatuan di ruang maya.
Sepanjang dua  semester,
pelbagai kandungan
bermaklumat dan
menghiburkan telah dimuat
naik di bawah pengurusan
Exco Multimedia dan Publisiti
menjadikan  sejarah  lebih
hidup, menyeronokkan dan
dekat di hati para pelajar.

MAKNA DI SEBALIK TUGASAN

Penulis: Muhammad Naufal Bin
Mohamad Rosli

Bagi mereka yang bergelar pelajar sejarah
di mana-mana universiti, baik dalam
mahupun luar negara, sebuah perkara
penting yang mesti dilakukan adalah
mengenai penulisan esei sejarah. Penulian
esei sejarah adalah salah satu daripada
bentuk tugasan yang diberikan oleh
pensyarah kepada para pelajarnya, dan
dikehendaki untuk disiapkan dalam
tempoh masa yang telah ditetapkan,
sekurang-kurangnya  sebelum  tamat
semester pelajar tersebut. Kepanjangan
dan format esei pula adalah tertakluk
kepada pensyarah mahupun jabatan.
Kebiasannya, seorang pelajar akan
mendapat sebuah soalan yang berkait
rapat dengan sesebuah kursus sejarah
yang ditawarkan, dan platform yang akan
menghurai ataupun menjawab persoalan
tersebut adalah pada penulisan esei
sejarah.  Misalnya, kursus  Sejarah
Kesultanan Melayu Melaka, dan soalan
yang dibekalkan pula adalah seperti
“kedatangan Potugis adalah faktor utama
kepada kejatuhan Melaka pada tahun
1511, hujahkan”. Maka, penulisan esei
sejarah, akan menjawab persoalan yang
dikemukakan, di mana segala jawapan
yang akan dikemukakan cuba
menghujahkan  kedatangan Portugis
merupakan faktor utama selain daripada
faktor-faktor lain.

Demikianlah gambaran mudah bagi
menjelaskan penulisan esei sejarah, di
mana penulisan tersebut adalah sekadar
untuk menjawab segala persoalan yang
telah diberikan.

Matlamat akhir daripada penulisan esei
sejarah pula tidak lain dan tidak bukan
adalah pada perolehan markah kursus

tersebut, sama ada tinggi mahupun
rendah. Sememangnya, penulisan esei
sejarah merupakan komponen besar

dalam pemarkahan kursus, dan dengan
itulah sesuatu esei yang ditulis akan
menuju kepada matlamatnya, iaitu untuk
memperoleh  markah  yang  tinggi.
Matlamat  sebegini ada  benarnya
memandangkan gred dan pemarkahan
adalah satu kemestian untuk lulus di
universiti. Namun begitu, matlamat
tersebut terlihat ‘kosong’ semata-mata, di
mana para pelajar akan bermatlamat
kepada markah tersebut sahaja. Untuk itu,
esei yang dihasilkan pula akan lebih selari
dengan apa yang diajarkan oleh
pensyarahnya, kerana pensyarah itu jualah
yang memeriksa dan memberikan markah
kepada eseinya. Jadi, pensyarah itu
merupakan ‘kunci’ kepada markahnya.

Penulisan esei sejarah sebenarnya adalah
lebih daripada matlamat tersebut, di mana
ia bukanlah sekadar tugasan kursus dan
markah sahaja. Esei sejarah bermatlamat
untuk mengasah pemikiran kritis, yang
membolehkan seseorang pelajar itu
memahami sesuatu isu sejarah yang
dipelajarinya. Pemahaman kritis melalui
penulisan tersebut tidak semestinya
menjawab persoalan yang diberikan oleh
pensyarahnya dengan jawapan yang
bersifat ‘arus perdana’ ataupun jawapan
yang selari dengan apa yang diajarkan
oleh pensyarahnya. Boleh juga jawapan
tersebut bercanggah dengan apa yang
diajarkan, selagi mana ia masih lagi
merujuk pada sumber yang autentik.

Penulisan esei sejarah juga sebetulnya
digunakan oleh para pelajar sebagai satu
manifestasi pemikirannya, yang
diterjemahkan kepada bentuk penulisan,
namun batasnya adalah perlu mengikut
disiplin sejarah. Walaupun jawapan yang
dihasilkan dalam esei tersebut mungkin
tidak selari dengan pensyarahnya, tetapi ia
sekali gus mencerminkan pemikirannya. Di
sini, apa vyang diajarkan oleh para
pensyarah, bukanlah bererti salah. Namun,
untuk memberi pendedahan yang pelbagai
mengenai tafsiran sejarah, yang juga boleh
diambil dan diletakkan dalam penulisan
esei pelajar. Bagi mendapatkan tafsiran-
tafsiran tersebut, pelajar perlu mencari
sumber yang banyak ataupun meneliti
bahan bacaannya sebelum dimasukkan ke
dalam eseinya. Secara tidak langsung, ia
memperbanyakkan lagi maklumat sejarah
pelajar tersebut. Oleh itu, esei-esei sejarah
yang akan dinukilkan, pastinya pelb'agai
dengan  tafsiran  untuk  menjawab
persoalan yang telah diberikan.

Dengan menggunakan contoh kursus di
atas, Sejarah Kesultanan Melayu Melaka,
diandaikan soalannya adalah seperti
“huraikan pengasasan Kesultanan Melayu
Melaka”. Jawapan yang akan dihuraikan
dalam esei adalah pada sekitar tahun
1400. Jawapan tersebut bersifat ‘arus
perdana’ dan selari dengan apa yang
diajarkan oleh pensyarah. Tetapi, jika
pelajar tersebut mencari tahu dengan
lebih mendalam dan teliti, boleh juga
eseinya dihuraikan dengan pengasasan
pada tahun 1262, selain daripada tahun
1400 (rujuk Abdul Rahman bin Ismail, et.
al, 1262: Penemuan Tarikh Baru
Pengasasan Empayar Kerajaan Melayu
Melaka, Melaka: IKSEP, 2016). Dilihat,
huraian jawapan dalam penulian eseinya
bakal berbeza, dan mungkin tidak selari
dengan apa yang diajarkan oleh

pensyarahnya serta bersifat tidak ‘arus
perdana’.

juga pensyarahnya

mungkin
telah memberikan pendedahan mengenai

Ataupun,

kedua-dua tahun tersebut. Tetapi,
sejauhmanakah pelajar itu mampu
menghujahkan dan membuktikan kedua-
dua tahun itu juga menunjukkan kekritisan
pemikirannya. Pelajar tersebut juga boleh
menghujahkan beberapa persoalan dalam
penulisan eseinya seperti cara pengiraan
tahun masihi oleh para sarjana yang
menyokong tahun 1262, pemilihan naskah
Sulalatus Salatin versi manakah yang
menjadi kayu ukur kepada tahun 1262
tersebut serta lain-lain perkara.
Penghujahan ini juga menunjukkan
keupayaan pelajar tersebut yang tidak
hanya menghurai dengan ala kadar sahaja,
dengan sekadar meletakkan tahun-tahun
sahaja, tetapi juga  kritis dalam
menghujahkan bukti bagi tahun-tahun
pengasasan tersebut.

Di sini, yang diukur bukanlah pada salah
dan betul bagi kedua-dua tahun itu, tetapi
pada analisis yang mendalam serta
rumusan yang tuntas mengenai tahun
manakah vyang lebih kuat hujahnya
mengenai pengasasan Melaka. Hal yang
sedemikian itulah perlu ada pada
penulisan esei para pelajar, dengan
melihat kepada pelbagai tafsiran sumber
yang autentik, serta tidak tertumpu pada
satu pandangan sahaja.

Perihal sedemikian sebenarnya tidaklah
salah untuk dilakukan oleh para pelajar,
kerana dunia penyelidikan sejarah itu
sendiri diwarnai dengan pelbagai tafsiran

dan interpretasi. Cuma jarang sekali
dilakukan oleh para pelajar, kerana
mungkin  terlalu  fokus akan soal

pemarkahan kerana bimbang berbeza
pandangan dengan pensyarah boleh
mendapatkan markah yang rendah,
ataupun sekadar untuk menyiapkan
tugasan ataupun kurangnya masa untuk
pencarian sumber dan bahan, ataupun
terlalu bergantung pada Kecerdasan
Buatan (Al) bagi menulis eseinya, ataupun
hanya mengharapkan esei-esei senior
lepasan. Lantaran perkara ini menjadikan
esei yang dihasilkan selari sahaja, dan
secara tidak langsung telah ‘membatasi’
pemikirannya. Pemikirannya hanya
terbatas pada apa vyang dipelajarinya
sahaja, ataupun pada satu padangan
semata-mata.

112



Dt o
Vol. 16(C) BULETIN JABATAN SEJARAH

Walaupun begitu, bagi esei sejarah, pemikiran sedemikian tidaklah dapat dilakukan untuk
semua jenis perkara, ia masih lagi terbatas pada ketersediaan sumber yang autentik. Dalam
erti kata lain, jika masih lagi tiada kajian baharu mengenai sesuatu perkara, ataupun
sumber yang digunakan kurang autentik maka jawapan yang akan dibentangkan dalam esei
sejarah tetaplah selari dan bersifat ‘arus perdana’. Sungguhpun demikian, penulisan esei
yang dihasilkan seperti yang telah dihuraikan di atas, sama ada sekadar untuk memperoleh
markah ataupun lebih daripada itu, ia adalah satu pilihan pelajar, tidak salah untuk memilih
mana-mana sekalipun. Namun ‘makna’ yang dicadangkan ini dapat menyuburkan lagi
pemikiran, supaya kritis dan kreatif dayanya.

RUMAH ORANG
PALESTIN: ADAKAH
PEMINDAHAN
MERUPAKAN
SATU-SATUNYA CARA?

Sejak pengasasan Israel pada tahun 1948,
migrasi penduduk Palestin ke tempat lain
telah menjadi satu isu yang masih
didebatkan sehingga hari ini. Agensi
Bantuan dan Kerja Raya Pertubuhan
Bangsa-Bangsa Bersatu (UNRWA) telah
ditubuhkan untuk membantu populasi
Palestin yang dipindahkan ke tempat lain.
Menurut agensi ini, terdapat 5.9 juta
orang Palestin didaftarkan sebagai
pelarian  (Pertubuhan  Bangsa-bangsa
Bersatu, 2023). Isu penghijrahan orang
Palestin telah menjadi sangat hangat
apabila Presiden A.S., Donald Trump
telah mengesyorkan agar warga Palestin
dipindahkan dari Gaza ke negara-negara
berhampiran seperti Jordan dan Mesir.
Hal ini terjadi kerana beliau merasakan
Gaza yang berada dalam keadaan huru-
hara perlu dibersihkan (Anadolu, 2025).
Syor ini telah menarik perdebatan oleh
banyak negara.

Syor penghijrahan orang Palestin dari Gaza
melibatkan penghijrahan ke negara-negara
berhampiran secara kekal atau sementara.
Trump mengatakannya telah berdiskusi
berkenaan perkara ini dengan Raja Jordan,
Raja Abdullah II. Beliau juga berfikir untuk
berbincang dengan Presiden Mesir, Abdel-
Fattah al-Sisi berkenaan cadangannya. Hal
ini terjadi kerana, beliau merasakan banyak
konflik telah berlaku di Gaza yang didiami
1.5 juta orang. Hampir semua bangunan
termusnah dan ramai orang sedang hidup
sengsara di situ. Bukan itu sahaja, beliau
juga merasakan Gaza merupakan sebuah
tempat yang menarik dengan lokasinya di
pesisir laut dan cuaca yang baik. Boleh itu,
beliau merasakan keperluan untuk
menjadikan Gaza sebuah tempat yang
menarik  (Anadolu, 2025). Israel juga
menyokong cadangan Trump dengan
mengatakan Arab Saudi mempunyai tanah
yang luas. (Muhammad et al., 2025).

115



Gt ..
Vol. 16() BULETIN

JABATAN SEJARAH

Wy

Walau bagaimanapun, cadangan Trump
telah ditolak oleh kebanyakan negara
Arab. Negara-negara Arab ingin melihat
konsep dua negara dilaksanakan dengan
satu tanah air (negara) Palestin yang
merdeka didirikan di sebelah Israel. Mesir
telah mengkritik cadangan Trump sebagai
cadangan yang akan  mengancam
kedaulatan Arab Saudi. Arab Saudi juga
mengatakan mereka tidak akan menjalin
hubungan diplomatik dengan Israel tanpa
pembentukan negara Palestin yang
merdeka. Pemimpin-pemimpin Palestin
juga memegang pendirian yang sama
(Muhammad et al., 2025). Raja Jordan
telah menekankan keperluan untuk
menghentikan peluasan wilayah Israel dan
menolak cadangan Trump.

Kebanyakan negara lain juga menentang
cadangan  Trump. Malaysia telah
mengatakan cadangan ini akan
menyebabkan penghapusan etnik dan
pelanggaran undang-undang
antarabangsa dan pelbagai resolusi PBB.
Menurut Kementerian Luar Negeri (KLN)
Malaysia, segala cadangan yang akan
menafikan hak warga Palestin untuk

menentukan nasib bangsa dan
mempertahankan kebebasan  mereka
perlu ditolak.

Mereka mengatakan tindakan ini akan
menjadikan konflik terpanjang di Arab
lebih serius (Al Jazeera, 2025). Pendirian
yang sama juga dipegang oleh
kebanyakan negara bukan Islam yang lain,
seperti Australia, Ireland, Rusia, Sepanyol
dan Perancis (Reuters, 2025). Ini adalah
petikan daripada kenyataan jurucakap
Kementerian Luar Perancis, Christophe
Lemoine:

"Perancis mengulangi bantahannya
terhadap sebarang pemindahan paksa
penduduk Palestin di Gaza, yang akan
menjadi pelanggaran serius terhadap
undang-undang antarabangsa, serangan
terhadap aspirasi sah rakyat Palestin,
tetapi juga halangan utama kepada
penyelesaian dua negara dan faktor
ketidakstabilan utama bagi rakan rapat
kami, Mesir dan Jordan serta seluruh
rantau ini." Sumber: Reuters. (2025,
Februari 6). Global reaction to Trump's
Gaza Strip takeover proposal. Reuters.

Rakyat marhaen dan  Pertubuhan
Pembebasan Palestin (PLO) menentang
segala syor pemindahan tanah air orang
Palestin atas sebab pengancaman hak
kebangsaan dan politik mereka. Mereka
sentiasa percaya bahawa mereka akan
kembali ke tanah air yang ditinggalkan
mereka sejak tahun 1948.

Hasrat untuk kembali ke tanah air asal semakin kuat selepas PBB mengiktiraf hak untuk
kembali dalam Resolusi 194. Hal ini terjadi kerana mereka melihat segala cadangan
penempatan semula sebagai sesuatu yang bermotifkan politik. Pertalian pelarian Palestin
dengan UNRWA telah menafikan pelarian Palestin daripada menikmati manfaat-manfaat
pelarian Pesuruhjaya Tinggi Pertubuhan Bangsa-Bangsa Bersatu untuk Pelarian (UNHCR).
Contohnya, mendapat pengiktirafan sebagai pelarian politik dan tanpa kewarganegaraan.
(Anne, n.d.).

Sudah pasti terdapat pertanyaan atas cara untuk menjamin kelangsungan hidup orang
Palestin. Antara caranya adalah menegakkan keadilan bersejarah. Keadilan untuk setiap
pihak dalam semua isu perlu dikenal pasti dan ditegakkan. Tanggapan kedua-dua pihak
perlu dianalisis dan diambil kira dalam menganalisis sejarah di sebalik konflik. Walau
bagaimanapun, untuk menyelesaikan masalah penempatan orang Palestin dengan berjaya,
perjanjian perdamaian perlu dimeterai selepas penelitian keadilan sejarah. Perjanjian
tersebut mesti mewajibkan pengasasan sebuah suruhanjaya perdamaian dan kebenaran
untuk mengkaji tuntutan sejarah berkaitan konflik. Apabila semua fakta yang dikenal pasti
tidak menjejaskan syarat perdamaian, maka masalah penempatan orang Palestin boleh
diselesaikan (Shibley, 2007).

Bukan itu sahaja, negara-negara Arab juga perlu menghentikan “politik kesengsaraan”.
Terdapat satu kepercayaan yang berleluasa dalam kalangan negara Arab, iaitu untuk
memperjuangkan hak pelarian termasuk dari Palestin untuk kembali ke tanah air mereka,
pelarian mesti kekal dalam keadaan kehidupan yang teruk. Tidak terdapat cara untuk
mengembalikan pelarian individu hak-hak untuk kembali ke tanah air untuk jangka masa
yang panjang. Oleh itu, negara-negara Arab perlu melakukan perbincangan tentang cara
penyelesaian isu-isu kehidupan orang Palestin yang baharu berasaskan undang- undang
antarabangsa dan dikekalkan dengan multilateralisme yang sentiasa diperbaharui
(Albanese & Takkenberg, 2021).

Kesimpulannya, artikel ini telah menganalisis reaksi kebanyakan negara dan orang Palestin
terhadap cadangan pemindahan orang Palestin ke negara lain Trump. Terdapatnya sebab-
sebab orang Palestin ingin kekal di tanah air tercinta mereka, dan langkah-langkah perlu
diambil untuk mengatasi sebab asas. Di sini saya berharap semua pihak yang terlibat dalam
konflik Israel-Palestin dapat membuka hati dalam menerima segala cara yang praktikal
demi keharmonian Tebing Barat dan Semenanjung Gaza.

KALENDAR AKADEMIK SESI 2025/2026
(SECARA AM - PERINGKAT PENGAJIAN SARJANA DAN KEDOKTORAN)
SEMESTER |
Haluansiswa (WeekofWelcome) - WOW 1 minggu 05.10.2025 12.10.2025
Kuliah 6 minggu* 13.10.2025 23.11.2025
Cuti Pertengahan Semester | 1  minggu 24.11.2025 30.11.2025
Kuliah 8 minggu* 01.12.2025 25.01.2026
Minggu Ulangkaiji 1  minggu* 26.01.2026 01.02.2026
Peperiksaan Akhir Semester | 3 minggu* 02.02.2026 22.02.2026
Cuti Semester 2 minggu 23.02.2026 08.03.2026
22 minggu
SEMESTERIII
Kuliah 7 minggu* 09.03.2026 26.04.2026
Cuti Pertengahan Semester |l 1  minggu 27.04.2026 03.05.2026
Kuliah 7 minggu* 04.05.2026 21.06.2026
Minggu Ulangkaji 1  minggu* 22.06.2026 28.06.2026
Peperiksaan Akhir Semester |l 3 minggu* 29.06.2026 19.07.2026
Cuti Semester 4 minggu 20.07.2026 16.08.2026
23 minggu
SEMESTER KHAS
Kuliah 7  minggu* 27.07.2026 13.09.2026
Peperiksaan Akhir Semester Khas 1 minggu* 14.09.2026 20.09.2026
Cuti 1 minggu 21.09.2026 28.09.2026
9 minggu
Nota:

(1) Jadual Pendaftaran Kursus dan Peperiksaan, boleh dirujuk di https://umsitsguide.um.edu.my. Maklumat adalah

tertakluk kepada pindaan.

(*) Kalendar Akademik telah mengambil kira cuti umum dan cuti perayaan. Maklumat cuti adalah tertakluk kepada

perubahan.

Deepavali

Hari Krismas

Cuti Tahun Baharu
Hari Thaipusam
Hari Wilayah

Tahun Baharu Cina
Nuzul Al-Quran
Hari Raya Aidilfitri
Hari Pekerja

Hari Raya Aidiladha
Hari Wesak

Hari Keputeraan Agong
Awal Muharram
Maulidur Rasul

Hari Kebangsaan
Hari Malaysia

(*) UM PG iFest 2026

*Senat 28 Ogos 2025

20 Oktober 2025 (Isnin) 25 Disember
2025 (Khamis) 01 Januari 2026
(Khamis) 01 Februari 2026 (Ahad) 01
Februari 2026 (Ahad) 17 & 18 Februari
2026 (Selasa & Rabu) 07 Mac 2026
(Sabtu) 20 & 21 Mac 2026 (Jumaat &
Sabtu) 01 Mei 2026 (Jumaat) 27 Mei
2026 (Rabu) 31 Mei 2026 (Ahad) 01 Jun
2026 (Isnin) 16 Jun 2026 (Selasa)

25 Ogos 2026 (Selasa)

31 Ogos 2026 (Isnin)

16 September 2026 (Rabu)

09 - 11 Jun 2026 (Selasa - Khamis)

